            Аюулгүй байдал, гадаад бодлого, Төсөв, Эдийн засгийн байнгын хороодын 2002 оны 4 дүгээр сарын 23-ны (Мягмар гариг) өдрийн хамтарсан хуралдаан 9 цаг 40 минутад Төрийн ордны А танхимд эхлэв.


Хуралдааныг Аюулгүй байдал, гадаад бодлогын байнгын хорооны дарга Д.Лүндээжанцан нээж, ирц, хэлэлцэх асуудлыг танилцуулав.


Хуралдаанд ирвэл зохих 61 гишүүнээс,  40 гишүүн ирж, 65.5 хувийн ирцтэй байв. Үүнд:


Чөлөөтэй: А.Базархүү, Д.Дондог, Д.Дэмбэрэл, Ж.Наранцацралт, Л.Одончимэд, Л.Цэрэнжав, А.Шагдарсүрэн, Н.Энхбаяр, Д.Дэмбэрэлцэрэн, П.Жасрай, П.Нямдаваа, С.Оюун, Л.Гүндалай, Ц.Өөлд 


Өвчтэй: О.Нигамет, Ц.Шийрэвдамба, Н.Ганбямба, Ц.Дашдорж, О.Сүрэн, Ц.Ням-Осор 


Нэг.Монгол Улсын Засгийн газар, ХБНГУ-ын Сэргээн босголтын банкны хооронд байгуулах “Жижиг дунд үйлдвэрийн зээлийн хөтөлбөр санхүүгийн салбарыг дэмжих-2”-ын зээлийн болон санхүүжилтийн хэлэлцээрийн төсөл (зөвшилцөх)


Хэлэлцэж буй асуудалтай холбогдуулан Санхүү, эдийн засгийн сайд Ч.Улаан, Эдийн засгийн хамтын ажиллагааны удирдлага, зохицуулалтын газрын дарга Х.Амарсайхан, дэд дарга Л.Даваажаргал, Салбарын хөгжлийн удирдлага, зохицуулалтын газрын дарга Д.Баясгалан, мэргэжилтэн Б.Хосбат, Худалдаа хөгжлийн банкны зээлийн газрын дарга Энхбат, Монголшуудан банкны гүйцэтгэх захирал Оюунжаргал, УИХ-ын Тамгын газрын хуулийн зөвлөх Г.Цэрэндулам, Эдийн засгийн байнгын хорооны референт С.Доржханд, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Хэлэлцээрийн төслийн талаарх танилцуулгыг Санхүү, эдийн засгийн сайд Ч.Улаан хийв.


Уг танилцуулгатай холбогдуулан Улсын Их Хурлын гишүүн Ц.Дамиран, Н.Гэрэлсүрэн, Б.Эрдэнэбилэгт, Н.Энхболд, Э.Гомбожав, Б.Шаравсамбуу, Р.Гаваа, Д.Оюунхорол, М.Далайхүү, Д.Цэвээнжав, Б.Баттулга нарын асуусан асуултад ажлын хэсгээс Ч.Улаан, Х.Амарсайхан, Оюунжаргал, Энхбат нар хариулт өгөв.


Хэлэлцээрийн төслийн талаархи Төсвийн байнгын хорооны ажлын хэсгийн дүгнэлтийг УИХ-ын гишүүн Б.Эрдэнэбилэгт танилцуулав.


Асуулт хариулт үргэлжилж Улсын Их Хурлын гишүүн Д.Түмэндэмбэрэл, Н.Энхболд, Х.Жекей, Б.Эрдэнэбилэгт, Б.Эрдэнэбат, М.Далайхүү, Р.Амарсайхан нарын асуусан асуултад ажлын хэсгээс Ч.Улаан, Оюунжаргал, Энхбат нар хариулт өгөв.


Улсын Их Хурлын гишүүн Д.Оюунхорол, Э.Гомбожав, Х.Балсандорж, Б.Эрдэнэбат, М.Далайхүү, Р.Содхүү, Ш.Гунгаадорж, Х.Жекей, Д.Арвин, Д.Түмэндэмбэрэл, Б.Баттулга, Р.Амарсайхан нар санал хэлэв.


Д.Лүндээжанцан: -Монгол Улсын Засгийн газар, ХБНГУ-ын Сэргээн босголтын банкны хооронд байгуулах жижиг дунд үйлдвэрийн зээлийн хөтөлбөр, санхүүгийн салбарыг дэмжих-2 гэсэн зээлийн болон санхүүжилтийн хэлэлцээрийг Их Хурлаас зөвшөөрч байгуулъя гэсэн саналыг дэмжье.


Дэмжсэн 100 хувь.


Гишүүдийн санал хэдэн гол асуудал дээр төвлөрч байгаа учраас байнгын хорооны санал дүгнэлтэнд оруулж, Засгийн газарт явуулъя гэсэн саналыг дэмжье.


Дэмжсэн 100 хувь

 
Уг асуудлыг 12 цаг 25 минутад хэлэлцэж дуусав.


Хоёр.Монгол Улс, Азийн хөгжлийн банкны хооронд байгуулсан хөдөө орон нутгийн санхүүжилтийн зээлийн гэрээг соёрхон батлах тухай хуулийн төсөл

Энэ хуулийн төслийг хэлэлцэхэд бэлтгэл хангагдаагүй учир хойшлуулах эсэх талаар Улсын Их Хурлын гишүүн М.Далайхүү, Н.Энхболд, Ч.Улаан, Д.Арвин, Э.Гомбожав, Ц.Оюунбаатар, Т.Очирхүү, Х.Жекей нар горимын санал хэлж дараагийн хуралдаанаар хэлэлцэхээр хойшлуулав.


Гурав.Монгол Улс, Азийн хөгжлийн банкны хооронд байгуулсан Орон сууцны зээлийн гэрээг соёрхон батлах тухай хуулийн төсөл

Хэлэлцэж буй асуудалтай холбогдуулан Санхүү, эдийн засгийн сайд Ч.Улаан, Эдийн засгийн хамтын ажиллагааны удирдлага, зохицуулалтын газрын дарга Х.Амарсайхан, мэргэжилтэн Ц.Тунгалаг, Дэд бүтцийн дэд сайд У.Уламбаяр, газрын орлогч дарга И.Сүрэнбаяр, мэргэжилтэн Х.Норванчиг, Худалдаа хөгжлийн банкны зээлийн газрын дарга Энхбат, Монголшуудан банкны гүйцэтгэх захирал Оюунжаргал, Орон сууцны төслийг удирдах албаны ажилтан Ц.Энхбаяр, УИХ-ын Тамгын газрын хуулийн зөвлөх Г.Цэрэндулам, Эдийн засгийн байнгын хорооны референт С.Доржханд, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Хуулийн төслийн талаарх танилцуулгыг Санхүү, эдийн засгийн сайд Ч.Улаан хийв.


Уг танилцуулгатай холбогдуулан Улсын Их Хурлын гишүүн Р.Амарсайхан, Э.Гомбожав, Х.Балсандорж, Т.Очирхүү, Н.Тогтох, Д.Түмэндэмбэрэл, Б.Эрдэнэбилэгт, Р.Гаваа, Д.Арвин Н.Гэрэлсүрэн, Б.Эрдэнэбат нарын асуусан асуултад ажлын хэсгээс Ч.Улаан, У.Уламбаяр, Ц.Энхбаяр нар хариулт өгөв.


Улсын Их Хурлын гишүүн М.Далайхүү, Н.Тогтох нар санал хэлэв.


Д.Лүндээжанцан:
-Монгол Улс, Азийн хөгжлийн банкны хооронд байгуулсан Орон сууцны санхүүжилтийн зээлийн гэрээг соёрхон батлуулахаар Улсын Их Хурлын нэгдсэн хуралдаанд оруулъя гэсэн саналыг дэмжье.


Дэмжсэн 100 хувь.


Цөөнх Б.Эрдэнэбат

Хуралдаан 14.00 цагт дуусав.

ТАНИЛЦСАН:

БАЙНГЫН ХОРООНЫ
ХОРООНЫ ДАРГА

ХОРООНЫ ДАРГА


ДАРГА


Д.ЛҮНДЭЭЖАНЦАН

Т.ОЧИРХҮҮ

       Н БАЯРТСАЙХАН

ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

АЮУЛГҮЙ БАЙДАЛ, ГАДААД БОДЛОГО, ЭДИЙН ЗАСАГ, 

ТӨСВИЙН БАЙНГЫН ХОРООДЫН 2002 ОНЫ 4 ДҮГЭЭР
САРЫН 23-НЫ (МЯГМАР ГАРИГ) ӨДРИЙН ХАМТАРСАН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан:
-Аюулгүй байдал, гадаад бодлогын байнгын хорооны 2004 оны 4-р сарын 23-ны өдрийн хуралдаанаар хэлэлцэх асуудлыг танилцуулъя.


1.Жижиг дунд үйлдвэрийн зээлийн хөтөлбөр, санхүүгийн салбарыг дэмжих-2 гэсэн ийм хөтөлбөрийн зээлийн болон санхүүжилтийн хэлэлцээрийн төсөл байгаа. Энэ асуудлаар Төсвийн болон Эдийн засгийн байнгын хороотой хамтран хэлэлцэнэ.


2.Монгол Улс, Азийн хөгжлийн банкны хооронд байгуулсан хөдөө орон нутгийн санхүүжилтийн төслийн зээлийн гэрээ болон Орон сууцны санхүүжилтийн зээлийн гэрээ соёрхон батлах асуудал. Мөн үүгээр байнгын хорооны хурлыг өргөтгөж хийнэ.


3.Зэвсэгт хүчний тухай хуулийн төсөл анхны хэлэлцүүлэг

4.Батлан хамгаалах тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг

5.Монгол Улс, Олон улсын хөгжлийн ассоциацын хооронд байгуулсан “Шүүх эрх зүйн шинэчлэл” төслийн зээлийн гэрээний асуудал

6.Бусад асуудал гэсэн эдгээр асуудлыг хэлэлцэхээр оруулж байна.


Байнгын хорооны гишүүд хэлэлцэх асуудлаар өөр саналтай гишүүд байна уу? За тэгвэл хэлэлцэх асуудлаа батлах уу?


Л.Даваацэдэв:
-Энэ гэрээнүүдийг өчигдөр үдээс хойш оруулж ирж өгч байна лээ. Бид нар энэний өмнө Эдийн засгийн байнгын хороон дээр бас ярихад ярьж байсан, тэгэхэд хэд хоногийн өмнө өгсөн. Бид нар зээлийн нөхцөл янз бүрийн юмтай  танилцахад цаг хугацаа бага байна, ер нь энийг ултай сайн танилцаж байж хэлэлцэж баймаар байна гэдэг асуудал Байнгын хороон дээр яригдаж байсан.


Энэ хурал дээр еще ойрхон болгоод, еще цагийг нь шахаад ийм байдалтай орж ирж байна. Ийм ёс байдаг юм. Ийм гэрээ соёрхон батлах гэж байгаа юм байна гэдгийг дуулгадаг энэ ёсыг л гүйцээх төдий ийм ажил явагдаад байх уу, хэвээрээ байх юмуу, эсвэл гэрээг үнэхээрийн танилцаж байж хэлэлцэж байх нь зөв юмуу?


Д.Лүндээжанцан:
-Жижиг дунд үйлдвэрийн зээлийн хөтөлбөрийн хувьд санхүүгийн салбарыг дэмжих-2 гэсэн зээлийн хувьд одоо Ерөнхий сайд ХБНГУ-д айлчилж яваа, араас нь манайх шийдвэл зурах эрхийг олгохоор араас нь явуулах гэж байгаа байхгүй юу. За одоо яая гэхэв шийдэцгээе. Энэ улс төрийн шийдлийн асуудал шүү. Бид бичгээ явуулсан Ерөнхий сайд руу. Ингээд бусад Байнгын хороодын дарга нар ч ярих байх. Энэ Санхүү, эдийн засгийн сайд Ч.Улаан байж байна. Энэ хүнээс асууцгаа, хэлэлцэх үедээ шийдье.


Ингээд хэлэлцэх асуудлаа батлах уу? За баталлаа. Эхний асуудал байна. Жижиг дунд үйлдвэрийн зээлийн хөтөлбөрийн хувьд санхүүгийн салбарыг дэмжих-2 гэсэн зээлийн болон санхүүжилтийн хэлэлцээрийн төслийг Аюулгүй байдал, гадаад бодлогын байнгын хороонд зөвшилцөхөөр ирүүлсэн. Мөн Эдийн засаг, Төсвийн байнгын хороо дүгнэлтээ хамт гаргая, ингээд 3 байнгын хороо энэ асуудлыг хамтарч хэлэлцье. Ингээд энэ асуудлаар ажлын хэсгийг танилцуулъя.


Ажлын хэсэгт Засгийн газрын гишүүн, УИХ-ын гишүүн, Санхүү, эдийн засгийн сайд Ч.Улаан, Л.Даваажаргал-СЭЗЯ-ны Хамтын ажиллагааны удирдлага, зохицуулалтын газрын дэд дарга, Д.Баясгалан-СЭЗЯ-ны Салбарын хөгжлийн удирдлага, зохицуулалтын газрын дарга, Б.Хосбат, СЭЗЯ-ны Эдийн засгийн хамтын ажиллагааны удирдлага, зохицуулалтын газрын мэргэжилтэн, Х.Амарсайхан-СЭЗЯ-ны газрын захирал гэсэн ийм хүмүүс оролцож байна.


Ингээд танилцуулгаа Ч.Улаан сайдыг хийхийг хүсч байна.


Ч.Улаан:
-Та бүхний өглөөний амгаланг айлтгая. Монгол Улсын Засгийн газар, ХБНГУ-ын Засгийн газар хоорондын санхүү, хамтын ажиллагааны тухай 1998 оны 9 сарын 21-ний хэлэлцээрээр Монгол Улсын Засгийн газарт хувийн хэвшлийн жижиг, дунд үйлдвэрүүдийг хөгжүүлэхэд зориулан 7 сая дойч маркийн хөнгөлөлттэй зээл, 900 мянган дойч маркийн буцалтгүй тусламж олгохоор шийдвэрлэсэн. Мөн хоёр улсын Засгийн газар хоорондын санхүүгийн хамтын ажиллагааны тухай 2001 оны 10 сарын 4-ний өдрийн хэлэлцээрийн үр дүнгээр 600 мянган дойч маркийн буцалтгүй тусламж олгохоор шийдвэрлэсэн юм.


Ингээд нийтдээ 4.3 сая евро-той тэнцэх хэмжээний буцалтгүй зээл тусламжийг ХБНГУ-аас олгохоор тохиролцоод байгаа. Жижиг дунд үйлдвэрийн зээлийн хөтөлбөрийг зээлийн болон санхүүжилтийн хэлэлцээрийн төсөлд зааснаар энэ зээл бол ашигласан зээлийн үлдэгдэл жилийн 0.75 хувийн хүү бодно, нийт зээлийн хугацаа 40 жил. Үүнээс үндсэн өрийг төлөх хугацаа нь 30 жил, үндсэн өрийн төлбөрөөс чөлөөлөх хугацаа нь 10 жил байх ийм нөхцөлтэй юм.


Монгол Улсын Засгийн газар, Монголбанк, ХБНГУ-ын Майн дахь Франкфурт хотын Сэргээн босголтын зээлийн банкны хооронд байгуулах гэрээний дагуу энэхүү хөтөлбөрт оролцохоор шалгарсан арилжааны банкууд хувийн хэвшлийн жижиг дунд үйлдвэрүүдэд нийтдээ 10 жилийн хугацаатай 3 хүртэл жил үндсэн төлбөрөөс чөлөөлөгдөх, жилийн хүү нь 7.75 байх нөхцөлтэйгээр дамжуулан зээлдүүлэхээр тохиролцоод байгаа юм.


Энэхүү хөтөлбөрийг хэрэгжүүлснээр Засгийн газар хувийн хэвшлийн жижиг дунд үйлдвэрт шаардагдах урт хугацааны зээлийн эх үүсвэрийг бүрдүүлэх, жижиг дунд үйлдвэрүүдийг хөгжүүлэхэд дэмжлэг үзүүлж, Засгийн газрын шинэчлэлийн чиг бодлогын нэг зорилтыг хангах нөхцлийг бүрдүүлнэ гэж үзэж байна.


Хувийн хэвшлийн жижиг дунд үйлдвэрийн хөрөнгө оруулалт, үйлдвэрлэлийг нэмэгдүүлснээр эдийн засгийн өсөлтийг хангах, ажлын байр шинээр бий болгон ажилгүйдлийг бууруулахад зохих хувь нэмрээ өгнө гэж үзэж байгаа юм. 


Иймд энэхүү жижиг дунд үйлдвэрийн зээлийн хөтөлбөрийн зээлийн болон санхүүжилтийн хэлэлцээрийн төслийг зөвшилцөж өгөхийг хүсч байна. Өмнө нь ашигласан жижиг дунд үйлдвэрийн зээл болон барааны зээлийн ашиглалтын талаар дэлгэрэнгүй материалыг байнгын хороогоор дамжуулан та бүхэнд тооцоо судалгаатай хүргүүлж танилцуулсан байгаа. 


Тийм учраас энэ зээлийн хэлэлцээрийг зөвшилцөх саналыг оруулж байна. Монгол Улсын Ерөнхий сайд ХБНГУ-д албан ёсны айлчлал хийж байгаа энэ явцад энэ хэлэлцээрийг зөвшилцөж үзэглэх ийм чиглэлтэй байгаа юм. Энэ асуудлыг хэлэлцэн шийдэж өгөхийг хүсье.


Д.Лүндээжанцан:
-Ингээд асуултандаа оръё. Энд бас Монголшуудан банкны захирал Оюунжаргал, Худалдаа хөгжлийн банкны зээлийн газрын захирал Энхбат гэсэн хүмүүс оролцож байгаа юм байна. Холбогдох асуултууд байвал тавина биз. Ингээд асуулт хариултандаа оръё.


Ц.Дамиран:
-Хоёр асуулт тодруулъя. Нэгдүгээрт, Германы Засгийн газраас жижиг дунд үйлдвэрийг дэмжих энэ хөтөлбөр, 2 дахь хөтөлбөр гэж байна л даа. 1-р хөтөлбөрийн хэрэгжилтийн талаар товчхон мэдээлэл өгөөч гэж хүсч байна. түрүүчийн хөтөлбөрөөр ямар ямар зүйл хэрэгжсэн юм бэ? үр дүн ямар байгаа юм бэ гэж.


Хоёрдугаарт, яг жижиг дунд үйлдвэрийг дэмжих энэ зээлийг мэдээж хоёр арилжааны банк олгох юм байна л даа, дамжуулж, тэгэхээр зэрэг Засгийн газрын зүгээс бодлогын хүрээнд Засгийн газар энд өөрөөр хэлбэл Худалдаа, үйлдвэрийн яам ч юмуу, бусад холбогдох яамдууд яаж оролцох юм бэ? Ерөөсөө тэгээд л зээлийг нь аваад өглөө, боллоо гээд орхих юмуу, энийг нэг нэлээн тодруулж өгөөч гэсэн ийм хоёр асуулт байна.


Ч.Улаан:
-Байнгын хороонд бид нар их тодорхой танилцуулга хүргүүлсэн байгаа. Жижиг дунд үйлдвэр дэмжих зээлийн хөтөлбөр 1-ийг 1995 оны 9 сарын 20-нд байгуулсан санхүүгийн хэлэлцээрийн дагуу авч ашигласан, 1997 оны 6-р сарын 27-ны өдөр Монголбанк, Худалдаа хөгжлийн банктай зохицуулах гэрээ байгуулан энэ зээлийг олгож байгаа. 1-р зээлийн нөхцөл мөн адилхан жилийн 0.75 хувийн хүүтэй. Үндсэн төлбөрөөс чөлөөлөгдөх хугацаа нь 10 жил, үндсэн өрийг 2005 оны 6-р сарын 10-наас эхлэн 30 жилийн туршид төлөх ийм нөхцөлтэй байсан.


Энэ зээлээр Монголбанк цааш нь арилжааны банкуудад дамжуулан зээлдүүлсэн, өнөөдрийн байдлаар энэ зээлийн үйл ажиллагаанд 3 банк оролцсон байгаа, Худалдаа хөгжлийн банк, ХОТШ банк байхдаа оролцож байсан, Монгол шуудан банкаар дамжуулан 6.2 сая дойч маркийн зээлийг ашигласан гэсэн мэдээтэй байгаа.


Энэ зээлийг ашигласан төслийн жагсаалтуудыг мөн танилцуулсан. Энд 10 төсөл байгаа. Энэ төслийн ашиглалт, буцаан төлөлтийн талаар дэлгэрэнгүй материалыг мөн гаргаж хүргүүлсэн байгаа. Олгосон зээлийн хэмжээ 6.2, үүнээс бодитой олгосон нь 4.7. Энэ хугацаанд төлөгдсөн үндсэн өр нь 138 мянган дойч марк. Хүүгийн төлбөр 633 мянгыг төлсөн байгаа. Одоо зээлийн үлдэгдэл нь 4.5 сая дойч марк байгаа тухай дэлгэрэнгүй танилцуулгыг та бүхэнд хүргүүлсэн. Энэ зээл бол хэрэгжиж байгаа ийм зээл байгаа юм.


Хоёрдугаар асуудлын хувьд Засгийн газар Монголбанкаар дамжуулан арилжааны банкинд зээлүүлнэ, арилжааны банк буцаан төлөх эрсдэлээ өөрөө хариуцаж байгаа. Арилжааны банкууд цааш нь үр ашигтай төсөл сонгох замаар энэ зээлийг олгох юм. Засгийн газар арилжааны банкуудад оновчтой мэдээлэл өгнө, түүнээс биш ямар төсөлд зээл өгөх асуудлыг шийдэхгүй, хэрвээ тэгэх юм бол захиргаадалтын зээл болж хувирч эрсдэлд орох боломжтой учраас бид нар ийм эрсдэл гаргахгүй байх зорилгоор арилжааны банкууд төсөл сонгон шалгаруулах зарчмаар энийг цааш нь өгнө.


Харин Засгийн газар бол арилжааны банкуудад тэргүүлэх ач холбогдол өгч байгаа салбар үйлдвэрлэлүүдийн талаар дэлгэрэнгүй мэдээллийг өгч байх ийм журмаар хэрэгжүүлнэ гэж тооцож байгаа.


Н.Гэрэлсүрэн:
-Миний сонирхож байсан хоёр асуултыг Ц.Дамиран гишүүн асуулаа. Гэхдээ бас хоёр асуудал байна. 1-рт арилжааны банкууд дамжуулан зээлдүүлэхдээ хүүг нэмэгдүүлэх үү? Түрүүн ажлын байрыг нэмэгдүүлэх зээлэн дээр бас тиймэрхүү байдал байсан шүү дээ. 


2-рт, энэ зээл олгох үйл ажиллагаанд төрийн бус байгууллагуудыг оролцуулах уу? 


Ч.Улаан:
-Арилжааны банкууд аж ахуйн нэгжүүдэд зээлдүүлэхдээ одоогоор тохирсон нөхцлийн дагуу зээлдүүлнэ гэж бид үзэж байгаа. Энэ нь зээлийг 10 жилийн хугацаатай дамжуулан зээлдүүлнэ. Эхний 3 хүртэл жилд бол үндсэн төлбөрөөс чөлөөлнө. Жилийн хүү нь 7.75 хувиас ихгүй байх ийм нөхцлийг тохиролцоод байгаа. Дамжуулан зээлдүүлэх зээлийг.


Энэ зээлийг олгоход төрийн бус байгууллагууд оролцохгүй байхаа гэж бодож байна. Яагаад гэвэл арилжааны банкууд өөрөө зээл төлөх эрсдэлээ хүлээж байгаа. Тийм учраас зээлийг олгох төслийг сонгон шалгаруулах ажил бол тухайн банкны зээлийн хороогоор хэлэлцэгдэж л шийдэгдэнэ.


Нэг зүйлийг нэмэхэд түрүүн олгогдсон жижиг дунд үйлдвэрийн зээлийн төсөл, та бүхэн сайн мэднэ 52 төсөл байдаг. Энэ төслийг сонгоход харин Германы талаас Хамтын ажиллагааны нийгэмлэг техникийн туслалцаа үзүүлж, төслийг тэд нар өөрсдөө газар дээр нь сонгож зээл олгож байсан. 


Н.Гэрэлсүрэн:
-Би яг тэрнийг чинь асууж байгаа юм.


Ч.Улаан:
-Одоо тэр механизм маань оновчтой механизм биш гэж үзэж бид нар энийг өөрчилж эрсдэлийг нь хариуцлагатай нь хамт арилжааны банкинд нь хариуцуулах зарчим барьж байгаа. Тэр 52 зээл маань одоо яагаад гэвэл Германы тал сонгоод олгочихсон. Монголын талын оролцоо туйлын бага байсан учраас одоо эргээд тэр зээл эрсдэлд орчихсон, зээлээ төлөх төлөхгүй асуудал яригдаж байгаа. Ер нь анхны олгосон 10 сая дойч маркийн зээлийн төлөлт туйлын хангалтгүй явагдаж байгаа шүү дээ. Энэ талаар бас дэлгэрэнгүй танилцуулгыг та бүхэнд хүргэсэн байгаа.


Б.Эрдэнэбилэгт:
-Энэ дээр нэг ийм юм байна. Жижиг дунд үйлдвэр гэдгийг бид нар ямар критерээр сонгож тавих юм бэ? Борлуулалтаас нь шалтгаалах юмуу? Эргэлтийн хөрөнгийнх нь хэмжээгээр тодорхойлох юмуу? Ажиллагсдаар нь тодорхойлох юмуу? Дэлхийн түвшинг юу гэж үзэж байгаа юм. Бид Монголын нөхцөл байдалд энэ жижиг дунд үйлдвэрүүдийг яаж тогтоох вэ?


Ч.Улаан:
-Жижиг дунд үйлдвэрийг сонгон шалгаруулдаг их хатуу шалгуур манайд одоохондоо тогтоогүй байгаа л даа, бусад улс оронд ажиллаж байгаа ажилчдын тоогоор нь тогтоодог ийм жишиг бий. Жишээ нь Орост бол 200 хүртэл хүнээс цөөн хүн ажиллаж байвал жижиг дунд үйлдвэр гэж тооцдог юм байна лээ. Манайх бол төслийг нь үзэж байгаад ер нь үйл ажиллагааных нь цар хүрээ, бүтээгдэхүүн үйлдвэрлэл, борлуулалтынх нь хэмжээгээр энийг сонгож байгаа. Өнөөдөр яг хатуу төд байвал жижиг, төд байвал дунд гэдэг тийм ангилал одоогоор байхгүй байгаа л даа.


Уучлаарай, сая Н.Энхболд гишүүн асуугаад байсан юм, энэ танилцуулга хэзээ тарсан юм бэ гэж. Бид нар хагас сайн өдөр ярьж байгаад бүтэн сайнд хийгээд 1 дэх өдөр хүргэж өгсөн, байнгын хороодын нарийн бичгийн дарга нар тараагаагүй байгаа, одоо тараана гэж байна гэнэ.


Д.Лүндээжанцан:
-Ч.Улаан сайд аа, түрүүн Л.Даваацэдэв гишүүн яриад байна шүү дээ, Д.Лүндээжанцан хэн эд нар л дуртайгаараа энэ зээл авах гээд шууд урд өдөр нь тараагаад маргааш өглөө нь хэлэлцүүлж байгаа юм шиг ийм ойлголт их олон удаа давтагдлаа. Тэгэхээр өнгөрсөн 7 хоногт хэлэлцсэн бас нэг зээлийн гэрээ байгаа шүү дээ. Эрчим хүчний зээлийн гэрээ. Энэн дээр үүнээс хойш цэглэе гэсэн. Дөнгөж гарангуут Засгийн газар энэ зээлийг ярьж байна. Тийм учраас яаралтай оруулж ирье гээд тэгээд 5 дахийн орой билүү, бас л ёсоороо баригдаад өчигдөр олшруулагдаад үдээс хойш тараагдаад өнөөдөр яг хэлэлцдэг тэр зүй тогтлоороо явж байна шүү дээ. Тэрнийг ойлгох хэрэгтэй. Энэний шалтгааныг гишүүдэд Санхүү, эдийн засгийн сайд хэлж өгнө.


Ч.Улаан:
-Ямар шалтгаан?


Д.Лүндээжанцан:
-Зөвшилцөх гэж байгаа зээлийн гэрээ 3-аас доошгүй хоногийн өмнө Их Хуралд хүмүүсийн гар дээр хүрсэн байна гэдэг Дэгийн тухай хууль байгаа юм л даа. Тэгээд хоёр байнгын хороо урьдчилж хэлэлцэж дүгнэлт гаргаад тэрний дараа Аюулгүй байдал, гадаад бодлогын байнгын хороо хэлэлцэнэ гээд ингээд байж байгаа. Одоо бол бид цаг үеэсээ шалтгаалаад энэ асуудал Монгол оронд хэрэгтэй юм гээд яаралтай хэлэлцэж байна.


Яагаад энэ гэрээ ингэж цаг нь шахагдаж орж ирэв, аль ч улсын парламентад нэг гэрээ батлагдахын тулд 3, 4 сарын хугацаа зардаг. Парламентын хүнд суртал гэж байна. Тэр хүнд суртал яамай, тэрнийг орхиё.


Ч.Улаан:
-Ерөнхий сайдыг Герман Улсад айлчлах хүрээнд энэ гэрээг эцэслэх талаар бэлтгэл ажлын хүрээнд яригдсан, бид нар энэ ажлыг хоёр талтай ярьж эрчимжүүлэх зорилгоор хөөцөлдөж ажиллаад өнгөрсөн 7 хоногт Засгийн газрын хурлаар хэлэлцүүлээд тэгээд Их Хуралд өргөсөн байгаа.


Өнгөрсөн 7 хоногийн сүүлээр нэмэлт материал, дэлгэрэнгүй судалгаа, өмнөх зээлүүдийн ашиглалтын талаар танилцуулга гаргаж өгөөч гэж Их Хурал ажлын хэсгээс хүсэлт тавьсны дагуу бид нар хагас, бүтэн сайнд ажиллаж байгаад 1 дэх өдөр, өчигдөр материалаа гаргаад ирүүлсэн байгаа. Энэ бол цаг хугацааны хувьд энэ айлчлалтай холбогдсон учраас жаахан шахагдсан тал байгаа.  Энийг та бүхэн ойлгож хандах байх гэж бид найдаж байна.


Н.Энхболд:
-Асуултууд адилхан л байна л даа, урд нь Германаас авсан зээл яг энэ чиглэлээр авсан зээл үр ашиггүй, бараг үрэн таран болсон гэсэн ойлголт их олон хүмүүсийн дунд байдаг шүү дээ, Ч.Улаан сайд ч сая зөвшөөрсөн, тэр судалгаан дээр нь бодвол ирэх байх л даа. Энэ хэзээ нэгэн цагт төлөгдөж л таарах, миний асуух гэсэн гол нь банк, Засгийн газар хоорондоо ямар нэгэн хариуцлага эргээд тооцох юм байна уу? Банкиндаа шилжүүлээд л эрсдэлийг нь банк хариуцна гээд ярьчихлаа шүү дээ, банк дампуурчихвал эргээд энэ зээлийн асуудлыг Германд хэн төлөх болох вэ? Урд нь зээл авчихаад одоо бүр эргээд төлөхгүй байгаа, удаан төлж байгаа байтугай алга болчихсон байгуулага их олон байдаг юм байна лээ, түрүүчийн зээлээс.


Ийм байдал давтагдвал, дээр нь еще банк нь дампуурчихвал хэн энэ өрийг Германд эргээд төлөх бол?


Хоёрт, хэзээнээс эхлээд энэ зээл олгогдож эхлэх юм бол, одоо ингээд батлагдаад яваад Ерөнхий сайдын айлчлалын үеэр гарын үсэг зурчихлаа гэж бодоход энэ хоёр дээр хариу өгнө үү.


Ч.Улаан:
-Жижиг дунд үйлдвэрийг хөгжүүлэх талаар өгсөн зээл, түүний ашиглалтын талаар Санхүү, эдийн засгийн яам байгуулагдсанаасаа хойш энийг их идэвхтэй хөөцөлдсөн. Ингээд бүх зээлийн зээлдэгчдийг тогтоосон. Зээл төлөлтийн байдал ямар байгааг гаргасан. Ер нь энийг хүртэл бол тодорхой хяналт багатай явсан юм байна лээ. Би түрүүнд хэллээ шүү дээ. Анх нь энэ зээлийг олгохдоо Үйлдвэр, худалдааны яам хариуцаж байсан боловч тэр оролцоо тун бага байсан.


Германы хамтын ажиллагааны нийгэмлэг JTZ-ийн байнгын төлөөлөгч энд сууж байгаад төслүүдийг сонгоод ингээд олгочихсон. Энэ зээлийн ашиглалтын байдал хангалтгүй байгаа, өнөөдөр туйлын хангалтгүй байна. Тэр ч битгий хэл зарим тоног төхөөрөмжийн сонголт их оновчтой биш болсон, хуучирсан, үр ашиг муутай тоног төхөөрөмж, сонгосон, одоо ер нь эдгээрийг ашиглаагүй олон жил хадгалсан, үүнийгээ буцааж өгье гэдэг асуудал хүртэл тавигдаж байгаа. 


Тийм учраас энэ зээлийн ашиглалтыг сайн байлгах асуудал дээр онцгой бид нар анхаарч байна. Тийм учраас бид нар Монголбанктай Засгийн газар гэрээ байгуулсны үндсэн дээр дамжуулж зээлдүүлээд Монголбанк маань арилжааны банкууддаа өгнө. Арилжааны банкуудаас гарах эрсдлийг төв банк маань өөрөө хариуцах ийм тогтолцоо 1998 оноос хэрэгжиж эхэлсэн. Тэгэхээр энэ тогтолцоо нь илүү оновчтой юм болов уу гэж бодож бид нар энэ зээлийг цаашид нь энэ тогтолцоогоор явуулъя гэсэн бодолтой байгаа.


Монголбанк арилжааны банк дампуурвал эрсдэлийг нь эхний ээлжинд хүлээх ийм зарчмаар явна.


Засгийн газар арилжааны банкыг сонгоогүй, сонгох ч үгүй. Тэрнийг Монголбанк, энэ зээл олгож байгаа тал хамтарч сонгоно. Яагаад гэвэл Германы Сэргээн босголтын банк Монголбанктай хамтарч энэ арилжааны банкуудаа сонгочихсон юм.


Н.Энхболд:
-Хоёр банкнаас өөр бас банк байж болно гэж байгаа.


Ч.Улаан:
-Гэрээн дээр бас тийм нөхцөл байгаа. Хэзээнээс хэрэгжиж эхлэх вэ гэж. Энэ зээлийн гэрээ зөвшилцөөд гарын үсэг зураад дараагаар нь соёрхон батлагдсаны дараагаас шууд хэрэгжиж эхлэнэ. Хэдий хугацаанд энэ процедур маань явж дуусах вэ гэдгээс л болно. Түрүүчийн зээл бол 8 сарын хугацаанд энэ бэлтгэл ажил хийгдэж байгаа л даа, тэгэхээр энэ бол арай удаан байна, энэ аль болохоор түргэн хийвэл энэ түргэн хэрэгжих бололцоотой.


Э.Гомбожав:
-Хоёр асуулт тодруулъя. Нэгдүгээрт, хэрэгжүүлэгч байгууллага гээд байна шүү дээ, төслийг. Энэ чинь ямар байгууллагаа хэлээд байна вэ энэ дээр.


Хоёрдугаарт, аймгуудад энэ зээл, жижиг дунд зээлүүд нь ямар журмаар очиж. За яахав банкаар дамжина гэдэг нь ойлгомжтой. Тэгэхдээ банк бол дамжуулж тэрүүгээр тооцоо хийх юм байна, гол нь ямар байгууллага аймаг дээр энийг хариуцаж хийх вэ? Хөтөлбөр хэрэгжүүлэгч байгууллага нь энэ салбарууд байх уу? Аймаг дээр, гэдэг асуултад хариулж өгөхгүй юу. Эндээ бол хөтөлбөр хэрэгжүүлэгч байгууллага, тийм учраас жижиг дунд зээл олгохдоо аймгуудад ямар журмаар явах вэ гэдэг асуудал байна. 


Хоёр банк сонгож авч байгаа юм байна, Шууданбанк үндсэндээ Худалдаа хөгжлийн банк хоёрыг авч байгаа тийм боломжтой гэж үзэж байгаа юм байна. Эдгээрийн салбар маань бүх аймгуудад өнөөдөр байгаа юу, үгүй юу. Цаашаа сумдад маань байгаа юу, үгүй юу гэдэг асуудал байна.


Ч.Улаан:
-Энэ төслийн хэрэгжүүлэгч байгууллага нь Монголбанк байгаа шүү дээ. 


Э.Гомбожав:
-Монголбанк шууд арилжааныхаа банктай харьцаад явах уу?


Ч.Улаан:
-Тийм. Тийм учраас орон нутагт ч гэсэн Монголбанк л энийгээ хариуцаад явна гэсэн үг гэж бид ойлгож байна.


Энэ зээлийн ашиглалтыг түргэтгэх түрүүн гарч байсан хүндрэлийг арилгах зорилгоор сая энэ зээлийн гэрээг тохирох явцад бид бас зарим хөнгөлөлтүүдийг хийсэн л дээ. Урд нь төслөө сонгоод, бүх төслийг Герман дээр орчуулаад, төвд нь явуулаад, Германаас зөвшөөрөл авсны дараа санхүүжүүлдэг ийм механизм байсан. Тэгэхээр одоо бол энийг ерөөсөө хэрэгжүүлэгч, түүнийг дамжуулан зээлдүүлэгч хоёр бол өөрсдөө хариуцлагаа хүлээгээд өөрсдөө эндээ сонгоод зээлээ олгоод явах тийм арай хялбарчилсан хэлбэр лүү оруулсан байгаа.


Тийм учраас энэ бол бас хэрэгжихэд шат дамжлага нь арай цөөрч байгаа гэсэн ийм ойлголт байгаа л даа. 


Х.Амарсайхан:
-Аймгуудад шалгахдаа сая урд нь хэрэгжүүлсэн эхний шатны зээлийг Худалдаа хөгжлийн банкаар хэрэгжүүлж, Худалдаа хөгжлийн банк болохоор томоохон хотууд дээр ганц нэг салбартай байсан, тэгээд өгч байгаа хэлбэрээрээ явсан, одооны байж байгаа нь Монголшуудан банкыг авч байгаа нь хөдөө орон нутгуудад салбартай, тэр салбараар нь дамжуулж, хөдөө орон нутагт нь жижиг зээлийг хэрэгжүүлье гэдгээр нь Германы талтай ярьж зохицоод шийдэж авсан юм.


Б.Шаравсамбуу:
-Би энд оролцож байгаа Худалдаа хөгжлийн банк, Монголшуудан банкны захиралуудаас тус бүр 3, 4 жижигхэн асуудал шууд шууд тодруулахаар асуумаар байна. Засгийн газрын хэлэлцээрт заагдаж байгаа хэлэлцээрүүдийн нөхцөл, тухайлбал 3 жил хүртэл хугацаанд үндсэн өрийн төлбөрөөс чөлөөлөгдөх, завсарлагатай, жилд 7.75 хувиас хэтрэхгүй ийм хүүтэйгээр аж ахуйн нэгжүүдэд дамжуулан зээлдүүлэх энэ нөхцлийг зөвшөөрч байгаа юу бүрэн? Энэнээс хэтрэх явдал гарах уу гэж, байж чадах уу?


Хоёрдугаарт, нэг нэгжид олгох зээлийнхээ дээд хэмжээг хэд гэж багцаалж байгаа вэ?  500 мянгаас илүүгүй ч гэдэг юмуу, 200-гаас илүүгүй ч гэдэг юмуу ийм юм та нарт  тогтоосон юм бий юу?


Гуравдугаарт, Засгийн газраас өгч байгаа тэргүүлэх чиглэлүүдийг ойлгож байгаа юу? Ямар ямар тэргүүлэх чиглэл эхлээд өгнө гэж ойлгож байгаа вэ?


Дөрөвдүгээрт, энэ зээлийн зориулалтын талаар их хатуу байр суурь баримталж чадах уу? түрүүнд Худалдаа хөгжлийн банкин дээр хийсэн шалгалтаар үүний өмнө жижиг дунд үйлдвэрт олгосон зориулалтын зээлийг Унгараас чихэр импортлох гэх мэтчилэнгийн ерөөсөө ийм түргэн эргэх баталгаатай худалдааны зээлийн зориулалтаар нэлээн ашигласан гэсэн ийм баримт бас Байнгын хорооны нэг удаагийн хурал дээр яригдаж байсан. 


Ийм асуудал гаргахгүйгээр зөвхөн жижиг дунд үйлдвэрлэлийг дэмжих энэ зориулалтаар олгож чадах уу гэсэн ийм 4 асуултанд банк тус бүрийг хариулж өгөөч гэсэн хүсэлт байна.


Оюунжаргал:
-Манай Монголшуудан банкны хувьд Германы жижиг дунд үйлдвэрийг хөгжүүлэх зээлийн ерөнхий нөхцлүүдийг хүлээн зөвшөөрч байгаа. Үндсэн төлбөр нэг зээлдэгчид олгох зээлийн дээд хугацаа 8 хүртэл жил, хоёр дахь шат нь 10 хүртэл жил байгаа, үндсэн төлбөрөөс чөлөөлөх хугацаа 2-р программын хувьд 3 хүртэл жил. Жилийн нийт эцсийн зээлдэгчид очих зээлийн хүү нь 7;75 гэсэн нөхцөлүүдийг манай банк хүлээн зөвшөөрч байгаа.


Энэ бол яг одоогийн байгаа нөхцөлд харьцангуй бас нэлээн хөнгөлөлттэйд тооцогдох жижиг, дунд үйлдвэрлэлийг дэмжихэд бас нэлээн дэмжлэг үзүүлэх нөхцөлтэй, сайн нөхцөлтэй зээл гэж үзэж байгаа. 


Нэгдүгээр шатны программын хувьд манай банкин дээр нэг зээлдэгчид олгох зээлийн дээд хэмжээ дойч маркаар 500 мянга буюу еврогоор 269 мянга орчим евро-гийн зээл олгохоор лимитийг нь цаанаасаа тогтоогдсон байгаа. Ер нь манай банкнаас баримталж байгаа бодлого, яг жижиг дунд үйлдвэрлэлийг хөгжүүлэх, үйлдвэрлэлийн салбарыг хөгжүүлэх гэсэн чиглэл дээр нь илүү их анхаарч, тэр чиглэлд нь зорилгод нь нийцүүлж зээл олгох талаар ажиллаж байгаа.


Түүнээс ямарваа нэгэн худалдааны зориулалтаар юмуу, энэ бол тэртээ тэргүй яг мөнгө нь бэлнээрээ олгогддоггүй, тухайн зээлжигч гаднаас худалдан авах тоног төхөөрөмжийнх нь төлбөрийг, гэрээг үндэслээд аккередетив нээх журмаар олгогдох учраас шууд худалдааны ч гэх юмуу зориулалт бусаар ашиглагдах бололцоо энэ дээр байхгүй байгаа.


Банкны зүгээс Засгийн газрыг тэргүүлэх чиглэл гэж зарласан үйлдвэрүүдийг бид нар мэдэж байгаа. Гэхдээ энэ зээлийнхээ шаардлага KFW-с тавьж байгаа шаардлага, манай банкны шаардлагыг хангасан жижиг дунд үйлдвэрийг зээлжүүлэх бодлого баримтлан ажиллаж байгаа.


Энхбат:
-Ерөнхий нөхцлүүдийнхээ хүрээнд Худалдаа хөгжлийн банкны зүгээс хугацаан дээр бас тухайн зээлдэгчдийн хувьд ярилцсан л даа. Зарим зээлдэгч нар жишээлбэл миний үйл ажиллагаа 5 жилийн хугацаанд хэрэгжиж дуусах юмаа гэхэд бид нар тэр улсуудыг заавал 8 жил ч гэдэг юмуу, 7 жил гэж шахахгүй байх жишээтэй. Зээлийн хэмжээний хувьд 500 мянган евро хүртэл гэдгээрээ ямар ч хэмжээний зээлийг 500 мянга хүртэл санхүүжүүлэх бололцоотой.


Тэрнээс заавал 500 мянгадаа тулгана гэдэг бол мэдээж ойлгомж багатай зүйл. Зах зээлийн тухайд мэдээж арилжааны банк эцсийн хариуцлагаа хүлээж байгаа, эрсдэлээ хүлээж байгаагийнхаа хувьд ямар зах зээл их бодитой, ер нь ойрын 5 жилд тогтвортой явж болох нь уу, тэр чиглэл дээр арилжааны банк мэдээж тооцоо судалгаагаа хийгээд зах зээлийнхээ тойм дээр үндэслээд тэр чиглэлд хөрөнгө оруулалт санхүүжүүлэх чиглэлээ барих жишээтэй.


Зориулалтын тухайд мэдээж банк санхүүгийн систем нэлээн цэгцэрч байгаа, энэ дээр яадаг вэ гэхээр зэрэг зээлдэгч нарыг аль болохоор зориулалтынхаа дагуу төсөв, мөнгөө зарцуулахад нь хяналт тавих. Жишээлбэл энэ зээлийн төсөл дээр тоног төхөөрөмж худалдаж авлаа гэхэд шууд худалдан авч байгаа 3-аас доошгүй айлтай жишээлбэл эхний хэмжээнд ярилцана, хамгийн сүүлийн сонголт хийсэн тохиолдолд тэр айлд нь мөнгийг нь шилжүүлэх ч байдаг юмуу, тийм байдлаар хяналт тавьж ажиллах жишээтэй.


Р.Гаваа:
-Нэгдүгээр асуулт, миний түрүүчийн байнгын хорооны хурал дээр ярьж байсан асуулт болох гээд байна. Байнгын хороон дээр бидний тавьж байгаа саналыг манай Засгийн газар яаж хүлээж аваад байна вэ гэдэг нэгдүгээр асуулт. Тухайлбал би энэ гэрээний тухай асуудал дээр ийм асуудлууд гарч байна л даа. Жишээ нь, бид нар одоо төлөх графикаа евро-гоор хийчихжээ, гэтэл энэ гэрээний 4.9-д зээлдэгч бүх төлбөрийг ХБНГУ-ын үндэсний валютаар төлнө гээд биччихсэн байх юм. Энийг нь банкнууд нь юу гэж ойлгож байгаа юм бол? 


Өөрөөр хэлбэл дойч маркаар төлөх гэж байгаа юм болов уу? Яах гэж төсөөлж байна? иймэрхүү гэрээн дээр бид нар энийг нэг мөр болгочихоод ороод ирээчээ гэж түрүүнд хэлж л байсан. Тоохгүй юм. Эсвэл энэ гэрээг яагаад заавал монгол хэлээр хийж болдоггүй учир нь юундаа байна вэ, англи дээр, герман хэл дээр хийнэ гээд байх юм. Монголоор хийж болдоггүй нь юундаа байна вэ? Бид нар өөрийнхөө үндэсний хэмжээний юмыг албан бичиг баримтаа хийхээс яагаад татгалзаад байдаг юм бэ? манай төрийн байгуулалт.


Гуравдугаар асуулт, энэ төлбөр хийгдэх үед магадгүй улсын төсөвт юмуу ачаалал ирэх үе ирэх үү? Эсвэл арилжааны банкууд л явах учраас ерөөсөө бид нар улсын төсөвт ачаалал ирэхгүй байх уу? Бид нар чинь 2010, 2020-иод оны үед бидний төлөх юм нэлээн өндөр болно гэсэн юм байдаг биз дээ. Тэгэхээр тэр ачаалал маань ямар янзтай болох вэ? Энэ дотор энийг тооцож байна уу?


Дараагийн асуудал, банкуудыг сонгож авахдаа Монголбанк л сонгосон гээд энэ удаа ч яахав Ч.Улаан сайд өөрөөсөө зайлуулчихдаг л юм байна, төлөх нь тэртээ тэргүй Монгол Улс, хүнд хүргэх нь банкаар л дамжуулж хүргэнэ, ингээд бодоход бид нар энэ жижиг дунд үйлдвэрлэл гээд байгаа юмыг чинь хөдөө орон нутагт байгуулах талаас нь бодож байх ёстой юм биш үү. Тэгвэл энэ сонгож авсан банкууд маань хөдөө орон нутагт ямар салбаруудтай байдаг юм бэ тэрнийгээ энэ банкны удирдлагууд хэлж өгөх арга байна уу?


Миний бодлоор бол ХААН банк гэж үнэн хэрэг дээрээ доороо хөлтэй банк монголд ганцхан л байх шиг байгаа юм даа. Яагаад энэ нь сонгогдож болдоггүй учир нь юундаа байна вэ? ийм 4 асуудал байна.


Ч.Улаан:
-Хоёрдугаар асуудлыг би хариулъя. Энэ зээлийг ашигласнаар улсын төсөв дээр ачаалал ирэхгүй гэж бид тооцож байгаа. Тийм учраас энэ зээлийн ачаалал эрсдэлийг банкууд хариуцах юм, тийм учраас хэрэгжүүлэгч байгууллага нь Монголбанк. Хэрэгжүүлэгч нь Засгийн газар байсан тохиолдолд эрсдэл нь төсөв дээр ачаалал ирдэг л дээ. Тийм учраас энийг аль болохоор жижиг дунд үйлдвэрийг дэмжиж бизнесийн хүрээнд нь илүү ойртуулах зорилгоор бид нар банкаар хэрэгжүүлэгч болгож явуулж байгаа.


Р.Гаваа:
-Тэгэхдээ Монголбанк чинь төрийн банк биз дээ.


Ч.Улаан:
-Монголбанк төрийн банк. Гэхдээ Монголбанк төсвөөс санхүүжилт, дэмжлэг авдаггүй шүү дээ, та мэдэж байгаа тийм ээ. Орлого төлдөг нь ойлгомжтой. Тэр бол ашгаасаа тодорхой хэмжээний орлого төлдөг.


Х.Амарсайхан:
-Энэ зээлийн гэрээнүүдийг яагаад монгол дээр хийдэггүй юм бэ гээд. Тэгэхээр энэ бид нар өөрсдөө авч байгаа учраас Германы талын маань өөрсдөө дэлхий нийтээрээ хамаарсан ийм л нөхцлөөр бид нар ийм хэл дээр хийгээд өгдөг юм, энэ дээрээ та нартай зээлийн гэрээгээ байгуулна, журам нь ийм байна гээд ингээд тавьчихдаг.


Тэгэхээр бид тэрнийг нь аваад орчуулуулаад орчуулгын товчоогоор буюу Хууль зүй, дотоод хэргийн яамны дүгнэлтээр Гадаад хэргийн яамны хууль зүй, эрх зүйн газраар ингээд орчуулгын баталгаа гаргуулаад тэрнийгээ тамгалуулж аваад тэгээд энийгээ монгол хэлэн дээр буулгуулаад үндэслэл болгоод ингээд бариад явж байгаа.


Тэрнээс Германы тал дээр бид монголоор хийчихсэн та нар энийг харах уу гэвэл бид өөрсдөө эхэлж хэлэлцээр байгуулж байгаа учраас ямар ч боломж байхгүй юм байна лээ.


Хоёрдугаарт, Хөдөө аж ахуйн банкны хувьд яагаад энийг дамжуулж болдоггүй юм бэ гэхээр бид нар Хөдөө аж ахуйн банкийг дэмжээд хадгаламж зээлийн хоршоод байгуулах, бичил зээл явуулах гээд, тэгээд үйл ажиллагааг нь сайжруулах гээд Германаас санхүүгийн зээл авчихсан байж байгаа, тэрүүгээрээ дамжуулаад Хөдөө аж ахуйн банкин дээр бэхжээд үйл ажиллагаа нь салбаруудаараа хэрэгжээд явж байгаа.


Д.Лүндээжанцан:
-Энд оролцож байгаа банкнууд хөдөө орон нутагт аль зэрэг хэдэн салаа, салбартай вэ? гэдэг асуултыг хариул даа.


Оюунжаргал:
-Манай Монголшуудан банк бол Монгол улсын 21 аймгийн төв дээр өөрийн салбартай, Ховд, Өвөрхангай аймгийн ихэнх сумдад, бүх сумдад өөрийн тооцооны төвтэй. Сэлэнгэ, Дархан, Орхон-Уул аймаг, мөн бусад зарим аймгуудад эдийн засгийн ач холбогдолтой буюу тухайн сумдад банкны салбар байдаггүй тийм газруудад өөрийн салбартай,нийтдээ оны эцсийн байдлаар 21 аймгийн төвд салбар, 47 сумдад тооцооны төвтэйгээр үйл ажиллагаа явуулж байгаа.


Бүх аймгуудын төв дээрээ бид нар манай банк зээлийн үйл ажиллагаа эрхэлдэг. Аймгийн жижиг, дунд бизнес эрхлэгчдийг дэмжих, жижиг, дунд үйлдвэрлэлийг дэмжих төсвийн санхүүжилтийн түр хугацааны саатлыг нөхөх зорилгоор зээлийн үйл ажиллагаа эрхэлдэг байгаа. Манай банкны хувьд энэ Герман улсын жижиг, дунд үйлдвэрлэлийн зээлийг өөрийн салбаруудаараа дамжуулаад орон нутагт бас дамжуулан зээлжүүлэх бодлогыг баримтлан ажиллана гэж бодож байгаа. Энэ бол манайх өөрийн салбаруудаараа дамжуулж хийх бүрэн бололцоотой.


Энхбат:
-Манай банкны тухайд Дорнодод салбартай, Дорноговьд салбар байгаа, Дархан, Орхон аймагт байж байгаа жишээтэй. Орон нутагт жижиг дунд үйлдвэр, томоохон аж ахуйн нэгжүүдийн эргэлтийн хөрөнгийн хэмжээг нэлээн хангаж ажиллаж байгаа. Энэ орон нутагт нэлээн анхаарал тавих бодолтой байгаа юм. Төслийн зээлүүдийн хувьд. Жишээлбэл, дэлхийн банк ч гэнэ үү, KFW-н хувьд бас орон нутгийн салбарууд дээрээ ажиллах бодол байгаа.


Ч.Улаан:
-Нэг зүйл нэмье. Энэ зээлийг авч ашиглаж байгаа бол бид нарын бодлоор хоёр талын ач холбогдолтой гэж үзэж байгаа юм. Нэгдүгээрт, мэдээж жижиг дунд үйлдвэрийг дэмжиж хөгжүүлэхэд санхүүгийн эх үүсвэр бий болгож байгаа нэг тал бий.


Нөгөө талаар манайд бодитой үйл ажиллагаа явуулж байгаа арилжааны банкуудаа дэмжих бодлого байгаа. Энэ зээлийн хүрээнд арилжааны банкуудын чадавхийг дээшлүүлэх техникийн туслалцаа хэрэгжинэ. Бас тоног төхөөрөмжийг шинэчлэх барихад бас дэмжлэг үзүүлнэ. Өөрөөр хэлбэл арилжааны банкууд маань бас энэ зээлийг хэрэгжүүлснээс өөрөө бэхжих ийм давхар зорилго энэ дотор байгаа, механизм байгаа гэдгийг хэлье гэж бодож байна.


Р.Гаваа:
-Үндэсний валютаар төлбөр хийх нөхцөлийг юу гэж ойлгож байна, энэ ямар учиртай юм бэ?


Ч.Улаан:
-Ер нь валютын эрсдэлд орохгүй байх зорилгоор бид нар зээлдүүлэгч талтай хэлэлцээ хийсний үндсэн дээр валютаар тооцож байхаар тохиролцсон юм. Дотооддоо. Дойч марк бол евро-д шилжиж байгаа л даа, тийм учраас евро, дойч маркийн хооронд ялгаа гарахгүй гэж бодож байна л даа.


Д.Лүндээжанцан:
-1 сарын 1-нээс бүх маркаа устгаад хаячихсан биз дээ. Хурааж аваад, хүчингүй болгоод, тэгэхээр л евро болчихож байгаа байхгүй юу. Германы үндэсний валют нь евро л болж байна. Харин тэрнийг доллартай уяж өгдөг нь юу юм?


Р.Гаваа:
-Доллар яриагүй байна л даа, үндэсний валютаар л гээд биччихсэн байгаа. Үндэсний валют нь евро гэдгийг ойлгож л байна. 


Х.Амарсайхан:
-Одоо нэгэнт 1 сарын 1-нээс евро-д шилжчихсэн. Европын орнууд өөрсдийнхөө үндэсний валютыг евро л гэж тооцож байгаа юм чинь энэ дээр нэг их маргаад байх зүйл байхгүй болов уу. Бид евро-гоор нь авна, жижиг дунд үйлдвэрийн зээлдэгч нартаа евро-гоор нь өгч байгаа, буцааж төлөхөд нь евро-гоор нь төлүүлнэ, яагаад гэвэл ханшны зөрүү, эрсдэлийг нь даахад бас хэрэгтэй юм байна гэж үзээд тэгж оруулсан юм.


Д.Оюунхорол:
-Миний асуух гэсэн асуултын зарим нь асуугдчихсан учраас би ганц, хоёрхон зүйл тодруулъя. Ер нь энэ зээл хэрэгтэй л дээ, жижиг дунд үйлдвэрийг дэмжихэд үнэхээрийн санхүүгийн дэмжлэг, тусламж зайлшгүй хэрэгтэй л байгаа. Тийм учраас энэ зээл өөрөө хэрэгтэй зээл. Би бусад гишүүд асуучихсан учраас асуугаагүй ганц хоёрхон асуултыг тодруулж асууя.


Банкуудыг сонгон шалгаруулж авахдаа аль болохоор шударга өрсөлдүүлэх боломжийг хэр судалдаг юм бэ? Жишээлбэл, сая хоёр банк хариулж байна шүү дээ нэг нь 4-хөн аймагт, нэг нь цөөхөн аймагт, 37 суманд жишээлбэл салбартай, ийм банкууд л энд оролцох юм байна л даа. Тэгэхээр бид нар 330 суманд үйл ажиллагаа явуулж байгаа Хөдөө аж ахуйн банкийг сонгон шалгаруулалтанд оруулах талаар анзаарч болдоггүй юмуу гэдэг асуудлыг нэгдүгээрт тодруулж асуумаар байна.


Тийм болохоор аль болохоор хэрвээ арилжааны банкуудыг дэмжих бодлого явж байгаа бол энийгээ жаахан шударга маягаар өрсөлдүүлэх боломжийг судалж сонголт хийж болдоггүй юмуу гэж асуумаар байна.


Нөгөөдөх нь, энд 0.9 сая дойч маркийн буцалтгүй тусламжийг үзүүлэх юм шиг байна л даа, энэ зээлийн хүрээнд. 7 сая дойч маркаасаа гадна, энэ юунд зарцуулагдах гэж байгаа тусламж юм бэ? 0.9 тэр буцалтгүй тусламж нь.


Х.Амарсайхан:
-Одоо энэ зээлүүд банкуудыг яаж сонгодог вэ гэхээр манай Монголбанкнаас жил болгон арилжааны банкуудын тайлан, тооцоог аваад судалж үзээд дүгнэлт гаргадаг. Тэгээд гаргаад Германы талтай зөвшилцөж байгаад ер нь энэ жижиг зээлийг банкууд авах бас их сонирхол багатай байдаг юм билээ, яагаад гэвэл ажиллагаа ихтэй байдаг. Үйл ажиллагааны зардал их гардаг. Хөөцөлдөх хэлбэр нь их байдаг. Энэ чиглэлээр мэргэшсэн банкуудаа ч жаахан оруулбал яасан юм бэ? зарим нь сонирхож байгаа хэлбэр нь байж байна. Үнийн дүн нь ямар байна вэ гээд ингээд нэлээн их маргалддаг юм байна лээ.


Сая Германуудтай зөвлөлдөөн хийсэн л дээ. Ер нь энэ хэлбэрийн тусламжийг яаж хийх вэ? Цаашдаа банкнуудыг яаж сонгон шалгаруулах вэ, ер нь хөдөө орон нутагт салбартай банкнуудыг оруулбал яасан юм бэ гэдэг саналыг ч тавьсан. Монголбанк энийгээ судалж үзэж байгаад Германы талтай тавиад энийгээ боломжтой гэдгээ хэлээд явсан. Ганцхан энэ хоёр банкаар хязгаарлагдахгүй.


Гэхдээ нэг асуудлыг бодоорой, олон банкинд ингэх юм бол аль аль нь хүртээлгүй болчихно, яагаад гэвэл давхар цаад талд нь банкныхаа үйл ажиллагаа, системийг бэхжүүлэх, техникийн туслалцааны төсөл энэ чинь өөрөө явж байгаа, тэдгээрийн боловсон хүчнийг сургах, тоног төхөөрөмжийг нь сайжруулах, системийг нь бий болгох, тэр дагуугаа зээлээ өгүүлэх ийм хоёр үйл ажиллагаатай учраас олон банк авах юм бол бас ач холбогдол нь буурчих юм болов уу гэдэг дээр нэлээн хатуу байр суурьтай байсан.


Ч.Улаан:
-900 мянган дойч маркийн буцалтгүй тусламж гэж байна. Би түрүүнд хэллээ шүү дээ. Арилжааны банкуудын чадавхийг дээшлүүлэх, түүний тоног төхөөрөмжийг сайжруулах, үйл ажиллагаа явуулахад нь дэмжлэг үзүүлэх зорилгоор энэ ашиглагдана.


Банкуудын хувьд өнөөдөр Монгол Улсад хэрэгжиж байгаа олон улсын хэмжээний төсөл арга хэмжээнд оролцож байгаа талаар дэлгэрэнгүй судалгаа байсныгаа би орхичихсон байна. Энэ дотроос харж байгаад бид аль болохоор арилжааны банкуудыг энэ төсөлд жигд хамруулах ийм бодлого бас барьж байгаа юм. Өнөөдөр Хөдөө аж ахуйн банкууд 6 төсөлд ороод явж байгаа. Сонгох явцад Германы талын саналыг бид нар авч үзээд энэ хоёр банкин дээр тогтсон. Бид бас тодорхой санал онолоо энэ дээр хэлсэн. Тэд нар судалж үзэж байгаа. Одоо бол энэ хоёр банкин дээрээ тогтоно гэдгээ бидэнд бас удаа дараа илэрхийлж байсныг энд бас уламжлая гэж бодож байна.


М.Далайхүү:
-Сая Х.Амарсайханы хариултаас нэг юм тодотгомоор байна. Банкуудыг дэмжинэ гээд. Энэ дотор бас нөгөө боловсон хүчнийг сургах, тоног төхөөрөмжийг нь сайжруулах, системийг нь сайжруулах юм нь энэ дотроо багтаж яваа юмуу? Энэ 4.3-ынхаа дотор.


Х.Амарсайхан:
-0.9 дотроо багтаж байгаа.


М.Далайхүү:
-4.3 нь эндээ хамаагүй байгаа юмуу? 


Ч.Улаан:
-4.3 сая еврогийн төслийг хэрэгжүүлэх чадавхийг бий болгох зорилгоор 900 мянган дойч маркийн буцалтгүй тусламж олгож байгаа. Тэрэн дотор арилжааны банкуудын чадавхийг дээшлүүлэх, тоног төхөөрөмжийн хангамжийг сайжруулах, өрсөлдөх чадварыг дээшлүүлэх энэ арга хэмжээ нь цуг хамт явж байгаа. Хүн сургах энэ асуудлууд нь явж байгаа.


Д.Цэвээнжав:
-Танин мэдэхүйн чанартай юм асууж тодруулъя. Нэгдүгээрт, Монголын эдийн засгийг хөгжүүлэх, хувийн хэвшлийг дэмжих асуудал маань Засгийн газрын бодлогоор явж байна гэж ойлгох уу? эсвэл арилжааны банкны үзэмжээр явж байна гэж ойлгох уу? Засгийн газрын гишүүний хувьд Ч.Улаан сайд энд хариулт өгөхгүй юу.


Хоёрдугаарт, арилжааны банк зээлийг хэнд олгохоо нэгэнт шийдэж байгаа юм бол ерөөсөө цаад улстайгаа арилжааны банкууд гэрээгээ хийгээд эх үүсвэрээ олоод явж байвал болдоггүй юмуу? Заавал энд бид ажлаа алдаж ингэж хуралдаж биднийг юм шийдэх гэж байгаа дүр эсгэж ингэж суух ямар ач холбогдолтой юм бэ?


Гуравдугаарт, Монгол Улсад бусад улс орноос өгч байгаа буцалтгүй тусламжийг бид банкны үйл ажиллагааг идэвхжүүлэх, материаллаг баазыг нь бэхжүүлэх чиглэлд өгч байгаа юм байна л даа. Тэгэхээр буцалтгүй тусламжийг бид ингэж өгөх нь зөв үү? Өнөөдөр банк шиг хамгийн их хөрөнгөтэй, мөнгөтэй, хамгийн бололцооны газар байхгүй байна. Тэгэхэд цаана нь хувийн хэвшил, хөдөө аж ахуй, мал аж ахуй, энэ болохоо байчихсан юмандаа энэ буцалтгүй тусламжийг чинь өгвөл болдоггүй юмуу?


Хүүгүй, нэг ёсны Монгол Улсын Засгийн газарт эрхийг нь өгчихсөн хөрөнгийг тийм юмандаа ашиглаж болдоггүй юмуу гэсэн ийм 3дахь асуулт байна.


Ч.Улаан:
-Жижиг дунд үйлдвэрийн хөгжил Засгийн газрын бодлогоор явж байна уу, эсвэл арилжааны банкны үзэмжээр явж байна уу гэж. Тэгэхээр жижиг дунд үйлдвэрийг хөгжүүлэх, түүнд дэмжлэг үзүүлэх бодлого бол Засгийн газар өөрөө тодорхой бодлого гаргаж дэмжих хүрээнд явж байна гэдгийг хэлмээр байна. Түүнээс биш Засгийн газар жижиг дунд үйлдвэрийг дэмжиж байна гээд зээл өгөөд ч байдаг юмуу, дэмжих тийм бололцоо байхгүй шүү дээ. Ер нь тааламжтай орчин бий болгож тэр бизнесийнх нь орчингий нь эрүүлжүүлж дэмжлэг үзүүлэх зорилготой юм гэдгийг хэлмээр байна.


Хоёрдугаарт, арилжааны банкууд өөрсдөө зээлийн эх үүсвэрээ олоод явж болдоггүй юмуу, бид энд ингэж дүр эсгэж суух хэрэг байна уу гэж, би энэ асуулттай санал нэгдэхгүй байна. Энэ маань жижиг, дунд үйлдвэрийг дэмжиж байгаа Засгийн газрын үйл ажиллагааны нэг хэлбэр. Яагаад вэ? Арилжааны банкууд зээлийн эх үүсвэр олж болно, гэхдээ арилжааны нөхцлөөр л олдох байхгүй юу. Засгийн газар орж байгаа нь бол Засгийн газар хооронд авдаг зээлийн хөнгөлөлттэй нөхцлөөр гаднаас зээл аваад тэгээд дотоодынхоо жижиг дунд үйлдвэрт бага хүүтэй зээлийн эх үүсвэр бий болгох зорилгоор дэмжиж байгаа юм.


Тэгэхээр энэ Засгийн газрын оролцоо энд явж байна гэж би ойлгож байгаа. Бид дүр эсгэж суугаа биш, бид том бодлого гаргаж байна. Жижиг дунд үйлдвэрийг дэмжихэд төрийн бодлогоор дэмжих шийдвэр гаргах гээд та бүхнийг сууж байгаа гэж би ойлгож байгаа шүү, та бүхэн маань энийг ойлгоорой. Арилжааны банкны зээл жилийн хүү өндөр шүү дээ. Тэр нь дотоодод ирээд дамжуулан зээлдүүлэхэд жижиг дунд үйлдвэрт очихдоо хөнгөлөлт болох тийм хэмжээнд хүрэхээргүй байгаа.


Харин гаднаас ийм Засгийн газрын шугамаар нэн хөнгөлөлттэй зээлтэй хүү авч байгаа явдал бол жижиг дунд үйлдвэрт ихээхэн хөнгөлөлттэй зээл өгөх, цаашилбал манай арилжааны банкуудын зээлийн хүүг буулгах зайлшгүй өрсөлдөөн бий болгоход хүргэж байгаа юм. Энэ төсөлд оролцсоноор арилжааны банкууд нэг талаас төрөөс дэмжлэг авч байгаа, арилжааны банк бол аж ахуйн байгууллагын хувьд. 


Нөгөө талаас эд бас шахалтанд орж байгаа. Яагаад гэвэл эд нарын зээлийн хүү тэртээ тэргүй буух тийм нөхцөл рүү өөрсдөө орж байгаа байхгүй юу. Одоогийн зээлийн хүүг та нар мэдэж байгаа. Гэтэл ирэх жилээс эхлээд жилийн 7.8 хувийн хүүтэй зээл олгох болж байна шүү дээ. Тэгэхээр арилжааны банкууд дээр мөн их хэмжээний эрсдэл очиж байгаа. Энэ эрсдлийг нь сэргийлэхийн тулд ийм эрсдэлд орохгүй байх удирдлагын оновчтой зөв үйл ажиллагаа явуулах чадавхийг нь бий болгож өгөх зорилгоор энэ арилжааны банкуудад ийм буцалтгүй тусламжийг өгч байгаа юм.


Тийм учраас энэ бол цогц бодлого явж байгаа, жижиг дунд үйлдвэрт зээлийг нь аваад, буцалтгүй тусламжийг нь малчиддаа тараагаад өгдөг систем байхгүй шүү дээ. Тийм систем байхгүй учраас энийг ингэж цогцоор нь авч үзэж та бүхэн маань шийдвэрээ гаргаж өгөөчээ гэж хүсч байна.


Б.Баттулга:
-Энэ зээл хоёр хэсгээс бүрдэх юм байна л даа. Нэг хэсэг нь зээл, нөгөө хэсэг нь тусламж. Тэгэхээр санхүүгийн тусламж нь хөтөлбөр хэрэгжүүлэгч байгууллага болон банкнуудын ажилтнуудыг сургахад мөн аудитын санхүүгийн үйлчилгээнд тус тус зарцуулна гээд ингээд өөрөөр хэлбэл санхүүгийн тусламж нь банкуудад зориулагдах нь л дээ. Банкуудын үйл ажиллагаанд. 


Гэтэл энэ зээлийн үндсэн хүү нь жилийн 0.75 хувийн хүүтэй, Германы талаас өгч байгаа хүү нь энэ байна. Энэ зээлийг дамжуулаад олгохдоо арилжааны банкууд 7.75-аар өгөх нь л дээ, жилийн. Ингэхээр үндсэн Германы талаас өгч байгаа зээлийн хүү долоо, найм дахин нэмэгдэж жижиг дунд үйлдвэрлэгчдэд очих нь л дээ. Энэ дээр Засгийн газар бодлого барьж болохгүй юу. Аль болохоор жижиг дунд үйлдвэрүүдэд өгч байгаа зээл хүү багатай байвал үр ашигтай байх нь ойлгомжтой. Ийм учраас энийг заавал жилийн 7.75 байна гэдгийг Засгийн газар тогтоож байна уу, Монголбанк тогтоож байна уу? Энэ ямар учиртай байна. Долоо, найм дахин нэмэгдсэн хүүтэй болж байна. Энийг жаахан багасгах боломж байдаг уу?


Хоёрдугаарт, энэ гэрээ соёрхон батлагдсаны дараагаар олгож эхлэх байх л даа. Тэгэхээр зээл олгох бэлтгэл ажил хэр хангагдаж байдаг юм бэ, ямар нэгэн журам, дүрэм гарах уу? гэсэн ийм асуулт байна.


Ч.Улаан:
-Гаднаас Засгийн газрын шугамаар авч байгаа хөнгөлөлттэй зээлийг арилжааны банкаар дамжуулан зээлдүүлэхэд дотоодын зээлийн хүүг тогтоох асуудал анхаарал их татаж яригддаг л даа. Гэхдээ энэ хоёр хүүний хоорондын харьцааг тогтооход олон хүчин зүйлийг харгалзан үздэг юм. Нэгдүгээрт, дотоодод байгаа банкны системийн хэвийн үйл ажиллагаа явуулах бололцоог хангах ёстой. 


Нөгөө талаар зээл авч байгаа үйлдвэрлэгчдэд аль болохоор бага хүүтэй зээл өгөх тэр эрсдэлийг, боломжийг бас авч үзэх ёстой.


Гуравдугаарт, зээлийг буцаан төлөх чадавхийг бий болгох асуудлыг хамт авч явах ёстой. Тэгэхээр энэ гурван цогц асуудлын аль нэгийг нь дөвийлгөж шийдвэл нөгөө хоёр асуудал дээр нь эрсдэл гарах  болзошгүй байдаг. Тийм учраас гаднаас авсан зээлийг дамжуулан зээлдүүлэх хүүг тогтоохдоо дотор нь задаргаагий нь авч үзье л дээ. 7.75 гэдгийг бид ярьж байгаад тал талаасаа их шахсан. Ер нь байж болох л ийм л хэмжээ. Өнөөдөр Монгол улсад олгогдож байгаа арилжааны зээлийн дундаж хүү 40 хувь байгаа шүү дээ. Тэгэхэд энийг бид нар 10-аас доош нь оруулж ирж байна.


Энэ бол арилжааны банкинд эргээд их том хэмжээний эрсдэл үүснэ. Гэхдээ энийг бодлогоор хийхээс өөр аргагүй гэж байгаа. Еще энэнээс доошоогоо явбал хэр боломжтой вэ гэдэг дээр бас тооцоо нарийн хийж үзэх ёстой. Өнөөгийн түвшинд ийм боломж байхгүй л гэж бид үзэж байгаа.


7.75 юунаас бүтэж байна. Та нар сайн мэдэж байгаа. Ашигласан зээлийн үндсэн төлбөрийн бодох хүү жилд 0.75 хувь байгаа, энийг бодож байна. 


Хоёрдугаарт, Монголбанк төслийг хэрэгжүүлэгчийн хувьд эргээд зээл төлөх эрсдэлээ хүлээж байгаагийн хувьд жилийн 1 хувийн зээлийн үйлчилгээний зардал гарна гэж тооцож байгаа. Жилдээ 1 хувийн. Монголбанкин дээр. Арилжааны банкны өөрийнх нь зардлын эзэлж байгаа хувийн жин ерөөсөө 6 хувь гэж бид тооцож байгаа. Энэ 6 хувийн 3 нь банкны үйлчилгээнд гарч байгаа энэ зээлийг олгох, хөөцөлдөх, төлүүлэх, энэ бүх үйл ажиллагааны зардлыг хаах, энэ үйлчилгээний зардлыг хаахад гарч байгаа ийм зардал.


Энэ бол ихээхэн шахагдсан ийм шүү. Ер нь манай арилжааны банкууд ийм хувь дээр санал өгч орохгүй байгаа ийм арилжааны банкууд олон байгаа шүү дээ. Энэ зардал дотор чинь бид багтахгүй. Энэ бол их жижигхэн хумслуур, чимхлүүр хөөцөлдөх ажил, энэнд чинь багтахгүй гэж байгаа юм. Цаана нь 3 хувь үлдэж байгаа. Энэ бол болзошгүй эрсдэлийн ийм хамгаалалтын зардал гарч байгаа. Өнөөдөр инфляцийн түвшин 8 хувиас буугаагүй байна. Ханшийн хөдөлгөөн жилдээ 2 орчим хувь байна. Энэ нөхцөлд бид нар гарч болох эрсдэлийг 3 хувь гэж тооцож байгаа. Тэгэхээр энэ бол бас нэлээн амаргүй хүнд нөхцлөөр 7.75 гарч байгаа юм. Энийг цааш нь буулгах боломж үндсэндээ байхгүй. Яг ний нуугүй хэлэхэд байхгүй. 


Монголын нөхцөлд сард нэг хувийн хүүтэй зээл олгодог ийм тогтолцоо байсан ч өнөөдөр их хөнгөлөлт болно. Гэхдээ бид энийг тал талаас нь шахаж байгаад 7.75 гэдэг дээр тохирч байгаа. Энэнээс доошоо буух боломж одоогоор байхгүй байна.


Д.Лүндээжанцан:
-Асуултууд дуусч байна. Б.Эрдэнэбилэгт гишүүүн Төсвийн байнгын хороогоо төлөөлөөд нэг танилцуулга хийчихээд тэгээд асуултаа явуулъя.


Б.Эрдэнэбилэгт:
-Бид нар жижиг дунд үйлдвэрийг дэмжих зээлийн төслийг манай Төсвийн байнгын хороо ажлын хэсэг гаргаад энэ байдал дээр дүгнэлт хийгээд байнгын хорооны хамтарсан хуралд оруулж байгаа юм. Ер нь энэ зээлийг авах нь манайд ашигтай байна уу, үгүй юу гэдэг асуудлыг бид нэгдүгээрт авч үзсэн. Энэ бол ашигтай юм байна, энэ зээлийг авах нь зүйтэй юм байна, тусламжийг авах нь хэрэгтэй юм байна гэсэн ийм дүгнэлтийг нэгдүгээрт хийж байгаа.


Хоёрдугаарт, энэ дүгнэлтийг хийхдээ бид нар өмнөх зээлийг, тухайлбал энэ зээл тусламж, хөтөлбөр-1-ийн явц ямар байна вэ гэдэг асуудал дээр байнгын хорооны ажлын хэсэг энэ байдалтай танилцсан. Санхүү, эдийн засгийн яамнаас гаргаж өгсөн танилцуулга, энэ төслийг хэрэгжүүлж байгаа банкны удирдлагууд, Монголбанкны ажилтнуудаас энэ холбогдох төсөл хэрэгжүүлж байгаа асуудлуудтай холбогдуулж бид нар бас нэлээн гүнзгий танилцаж холбогдох материалууд дээр нь сууж ажиллалаа.


Өнгөрсөн зээлийн хөтөлбөр-1-ийн явц ерөнхийдөө гайгүй явцтай байна. Ямар ч байсан барааны 1, 2, 3 зээл шиг эзэн нь байхгүй, хаана ямар аж ахуйн нэгжид ямар гэрээгээр өгсөн нь тодорхой бус байдаг ийм дутагдал энэ Германтай байгуулсан хөтөлбөр-1 арай өөр, шинэ нөхцөл байдалд овоо цэгцтэй явж байгаа ийм зээлийн төсөл байна гэж ингэж үзэж байгаа.


Ийм учраас хөтөлбөр-2-ыг бид нар ийм маягаар цаашдаа хэрэгжүүлэх юм бол манай Засгийн газар, төр засгаас явуулж байгаа жижиг дунд үйлдвэрийг дэмжих гэсэн тэр эдийн засгийн бодлогод бас ач холбогдолтой зээл болох юмаа гэсэн ийм дүгнэлтэнд бид хүрч байгаа юм.


Санхүүжилтийн хэлэлцээрийн төсөл бол Монгол Улсын Засгийн газар, ХБНГУ-ын Засгийн газар хоорондын хэлэлцээрээр Монгол Улсын Засгийн газар хувийн хэвшлийн жижиг дунд үйлдвэрүүдийг хөгжүүлэхэд зориулан 7 сая дойч маркийн хөнгөлөлттэй зээл, 0.9 сая дойч маркийн буцалтгүй тусламж, мөн Засгийн газар хоорондын санхүүгийн хамтын ажиллагааны тухай 2001 оны 10-р сарын 4-ний өдрийн хэлэлцээрээр 0.6 сая дойч маркийн буцалтгүй тусламж  олгоно гэж заасан байгаа юм.


Энэ маань бид нар дойч маркийн хэрэглэж байгаа байдал өөрчлөгдсөн. Ингээд гэрээ бол үндсэндээ евро-гоор тодорхой гарч ирсэн. Сэргээн босголт зээлийн банк бол 3 сая 579 мянга 43.17 мянган евро-г бидэнд зээл өгч байгаа юм. 406162.69 евро-г болохоор зэрэг буцалтгүй тусламжаар өгч байгаа юм. Түүн дээрээ нэмээд 306775.13 евро-г мөн тусламжаар олгож байгаа. Эдгээр тусламжууд нь хоорондоо ялгаатай, манай гишүүд түрүүн асуугаад байна лээ. Цөмөөрөө банкны салбарыг сургалтанд хариуцах юмуу гэж. Энэ нь зарим нь аудитийн үйлчилгээнд зориулагдаж байгаа. Нөгөө нэг хэсэг нь банкны боловсон хүчнийг сургах, дадлагажуулах, мөн бусад банкны чадавхийг дээшлүүлэх чиглэлээр зарцуулагдах юмаа гэж ингэж хоёр хэсгээр ойлгох ёстой юм. Энэ маань энэ зээлийн хэлэлцээр дээр тодорхой байж байгаа.

 
Жижиг дунд үйлдвэрийн зээлийн болон санхүүгийн хэлэлцээрийн төсөлд зааснаар уг зээл нь ашиглагдаагүй зээлийн үлдэгдэлд 0.25 хувийн хураамжийг төлж байх бас их хатуу болзолтой. Бид нар өнгөрсөн зээлийн хөтөлбөрийн нэгээр дөнгөж 62.5 хувийг нь ашиглачихаад явж байгаа. Үлдсэн хувийг нь ашиглаж чадаагүй явж байгаа шүү дээ. Тэгэхээр зэрэг бид энэ зээлийн хөтөлбөр-2-ыг хэрэгжүүлэхдээ энэ зээлд заасан 3 сарын хугацааны дараагаас өгсүүлээд биднээс энэ хураамжийн төлбөрийн тухай асуудал гарч ирнэ.


Тийм учраас Засгийн газар энэ зээлийг аваад гэрээнд гарын үсэг зурснаас хойш 3 сарын дараа гэхэд бид зээлийг үндсэнд нь арилжааны банкуудаар дамжуулаад холбогдох хүмүүст зээлүүлсэн, аж ахуйн нэгжид зээлүүлсэн байх шаардлагатай юм байна гэсэн ийм асуудлууд энэ зээлийн гэрээн дээрээс харагдаж байгаа. 


Ийм учраас бид нар цаашдаа энэ зээлийн хураамжийн төлбөр, энэ хүүнүүдийн асуудал дээр нэлээн хатуу анхаарах шаардлагатай юм байна гэж ингэж ойлгож байгаа юм. Ингээдбид нар энэ манай ажлын хэсэг үзээд ямар ямар зүйлүүд дээр анхаарах шаардлагатай байна вэ гэдэг талаар хэд хэдэн асуудлууд гаргаж ирж тавьж байгаа. Энийг манай гишүүдийн асууж байгаа асуулттай ч давхцаж байна.


Ийм учраас Засгийн газар төслийг хэрэгжүүлж байгаа Монголбанк, арилжааны банкууд бас анхаарах зүйлүүд байна. Нэгдүгээрт, зээлийн хөтөлбөрийг хэрэгжүүлэхтэй холбогдуулж, зээлийг жижиг дунд үйлдвэрийн ямар чиглэлд, хэдий хэмжээтэйгээр олох тооцоо Санхүү, эдийн засгийн яаманд байхгүй байна, Монголбанкинд байхгүй байна, арилжааны банкуудад ч байхгүй байна. Тэгэхээр зэрэг бид нар жижиг дунд үйлдвэр гэдгээ ямар критерээр сонгож авах юм бэ, түрүүн би асуусан, ажиллагсдын тоогоор юмуу, эргэлтийн хөрөнгөөр нь юмуу, эсвэл үндсэн хөрөнгөөр нь юмуу, бараа бүтээгдэхүүний борлуулалтаар нь юмуу, ийм учраас энийг Монголын нөхцөлд бид нар жижиг дунд үйлдвэрийн критерийг тогтоож гаргаж ирж тавих шаардлагатай байна.


Ингээд түрүүчийн гишүүд асууж байсан, ямар ямар чиглэлээр, бид нар өнөөдөр Засгийн газрын үйл ажиллагааны хөтөлбөрт заасан экспортын чиг баримжаатай үйлдвэрүүдээ дэмжих юмуу, эсвэл ерөөсөө ажлын байр бий болгох, хөдөө орон нутагт жижиг дунд үйлдвэр хөгжүүлэх гээд ингэж ажиллаж тэмцэж байгаа энэ нөхдүүддээ өгөх юмуу гэдэг юмыг тодорхой болгож гаргаж ирэх шаардлагатай байна.


Хоёрдугаарт, зээлийн хүү өмнөх зээлийн төлбөрөөсөө 0.25 хувиар өндөрдүү байгаа. Бид зээлийн хөтөлбөр-1-ээр өгч байсан зээлийн хүүг судалж үзсэн. Үндсэндээ 7.5 хавьцаа хүүгээр өгч байсан юм байна. Одоо 7.75 хувь болж байгаа. Тэгэхээр зэрэг банкны эрсдэлийн асуудлыг сая Ч.Улаан сайд хэлж байна. Энэ бол 7.75 хүртэл гэж байгаа. Тэгэхээр зэрэг энэ маань дээд хязгаар нь 7.75. Түүнээс буулгах асуудлыг бол бас энийг зээлдэгч, төслийг хэрэгжүүлж байгаа байгууллага энийг бас тогтоож гаргаж ирж, төслийг хэрэгжүүлэхдээ бас ингэж гаргаж ирж тавих нь зүйтэй байхаа гэж ингэж үзэж байна.


Гуравдугаарт, дамжуулан зээлдүүлэх гэрээг төлбөрийн чадвартай банкны туршлагад тулгуурлан дэд зээлийг олгоно гэж байгаа. Өөрөөр хэлбэл бидний түрүүний хэлсэн 3.5 сая еврог энэ банкуудаар дамжуулж хэрэгжүүлнэ. Тэгэхээр зэрэг энэ дээр гэрээний 8.2-ын “б”-д заасан байгаа. Энэ хоёр банкнаас гадна бусад банкуудыг туршлагатай банкуудыг энэ зээлийн хөтөлбөрт хамруулж болно гэж байгаа юм. Тэгэхээр зэрэг бид Монголшуудан банк, Худалдаа хөгжлийн банк, энэ хоёр банкаар түрүүчийн зээлийн хөтөлбөр хэрэгжсэн байна. Энэ хоёр банк байж болох юмаа гэж ингэж үзэж байгаа юм.


Түүн дээр мөн бид нар хөдөө орон нутгийн жижиг дунд үйлдвэрийг дэмжинэ гэж байгаа бол тэр банкуудаа бололцоотой банкуудыг судалж нэмж оруулахад манай талд бас боломж байна гэдэг нь бас энэ гэрээгээр заагдсан энэ гэрээний давуу тал нь байна гэж үзэж байгаа юм.


Дөрөвдүгээрт, өмнөх зээлийн хөтөлбөр-1-д хэрэгжүүлэхэд гаргасан алдаагаа засч, зээлийг бүрэн олгож, ашиглагдаагүй байгаа зээлийн 0.25 хувийн хураамжийн торгуульд орохгүй байх талаар манай зээлийг хэрэгжүүлж байгаа байгууллагууд анхаарч ажиллах шаардлагатай байна. 62.5 хувийг нь ашиглаж байгаа. Энэ маань Германы талын нөхцлийг хангасан байгууллага гарч ирсэн. Одоо бол зээлийн хөтөлбөр-2 бол монголын нөхцөлд бас монголын арилжааны банкуудад бас давуу эрх олдож байгаа. Ямар байгууллагуудад зээл өгөх вэ гэдгийг, эрсдэлээ өөрөө дааж байгаа.


Ийм учраас бид нар аль болохоор гэрээнд заасан 3 сарын дараахаас эхлүүлээд гарын үсэг зурснаас хойш 3 сарын дараагаас 0.25 хувийн хураамж төлнө гэсэн торгуулийн энэ байдлыг манай банкууд анхааралдаа авч ажиллах шаардлагатай байна гэж ингэж үзэж байгаа юм.


Хоёрдугаарт, санхүүгийн тусламжийн талаар. 460.162.69 еврогийн буцалтгүй тусламжийг зөвхөн хөтөлбөр хэрэгжүүлэгч байгууллага болон банкуудын дотоод ажилтнуудыг сургахад зориулсан зөвлөгөө өгөх үйлчилгээнд зарцуулахаар байгаа юм. Энэ нь нэг талдаа зээл авч байгаа банкуудын чадавхийг сайжруулах, тэдний боловсон хүчнийг бэлтгэх, ялангуяа зээлийн чиглэлээр ажиллахад нь боловсон хүчнийг бэлтгэхэд туслалцаа дэмжлэг үзүүлнэ гэсэн энэ гэрээнд зааж оруулсан байна. Энэ маань зээл авч байгаа банкны хувьд бас их давуу талтай зүйл.


Гэхдээ бид ингэж үзэж байгаа юм. 460 мянган евро гэдэг бол нэлээн их мөнгө. Хоёрхон банк хөтөлбөр хэрэгжүүлээд хоёрхон банкны боловсон хүчнийг сургана гэдэг тухай ойлголт арай бас дэндүү мөнгийг бид нар зарцуулчих гээд байгаа юм биш үү гэж. Ийм учраас бид нар энэ төслийг хэрэгжүүлж байгаа банк болон банк бол зөвхөн төсөл хэрэгжүүлж байгаа хоёр банк биш, Монголбанк, бусад банкнуудынхаа арилжааны банкнуудынхаа боловсон хүчнийг сургахад энэ хөрөнгөө зарцуулаарай гэдгийг бас хэлмээр байгаа юм. Манай гишүүд ч бас түрүүнд асууж байсан.


Хоёрдугаарт, 306775.13 евро бол зөвхөн аудитын санхүүгийн үйлчилгээнд зарцуулахаар төсөлд заачихсан байна. Тэгэхээр зэрэг 306.7 мянган евро бол энэ банкуудын, тухайлбал зээл төсөл хэрэгжүүлж байгаа энэ банкуудын аудитэд зарцуулахаар байгаа юм. Бид энэ мөнгө арай өндөр биш юмуу гэдэг асуудлаар банкны байгууллагын нөхдүүдтэй уулзаж ярилцлаа л даа. Арилжааны банкуудад дунджаар хичнээн төгрөгөөр энэ гадаадын банкууд, гадаадын аудитууд үйлчилгээ хийдэг юм бэ гэж үзсэн. Энэ бол 3 жилийн хугацаанд олон улсын жишгээр явж байгаа тэр аудитын үйлчилгээнд таарч байгаа мөнгө юм байна. Хоёр банкин дээрээ.


Энийг бусад банкнуудад хэрвээ төсөл хэрэгжүүлэхээр орж байгаа бол энэ мөнгө мөн хүрэлцэхгүй л талдаа юм шиг байна. Бид яахав энэ мөнгөнд чинь багтааж та аудитаа хийгээрэй гэдэг асуудлыг гэрээний нөхцөл дээр хатуу тохирч байгаа учраас еще энэ дээр хоёр банкин дээрээ дахиад хоёр банк нэмж авахад аудитын үйлчилгээний хөлсөнд болох л юм шиг байна л даа.


Ийм байдлаар гэрээ орж иржээ.  Бидний төсвийн байнгын хорооны ажлын хэсэг бол эцэст нь бид нар эндээс гэрэний нөхцөл байдлаас дүгнээд үзэхэд харьцангуй манай арилжааны банкууд өөрсдөө энэ аж ахуйн нэгжээ сонгох, жижиг дунд үйлдвэрлэгчдээ сонгож зээлийнхээ асуудлыг явуулах тэр бололцоо нөхцөл түрүүчийн хөтөлбөр-1-тэй харьцуулахад давуу эрх олгогдож байгаа ийм байдалтай байна гэж бид нэгдүгээрт үзэж байгаа юм.


Хоёрдугаарт, арилжааны банк өөрөө эрсдэлийг хариуцаж байгаа. Тийм учраас банкны үйл ажиллагаа үндсэндээ бид яамнаас жижиг дунд үйлдвэрүүдийг бид нар ийм чиглэлээр гаргаж ирнэ гэсэн энэ чиглэлийг тогтоогоод өгөх юм бол бас арилжааны банкуудад зээлийг олгочих бололцоо нөхцөл байна. Манай захирлууд энэ чиглэлээр ажиллаж байгаа ажлын туршлагууд, банкны байгууллагуудад байгаа учраас бид энэ зээлийг авч хэрэгжүүлэх бололцоотой юмаа гэж ингэж үзэж байгаа.

 
Д.Лүндээжанцан:
-Түрүүн тодруулах гэсэн Д.Түмэндэмбэрэл гуай эд нар тодруулъя. Ингээд Т.Очирхүү гишүүн хурлыг удирдаад явуулъя. Би арга хэмжээтэй, буцаад ороод ирнэ.


Д.Түмэндэмбэрэл:
-Сая ийм асуудал яригдлаа.Саяны ярьсан асуудлаас бас зарим нэгэн асуултын ойлголт төрж байна л даа. Энэ хэрэгжүүлж байгаа газруудаас ийм асуулт асуумаар байна. Өмнөх зээлүүдийн үлдэгдэл 4.5 сая дойч марк ашиглагдаагүй 3, 4 жил болж байна. Энэ ашиглагдаагүй энэ зээл чинь уг нь цаанаа хэрэглэгчид очиж байвал өчнөөн бүтээгдэхүүн үйлдвэрлээд асар их юм хийж байх ёстой байсан. Гэтэл одоо ингээд хэрэглэгдэхгүй байснаас болоод энэ нь эргээд ашиглалтгүй, үхмэл хөрөнгө маягаар буцаад эргээд энэндээ хүү төлдөг ийм зүйл байна уу гэдэг нэгдүгээр асуудал.


Хоёрдугаарт, хүнд сурталтай, нэлээн их бэрхшээлтэй тийм журам гаргачихаад тэр журмыг хэрэгжүүлж, тэр журамд хүргэж төсөлд тооцоо юм хийх гэж улсууд явсаар байгаад, тэгээд зээлээ авч чаддаггүй, баахан зардал, чирэгдэл, өргөдөл болоод тэгээд төгсдөг ийм байдал дахин давтагдахгүй биз дээ.


Яагаад гэвэл өнөөдөр бидэнд тавигдаж байгаа шаардлага бол нэгдүгээрт, үйлдвэрлэгчдэд энэ зээл яаралтай түргэн очиж ажил хэрэг болж, улсын эдийн засагт хувь нэмрээ өгч байх хэрэгтэй байна. 


Хоёрдугаарт, сүүлийн үеийн хуулийн өөрчлөлтүүдээр одоо барьцаалах хөрөнгөөр зээлийг чөлөөтэй олгох бололцоо гарч ирж байна.Ийм тохиолдолд урьдны хүнд сурталтай зээлийн журмуудаа эргэж харж, хялбарчилж гаргах ийм бололцоо бий юу гэдэг ийм хоёр асуулт асууя.


Энхбат:
-Урд өмнөх үлдэгдлийн тухай ярьж байна л даа. Энэ дээр урд хөтөлбөрийн нэг онцлог байсан юм билээ. Тэр нь яасан гэхээр энд зээлийн хороо нь шийдвэр гаргахаар зэрэг тэр нь Германдаа очоод шийдэгддэг, ахиад бараг зээлийн хороо шахуу хурлаар ордог. Тэгэхдээ бүх бичиг баримтуудаа Герман улс англи дээр ч юмуу, герман дээрээ уншдаг. Энийгээ орчуулах цаг хугацаа, бүгдийг нь бүрдүүлэх, бараг л хавтас юм орчуулж явуулж байгаад шийдвэр нь гардаг. Энэнээсээ болоод хүнд суртал ч гэнэ үү, хугацааны хүчин зүйл нэлээн авсан тийм ажил болж байсан юм билээ.


Хоёрдахь шатны энэ хөтөлбөрт болохоор зэрэг 500 мянган евро хүртэл шийдвэр нь эндээ гараад арилжааны банк нь нэгэнт эрсдэлээ хүлээж байгаа болохоор эндээ л шийднэ гэж байгаа. Тэгэхээр зэрэг тэр хугацааны хүчин зүйл их нааштай болох болов уу гэсэн ойлголт бидэнд байгаа.


Хоёрдахь банкны журам, дүрэм, дотоодынх нь зээлийн үйл ажиллагааг зохицуулж байгаа тэр журмаар их уддаг гэж ярьдаг. Энэ дээр төслийнх бол арай онцлог байдаг юм. Урт хугацааны нэгэнт нэлээн олон жилийн юм бодож боловсруулж байгаа болохоор мэдээж 5 жил хэрэгжих үйл ажиллагааг ердийн эргэлтийн зээлийн хэмжээнд бодоод 2 долоо хоногийн байна уу, 3 долоо хоногийн хугацаанд шийдэхэд төвөгтэй. Бид нар энэ байдлаас гарахын тулд Худалдаа хөгжлийн банкны хувьд хоёр шатлалтай аргачлал боловсруулъя гэж байгаа.


Нэгдүгээрт, яахав гэхээр зэрэг төслийг анхны хэмжээнд, зээлдэгч айл хэрхэн яаж төсөөлж байгаа юм, тэр хэмжээнд нь бид нар судалж үзээд оноо тавиад энэ бол таарч тохирох юм байна, таарч тохирохгүй юм байна, таарч тохирох юм бол бид нар судалгаандаа авъя гэж байгаа юм. Судалгаа гэдэг бол дор хаяад 1 сар орчим үргэлжлэх ёстой гэж бодож байгаа юм.


Ч.Улаан:
-Өмнө нь үнэхээр хугацаа алдаж байсан явдал тэр механизмд байсан юм. Төслийг Герман руу явуулаад, тэд нар тэнд зөвшөөрөөд ирүүлээд, хэрэгжүүлэх хугацаанд хугацаа алдаж байсан. Энийг сая шинэ зээлийн хэлэлцээр хийх явцад өөрчилж нэлээн шуурхай болгосон байгаа.


Хоёрдугаарт, ашиглагдаагүй зээлийн үлдэгдэлд 0.25 хувийн хүү тооцож байх тухай сая яригдлаа шүү дээ. Энэ маань энэ зээлийг аль болохоор богино хугацаанд түргэн ашиглахыг урамшуулж байгаа механизм байгаа юм. Та бүхэн мэднэ, урд нь дэлхийн банкнаас жижиг дунд үйлдвэрийг дэмжих зорилгоор 12 сая долларын зээл авчихсан. Өнөөдөр 5 орчим сая нь ашиглагдаад 3 жилд явж байгаа. Ингээд ашиглахгүй байгаад байх тийм боломж нь тэнд байсан. Одоо бол арилжааны банкууд энэ зээлийг түргэн ашиглахгүй бол өөрөө бас ашиглаагүй үлдэгдэлдээ хүү төлөх учраас энэ бол энийг аль болохоор үр дүнтэй түргэн ашиглах механизм болж өгч байгаа юм.


Манай хэрэгжүүлэгч байгууллагууд тэр журам, дүрэм эд нараа мэдээжийн хэрэг эргэж хянаж үзэх учиртай. Энд бий болсон шинэ нөхцөл байдалтай холбогдуулж аль болохоор процедурыг түргэтгэх, хөнгөвчлөх, тэгээд харилцан хүлээж байгаа хариуцлагаа тодорхой болгох чиглэлээр энэ журмуудаа өөрчлөх ёстой гэж бид үзэж байгаа.


Н.Энхболд:
-Танилцуулга сүүлд орж ирсэн. Энэнтэй холбогдуулаад 2 зүйл тодруулъя гэж бодсон юм. Сая хоёр банк хаана ямар салбартайгаа ярилаа л даа. Зарим нь сумд дээр салбар байхгүй шахуу юм байна. Энэ дээр Засгийн газраас зээлийг нь дамжуулж авч өгч байгаагийн хувьд Монголбанк гол гүйцэтгэгч байгууллагын хувьд энэ банкуудтай ямар нэгэн болзол тавьж ажиллаж болох уу? Ийм боломж бид нарт үлдэж байна уу? Тухайлбал, энэ мөнгийг аль болохоор орон нутагт, жижиг дунд үйлдвэрлэлд хэрэглэж байгаа хүмүүст илүү хүргүүлнэ ч гэдэг юмуу.


Эсвэл ерөөсөө тодорхой асуудлуудаар газар тариаланд өгүүлнэ гэдэг юмуу, эсвэл ерөөсөө бүсчилсэн хөгжлийн үзэл баримтлалтай холбогдуулаад бүсийн төвүүдэд илүү олгуулна, тэнд жижиг дунд үйлдвэрлэл илүү хөгжүүлнэ, хүн татна, ажлын байр бий болгоно, нөгөө мөрөөдөд байгаа юмнуудаа тийш нь чиглүүлнэ гэж ийм болзлууд одоо бидэнд тавих боломж үлдсэн үү? Явц дунд ийм болзол тавих боломж бий юу, үгүй юу? Засгийн газрын зүгээс, Монголбанкны зүгээс.


Ч.Улаан сайдаас нэг юм асуумаар байна. Тэр хэрэгжүүлэх гэж байгаа банкны улсуудаас. Энэ зээлээ зөвхөн тэр үйлчилгээний цэгүүд байгаа газартаа л өгч эхлэх үү? Аймгийн төв дээрээ л өгнө гэсэн үг, 30 хэд гэнэ үү, 40 хэдэн сумандаа л өгнө гэсэн үг. Өөр энэ зээлд хамрагдахгүй гэсэн үг үү? Эсвэл төвөөсөө бусад сумдад өгөх үү? Хэрэв чадахгүй гэвэл дахиад бидний зүгээс тэр аймгийн төв дээр байгаа салбараасаа сумдад энэ зээлийг заавал хүргүүл гэдэг болзол оруулуулах боломж бидний зүгээс байна уу, үгүй юу?


Үнэн хэрэг дээрээ жижиг дунд үйлдвэрлэлд гэсэн энэ зээл ерөөсөө  л хүн ам төвлөрсөн газруудаар тараагдаад л дуусч байгаа шүү дээ. Хамгийн их ийм зээл хүсч байгаа газрууд хөдөө орон нутагт байж байгаа. 200-хан мянган төгрөг өгчихөөчээ, би гэр бүлээ тэжээгээд хөл дээрээ босгочихмоор байна гэсэн улсууд, хөөрхөн тооцоо хийчихсэн явж байгаа. 500-хан мянган төгрөг өгөөчээ, би энэ жил хавар эхлээд намар буцааж төлөөд амьдралаа залгуулчихмаар байна гэсэн ийм улсууд явж байгаа. Ийм улсуудад чиглүүлэх энэ орон нутаг руу чиглүүлэх ийм боломж бидэнд байна уу, эсвэл зүгээр өнөөдөр банк нь эрсдэлээ хариуцах юм чинь банк нь мэдэг гээд орхих уу?


Гуравдахь асуудал байна. Сонгуулийн үеэр, сонгуулийн дараахан бид нэг ийм ойлголттой байсан. Тодорхой асуудлуудыг санхүүжүүлэх, тодорхой зээлийг авч дамжуулах, Засгийн газрын бодлогын тийм банкны асуудал яригдаж байсан. Засгийн газрын банк биш юмаа гэхэд аль нэг банкаар дамжуулаад бүр бодлоготойгоор энэ зээлүүдийг хүргүүлнэ гэж их тодорхой яригдаж байсан асуудал. Сүүлийн үед чимээгүй болчихлоо. Тэр яагаад чимээгүй болчихов, мартагдчихав уу, бас бодлоготойгоор чимээгүй болов уу. Хэрэв нөхцөл байдал бүрдэхгүй байсан бол өнөөдөр харин яг ийм зээлүүд орж ирж байгаа дээр тэр асуудлаа сэргээгээд бодлоготойгоор энэ мөнгөө тэр сувгаараа дамжуулж хийх цаг болж байгаа юм биш үү? Ийм 3 асуулт, танилцуулга ирснээс хойш тодруулж асууж байна.


Ч.Улаан:
-Энэ зээл бол өөрөө төслийн зээл, энэ бол төсөл сонгож, санхүүжүүлнэ. Нөгөө талаар арилжааны банкаар дамжиж олгогдож байгаа арилжааны зээл. Тэгэхээр энэ эрсдэлээ хүлээж байгаа арилжааны банкууд бол ямар төслийг сонгох вэ гэдэг дээр их үүрэг хариуцлагатай оролцох ёстой л доо. Бид нар эндээс ямар бодлого барьж байна, ямар чиглэлийг илүүтэйд дэмжих нь зүйтэй юм гэдэг талаар тодорхой мэдээллүүдийг арилжааны банкууддаа өгнө, гэхдээ энэ төсөлд өг, энэ төсөлд битгий өг гэж сонгох үйл ажиллагаанд нь оролцох тийм боломж Засгийн газарт хараахан байхгүй гэдгийг нэгдүгээрт хэлмээр байна. Ер нь ч тэгж ч оролцох нь эргээд их олон сөрөг үр дагавартай байдаг. Захиргаадалтын зээлийн олон бэрхшээлийг бид нар мэднэ шүү дээ. Хөдөө орон нутагт иргэдэд олгох жижиг зээлийн асуудлаар бид нар бас тодорхой хөөцөлдөж байна.


Одоо энэний дараагийн асуудал бид нар орон нутагт олгох, санхүүжилтийн зээлийн асуудлыг ярих гэж байгаа. Тэр хүрээнд жижиг зээл олгогдоно. Мөн Дэлхийн банктай хамтарч тогтвортой амьжиргааны түвшинг дээшлүүлэх тухай 16 сая долларын зээл авах асуудал одоо яригдаж байна. Энэ хүрээнд бол жижиг хэмжээгээр зээл аваад ажлын байр бий болгох, өрхийнхөө амьжиргааг өөд нь татах тэр арга хэмжээг илүүтэй хэрэгжүүлэх ийм бодолтой байгаа.


Тэгэхээр Засгийн газарт тодорхой бодлоготойгоор явж байна уу гэж. Бид аль болохоор энэ бүгдийг л бодлогонд зангидахыг л бодож байгаа. Энэ зээл авч байгаа явдал ч өөрөө бодлого, энийг Монголбанкиар дамжуулж хэрэгжүүлж байгаа арилжааны банкуудыг сонгож, түүнийг хэрэгжүүлж байгаа явдлыг бид бас тодорхой бодлогоор хийж байгаа гэж үзэж байгаа. Монголд хэд хэдэн өрсөлдөх чадвартай арилжааны банкууд бий болгох зорилгоор бид нар энэ сонголтонд бас анхаарсан.


Түүнээс биш бүх бэлэн бүтэцтэй гээд Хөдөө аж ахуйн банкийг сонгод байж болно л доо. Гэхдээ ингээгүй. Нөгөө талаар энэ зээлийг зөвхөн суманд салбартай байж байж л сумандаа өгнө гэдэг ойлголт байхгүй байх гэж бодож байна. Сумнаас аймаг дээр ирээд зээлээ авах бололцоо байгаа. Тэр ч битгий хэл Улаанбаатарт ирээд зээл аваад явж байгаа сумын аж ахуйн нэгж байгаа шүү дээ.


Тийм учраас аль аль талыг нь бид нар бодож энийг хэрэгжүүлэх бололцоотой гэж үзэж байгаа юм. 


Засгийн газар өөрийн гэсэн тодорхой банктай байх, ер нь хөгжлийн банк бий болгох тухай асуудал нэлээн яригдсан, судалгаа хийгдсэн, дүгнэлт гарсан, ер нь хөгжлийн банк гэдгийг тодорхой хэмжээнд бие даалган байгуулах бололцоо өнөөдөр байхгүй байна. Тийм учраас байгаа банкныхаа системээр дамжуулж энэ хөгжлийнхөө төслүүд, хөгжлийн санхүүжилтийнхээ асуудлыг шийдэж байх нь оновчтой байна гэсэн ийм дүгнэлт гарч байгаа. Тэгэхээр бид энэ чиглэл рүү явж байгаа гэдгийг хэлмээр байна.


Мэдээжийн асуудал бүсчилсэн хөгжлийн бодлогыг энэнтэй уялдуулах ёстой, бид нар энийг онцгой анхаарч байна. Засгийн газар дээр ажлын хэсэг гарчихсан ажиллаж байгаа. Ер нь энэ хөгжлийн тулгуур төвүүд, энэ бүсчилсэн хөгжлийн үзэл баримтлалтай холбоотойгоор үйлдвэрлэл үйлчилгээг яаж дэмжих вэ гэдэг ийм асуудал хийгдэж байгаа. Бид энэнтэй бас тодорхой хэмжээнд уях бодолтой байна. Юуны өмнө бүсийн хөгжлийн тулгуур төвүүдээс зээлийг аль болохоор түлхүү олгох, тэнд төвлөрүүлэх бодлогыг барьж байгаа.


Банкуудтай байгуулсан гэрээнд одоогоор тийм юм тусаагүй байгаа, ер нь цаашдаа тийм асуудал байж болно гэж бид үзэж байна.


Оюунжаргал:
-Сая Ч.Улаан сайд хэллээ, зөвхөн аймгийн төв дээр ч юмуу, Улаанбаатарт төв нь үйл ажиллагаа явуулдаг гэдгээрээ сумдад байгаа аж ахуйн нэгж байгууллага энэ төсөлд хамрагдахгүй гэсэн зүйл манай банкны хувьд байхгүй. Манай банк бас Худалдаа, үйлдвэрийн яамны харьяа жижиг дунд үйлдвэрийг хөгжүүлэх сан гэдэгтэй гэрээ байгуулаад жижиг дунд үйлдвэрийн сангаас хуримтлагдсан эх үүсвэрээр хөдөө, жижиг дунд үйлдвэрийн сангаас банкинд хуваарь гаргаж өгч байгаа юм л даа. Тийм аймгийн, тийм суманд ч юмуу, тэдэн төгрөгний эх үүсвэр хуваариллаа. Үүнийг жижиг дунд үйлдвэрийг дэмжих зорилгоор зээл олго гээд сантай манай банк гэрээ байгуулаад ажиллаж байгаа.


Энэ гэрээний хүрээнд манайх одоогийн байдлаар 125 орчим сая төгрөгийг нийтдээ 100-гаад орчим зээлдэгч нарт олгоод дамжуулаад явж байгаа. Энэ зөвхөн аймгийн төвийн зээлдэгч нар хамаарагдахгүй, сумдын зээлдэгч нар энд хамрагдаж байгаа. Тийм учраас сумдад байгаа зээлдэгч нарыг энэ төслийн хүрээнд, хэрвээ тэр төслийн шаардлагад нийцсэн байх юм бол аймгийн төвийн салбараараа дамжуулж энэ төсөлд хамруулах бүрэн бололцоотой байгаа. Хамгийн гол нь энэ төслийн шаардлага,  банкнаас тавьж байгаа шаардлагыг хангасан байвал.


Хөдөө сумдад үйл ажиллагаа явуулж байгаа аж ахуйн нэгж байгууллагын зээлдэгч нарын ихэнх нь жижиг бизнес эрхлэгчид байдаг учраас саяны Ч.Улаан сайдын хэлж байсан дараа дараагийн зээлийн төслүүд, хөдөөгийн хөгжлийн зээл, хөдөөгийн санхүүжилтийн зээл гэсэн төслүүдэд хамрах бололцоо байдаг. Түүнээс гадна арилжааны банкууд бас жижиг хэмжээний зээлүүдийг банкууд тэртээ тэргүй өөрсдөө олгоод явж байгаа учраас энэ дээр нэлээн бодитой, жижиг дунд үйлдвэрлэл, экспортын чиг баримжаатай ч юмуу, үйлдвэрлэл хөгжүүлэх тийм төслүүдийг банкууд илүүтүлхүү анхаарч ажиллах гэсэн л бодолтой байгаа.


Энхбат:
-Манай банкны тухайд бол салбарууд хаана байдгаа хэлсэн. Ер нь эдийн засгийн гол гол, хүн ам нэлээн төвлөрсөн, аж үйлдвэр нэлээн хөгжиж байсан, аж ахуйн нэгжүүд үйл ажиллагаагаа нэлээн явуулж байгаа ийм газруудад манай салбарууд ажиллаж байгаа. Зах зээл хаана байн, тэнд бол мэдээж арилжааны банк, санхүүгийнх нь хэрэгцээг хангах үйлчилгээгээ үзүүлэх чиглэлээр ажиллах нь нэлээн зохистой байх болов уу гэж бодож байгаа.


Ер нь сая Оюунжаргал захирал хэлж байна. Бас бусад чиглэлүүдээр хөдөөгийн санхүүжилтийн асуудалд чиглэсэн ийм асуудлууд ихээхэн хэмжээгээр яригддаг. Жишээлбэл, хөдөөгийн санхүүжилт гэнэ үү, өрхийн амьжиргааг дэмжих хөтөлбөр гэсэн ийм чиглэлүүдээр бага хэмжээний санхүүгийн эх үүсвэрийг олж авах ийм бололцоо бүрдэж байгаа гэж ойлгодог.


Манай банкны хувьд хүн ам нэлээн төвлөрчихсөн, аж ахуйн нэгжүүд санхүүгийн хэрэгцээ ихтэй ийм газруудаар ажиллаж байгаа.


Х.Жекей:
-Энэ гэрээг дэмжиж байна л даа. Өнгөрсөн ХБНГУ-ын Засгийн газраас Монгол Улсын Засгийн газар авч ашигласан зээлийн талаар танилцуулга ирсэн байна. Энэнтэй холбогдуулаад ганц нэг юм тодруулъя гэж бодож байна л даа. Өнгөрсөн хугацаанд үндсэндээ 36 дойч маркийн зээлийн хэлэлцээр байгуулан ашигласан байна гэж. Бараа нь 1, 2, 3, 4, тэгээд жижиг дунд үйлдвэрийг хөгжүүлэх гээд. Энэний байдлыг авч үзэх юм бол эхний барааны зээл 1, 2 дээр 30 гаруй аж ахуйн нэгж 14 сая дойч маркийн зээл авч ашиглаад тэгээд энийг өнөөдрийн байдлаар эдгээр аж ахуйн нэгжүүд тарсан, хувьчлагдсан тэгээд үндсэндээ бүдгэрсэн маягтай тийм болчихжээ гэж ийм нэг асуудал байгаа юм байна. 14 сая нь. Нөгөө 36-гийн. Эргээд ХОТШ банк дампуурсантай холбогдуулж ХОТШ банкаар дамжуулаад өгсөн 48 аж ахуйн нэгжид 10 сая дойч марк бас үндсэндээ бүдгэрээд нөгөө банкны өр барагдуулах албанд шилжсэн байна л даа.


Дээр нь 2 саяыг нь үндсэндээ Дарханы дулааны цахилгаан станцад, үлдсэн  10 сая нь болохоор жижиг дунд үйлдвэрийг хөгжүүлэх зээл гээд ингээд явсан байна. Тэр дотроо одоогоор 9 аж ахуйн нэгж зээл аваад эргэж төлөгдөх байдал дээр нь бас л маруухан дүн байгаа юм байна л даа. Энэ байдлуудыг аваад үзэхэд ер нь авч ашигласан зээлийн асуудал үнэхээрийн хариуцлагагүй байдлаар дуусч байгаа юм байна гэж.

 
Тэгэхээр энийг авч ашигласан зээлийн талаар эргэж мэдээ, хариуцлага тооцож тэрнийг төлөгдөх тал дээр нь эргэж хийгдэж байгаа ажлууд юу байна, энэ талаар тодорхой нэг тайлбар хэлж өгөөчээ. Тэгээд энэ байдлыг харахад 36 сая дойч маркийн зээлийн, өөрөөр хэлбэл 10 сая нь Монголбанкаар дамжаад, бусад нь үндсэндээ үлдэж байгаа 26 сая дойч марк нь Засгийн газрын нуруун дээр ирчихсэн юм шиг тийм танилцуулга ирчихсэн байна.


Тэгэхээр энийг энэ байдлыг мэдээж Засгийн газар хариуцаж төлөх тийм тал байгаа юм шиг ийм танилцуулга байна. Тэгэхээр энэ байдал цаашдаа яаж шийдэгдэх юм, энэ талаар тодорхой, дэлгэрэнгүй нэлээн товч хариулт өгөөчээ.


Ч.Улаан:
-Нэлээн дэлгэрэнгүй, тэгээд товч хариулт бол их хэцүү байна. Уучлаарай. Би өөрт байгаа мэдээллээ харин та бүхэнд дэлгэрэнгүй өгсөн байгаа. Та бүхэн санаж байгаа байх. Оны дараахан та бүхэнд Засгийн газрын өрийн удирдлага гэсэн жижиг ном хийж өгсөн. Энэ номон дотор зээл нэг бүрээр нь энэ бүх асуудлуудыг авч үзэж дүгнэлт хийсэн.


Өнөөгийн Их Хурал, Засгийн газрын онцгой анхаарал төвлөрүүлж байгаагийн дагуу өмнө олгогдсон зээлийн талаар хөөцөлдөх ажил нэлээд сайжирч байгаа, энийг ний нуугүй хэлэх ёстой. Засгийн газар энэ асуудалд ач холбогдол өгч, Санхүү, эдийн засгийн яам өөртөө өрийн удирдлагын хэлтэс байгуулсан. Энэ хэлтэс 1990 оноос өгөгдсөн бүх зээлийн гэрээ хэлэлцээр нэг бүрийг авч үзэж хөөцөлдөж байна. Тэгээгүй бол энэ асуудал бас тэр болгон ингэж системтэй дүгнэгдэж гарч ирэхгүй байсан юм. 


Тэгэхээр тэнд  бол бэрхшээлтэй асуудал байна. Би та бүхэнд урд нь илтгэж байсан, замбараагүй явдал байсан байна. Эрсдэлд тодорхой хүлээсэн ийм байдал бий. Төсөв дээр ачаалал ирсэн байгаа. Монголбанкаар дамжуулан олгосоноос бусад зээлийн эрсдэл бол үндсэндээ Засгийн газар дээр байж байгаа. Тийм учраас Засгийн газар энэ зээлдэгч нэг бүрийг тогтоох эхний ээлжинд. 


Хоёрдугаарт, гэрээ хэлэлцээрийг ном дүрмийн дагуу сэргээн байгуулах ажлыг хийгээд дууслаа. Энэ дотор олдохгүй зээлдэгчид байгаа, бид хөөцөлдөж байна. Цаашдаа энэ зээл авсан нөхдүүдээр энэ зээлийг төлүүлэх ажлыг хөөцөлдөж байна. Шүүх хяналтын байгууллагаар дамжуулан хөөцөлдөж байна. Ямар ч байсан энэ зээл авсан улсууд сураггүй алга болдоггүй байх тэр л механизмыг бий болгох чиглэлээр хөөцөлдөж байна.


Мөн энэ зээл тусламжийн ашиглалтын асуудлыг онцгой анхаарч бид нар гаальд зээл, тусламжийн асуудал хариуцсан тусгай нэгж байгуулсан. Энд ашиглагдаж байгаа бүх зээлийг бүртгэж, тусламжийг бүртгэж, бараа товарыг хөөцөлддөг болж байгаа. Ер нь энэ ашигласан зээлийн ашиглалт, төлөлтөд онцгой анхаарах шаардлага байна гэдэгтэй бид санал нэг байгаа. Энэ талаар их  тодорхой хөөцөлдөж ажиллаж байгааг бас хэлье.


Та бүхэнд урд нь тийм материал тараасан, тэрнийгээ та бүхэн маань нэг сэргээгээд үзчихнэ биз дээ гэж хүсч байна. 


Хоёрдугаарт, энд Германы зээлүүдийн талаар сугалж тодорхой асуудлуудыг тавьсан байгаа. Бүх аж ахуйн нэгж бүрээр анх олгосон зээлийн тэр хэлэлцээр нэг бүрээр нь, олгосон валют нэг бүрээр нь энэ тооцоог хийж, Санхүү, эдийн засгийн яаман дээр зээлийн мэдээллийн иж бүрэн сан бий болсон. Энэ санд ашигласан зээл, түүнийг авч ашигласан зээлдэгчийн талаар тодорхой мэдээллүүд мөн бүрдсэн байгаа. Энэ ажлыг цааш нь эрчимтэй хөөцөлдөж ажиллана гэдгийг энэ далимд бас давхар хэлье. Дэлгэрэнгүй бөгөөд товчхон хариулахад ийм байна.


Б.Эрдэнэбат:
-Ч.Улаан сайдаас нэг асуулт байна. Хариултанд нь хөдөө орон нутагт биш энэ зээлийг Улаанбаатар хотод жижиг, дунд үйлдвэрлэлийг дэмжихээр өгөх юм байна гэж ойлгож болох уу? Та сая хэллээ, дараагийн зээлийг хөдөө орон нутагт хуваарилъя. Энэ удаагийн зээлийг нийслэл хотдоо хуваарилах нь ээ гэсэн ийм ойлгоц авч байна. 


Хоёрдугаарт, энд байгаа арилжааны банкнаас ирсэн хоёр хүнээс тодруулж асуухад сая энэ барааны 1, 2, 3 гэсэн зээл байна шүү дээ. Энэ бол тухайн үедээ хэрэгжиж байхдаа дээрээс захиргаадалтын зээл байсан, бид Худалдаа хөгжлийн банк хуваарилж өгсөн. Тэгээд л Засгийн газар хариуцна, Худалдаа хөгжлийн банк хариуцна гэж байгаад Худалдаа хөгжлийн банк хариуцахаар болоод үлдсэн гэсэн ийм ойлголттой байгаа.


Тэгэхээр энэ Засгийн газар хоорондын зээл учраас Монгол Улсын нэр төртэй их холбоотой. Яг графикийн дагуу ХБНГУ-д төлбөр нь хийгдэж байгаа юу? Энд дурдсан байна шүү дээ. 29 байгууллага аж ахуйн нэгжүүд одоо болтол төлбөрөө хийгээгүй байгаа юм байна. Дээр нь 1 компанийн эзэн нас барчихсан байгаа юм байна. Тэгэхдээ эд нарын өмнөөс Засгийн газар төлбөрөө хийж байна уу? ХБНГУ-д. Үгүй бол Худалдаа хөгжлийн банк Герман улсад өнөөдөр графикийн дагуу төлбөрөө хийж байна уу гэдгийг хариулж өгөөчээ.


Гуравдугаарт, саяны орж ирж байгаа зээлийн гэрээн дээр энэний нөхцөл бол Засгийн газар хоорондын хийгдэж байгаа гэрээний нөхцөл их сайхан таатай нөхцөл юм байна. Энийг харин үр дүнтэй зөв авч ашиглаж, саяны өнгөрсөн зээлүүд шиг болгохгүйн төлөө л их зөв ажиллах нь зүйтэй гэсэн ийм ойлгоцууд төрж байгаа.


Ганцхан харин энэ дээр Герман Улсын үндэсний валютаар гэдгийг гэрээн дээр яг жинхэнэ евро-гоор гэж зааж өгөх нь зүйтэй. Тэгэхгүй бол дараа нь өнөөдөр марк, евро хоёрын хоорондын ханшны зөрөө гээд гэрээн дээрээ ингээд биччихсэн байдаг. Энэнээс болоод бас нэлээн хэмжээний. 0.9 сая евро-гийн буцалтгүй авна гэсэн чинь харин 0.9 сая евро-гийн ханшны зөрөөгөөр буцааж өгөх төлбөр гарах вий. Энийг бас сайн гэрээндээ хатуу сайн тусгаж өгөх нь зүйтэй гэж ойлгож байгаа.


Энэ гурван асуултын дараагаар бас нэг тодруулаад асуух 2, 3 зүйл байгаа. 


Ч.Улаан: 
-Зээлийг хөдөөд өгөхгүй, зөвхөн хотод өгнө гэж би хэлээгүй, тийм ч бодлого байхгүй байхаа гэж бодож байна. Ер нь энэ өөрөө арилжааны зээл учраас үр ашигтай төсөлд л өгөгдөх ёстой. Үр ашигтай төсөл хаана байна гэдгийг та нар мэдэж байгаа. Энэ бол хэрэглэгчдээ дагаад, зах зээлээ дагаад тэнд л илүүтэй байдаг л даа. Тийм учраас зээл бол магадгүй хот суурин газар, бүсийн төвүүдэд илүүтэй олгогдох ийм нөхцөл өнөөдөр ч гэсэн байгаа гэдгийг юугий нь нуух вэ, энийг шууд хэлэх ёстой.


Дараагийн ээлжинд хөдөөд өгнө гэж би бодохгүй байна. Яагаад гэвэл одоо энэ зээлүүд зэрэг хэрэгжиж эхлэнэ. Хөдөөгийн жижиг санхүүжилтийн зээл, өрхийн амьжиргааны тогтвортой амьжиргааг дэмжих зээл, эд бол бүгдээрээ нэг зэрэг хэрэгжиж эхлэх учраас эхний ээлжинд хотод, дараагийн ээлжинд хөдөөд гэж ялгахгүй байна, би тэгж үзэхгүй байна.


Гуравдугаар асуудлын хувьд, зээл графикийн дагуу төлөгдөж байна уу? Урд нь Засгийн газрын нэр дээр аваад тараачихсан. Тэгээд зээлдэгчид нь эрсдэлд орчихсон тэр зээлийн төлбөрийг Засгийн газар хийгээд явж байгаа, өөр арга байхгүй. Харин Засгийн газар сүүлийн хоёр жилд графикийн дагуу бүх зээлүүдийг төлсөн. Графикаас хоцроогүй яваа. Одоо Германд ажиллаж байгаа манай нөхдүүдээс урьдчилсан мэдээ ирж байна. Германы Сангийн яамтай уулзалт хэлэлцээ хийж байх явцад харин сүүлийн жилүүдэд зээлийн төлөлт тогтвортой, найдвартай байгаад Германы тал ихээхэн сэтгэл хангалуун байгаа юм байна.


Цаашдаа урд байсан дутагдалаа давтахгүй, аль аль талынхаа онцлогийг харгалзан үр дүнтэй ажиллая гэдэг байр сууриа илэрхийлж байгаа юм байна. Тэгэхээр та бүгдийн сая энд ярьсан, хөндсөн асуудлууд бол бид нар цаашдаа зайлшгүй анхаарах ёстой асуудлууд болчихоод байгаа юм. Эрсдэлд орохгүй байх. Зээлдэгчидтэй их тодорхой гэрээ байгуулж ажиллах, зээлдэгчдээр зээлийг нь төлүүлж байх асуудал дээр бид онцгой анхаарч хөөцөлдөнө, энэ хөөцөлдөж байгаа.


Зээлийн гэрээн дотор тэр үндэсний валют гэдгийг тодотгох нь зүйтэй гэж бодож байна. Энэ санал зүйтэй санал.


Энхбат:
-29 зээлдэгчтэй барааны зээл гээд Худалдаа хөгжлийн банкаар барааны зээл дамжиж хэрэгжээгүй юм байна лээ, тэгэхээр тийм үлдэгдэл гэсэн юм байхгүй л дээ. Тухайн үед Худалдаа, үйлдвэрийн яамаар дамжаад тэр нь өр зохицуулах дээр байдаг, тэр барааны зээл гэдэг бол тийм юм шиг байна лээ, манайд бол тийм юм байхгүй.


Т.Очирхүү:
-Монголшуудан банк дээр Ойн бирж компани дээр өгсөн 615 мянган дойч маркийн л асуудал байгаа юм байна л даа. Худалдаа хөгжлийн банкин дээр нөгөө танилцуулга Б.Эрдэнэбат гишүүн очоогүй болохоор тэр хүмүүс мэдэхгүй байна. Нийтдээ 9 компанид өгсөн, дүн нь гарахгүй юм байна. Дүгнээгүй юм байна. 4.7 сая дойч маркийн асуудал байгаа юм байна шүү. Танилцуулга өгсөн тэрнээс асуугаад байна. 


Танилцуулгаа нэг харуулчихаад дараа нь хариултаа авъя. Тэгвэл асуултаа сайн ойлгохгүй байна. 


Б.Эрдэнэбат:
-Энэ дээр биччихсэн байгаа шүү дээ. Германы жижиг дунд үйлдвэрлэлийг хөгжүүлэх зээлийг Худалдаа хөгжлийн банкнаас дамжуулан зээлдүүлсэн мэдээ гээд. Энэ дээр ийм байхад манайхаас дамжигдаагүй, Худалдаа үйлдвэрийн яамаар дамжигдсан гэж яриад байх юм. Энэ ямар учиртай юм бэ?


Ч.Улаан:
-Барааны 1, 2 зээл бол Худалдаа хөгжлөөр дамжаагүй. Жижиг дунд үйлдвэрийг дэмжих 1-р зээл эднийхээр дамжсан байхгүй юу. Наана чинь байгаа мэдээ бол жижиг дунд үйлдвэрийг дэмжих 1-р зээлийн ашиглалтын мэдээ. 


Шуудан банк бол энэ жижиг дунд үйлдвэрийг дэмжих 1-р зээл, сүүлд нь орж ирсэн банк, ХОТШ банк дампуураад тэгээд сүүлд нь шалгаруулалтаар нөхөн шалгаруулалтаар орж ирсэн ийм банк, ингээд төслөө хэрэгжүүлээд эхлээд явж байгаа.


Б.Эрдэнэбат:
-0.75 хувийн хүүтэй зээлийг дамжуулаад 7.5 хувьтай нь арилжааны банкуудад өгч байгаа Засгийн газар хооронд, арилжааны банк хооронд. Үгүй бол яг жинхэнэ зээлдэгч дээр очих яг жинхэнэ хүү юу 7.5 гэдэг?


7.5 гэдэг бол өнөөдөр ингээд 40 жилийн хугацаатай өгөх нь л дээ. Энэ хугацаанд бодоод байхад 0.75-ыг 7.5 болгохоор энэ 10 дахин нэмж байгаа юм байна хүүгий нь. Дээр нь 40 жил болоход энэ 300 хувиар л өсөх юм байна л даа, нэг үгээр хэлбэл 4 сая евро гэхэд 3 х 4 = 12 гээд 12 сая евро болох юм байна. Ингэж хэрэглэж, эргүүлж чаддаг бол энэ үнэндээ маш сайхан хэрэгцээтэй л зээл болох юм байна л даа.


Тэгэхээр одоо сая Ч.Улаан сайд эд нарын яриад байгаагаар бол энэ зээлийг өгөхдөө тодорхой чиглэл заахгүй гэж. Харин тэгэхээр энэ бол эрсдэл нь хэвээрээ байна гэж ойлгоод байна л даа. Тэгэхээр бид яг жинхэнэ Монгол улсыг хөгжүүлэх бүсчилсэн хөгжлийн үзэл баримтлал гээд яг ингээд байж байгаа. Энэ үзэл баримтлал дээр тулгуурлаад энэ 4 бүсдээ жишээлбэл хангайн бүсэд, баруун бүс, зүүн бүс, төвийн бүсдээ өнөөдөр яаж зээлүүдээ хуваах ёстой юм бэ? Ямар чиглэлээр өнөөдөр жижиг дунд үйлдвэрлэлийг Засгийн газар тэргүүлэх чиглэл болгож хөгжүүлэх юм бэ?


Тэр л одоо хөдөө аж ахуйн түүхий эд боловсруулах юмуу, газар тариалангийн чиглэлд байх юмуу, энийгээ өнөөдөр тодорхой жижиг дунд үйлдвэрлэл ч гэсэн заах ёстой юм гэж. Жишээлбэл, шинжлэх ухааны байгууллага үйлдвэрлэлтэй холбогдох асуудал дээр энэ жижиг дунд үйлдвэрийн зээл их хэрэгцээтэй байгаа шүү дээ. Одоо бид гэхэд л гадаад орноос Скандинавын орон баруун Европын орнуудаас усны тоолуур, янз бүрийн тоолуурын системийг маш өндөр валютаар худалдаж авч байгаа.


Тэгвэл манай энэ олон эрдэмтэд маань энэ дунд чинь тендер зарлаад трубагаар гүйж байгаа усыг тоолчихдог тоолуур хийж чадахгүй ийм шинжлэх ухааны байгууллага, улс гэж арай байхгүй л гэдэг шүү дээ. Ийм ийм чиглэлээ өнөөдөр бид Засгийн газраас өгөөд энэ төсөл хэрэгжүүлж байгаа энэ чиглэлээ бид зааж өгвөл бид илүү тохиромжтой гэж хэлэх гээд байгаа юм л даа.


Түүнээс өнөөдөр арилжааны банк эргээд мөнгөө төлөх нөхцлийг нь бодож өгөх юм бол зээлдэгч нар маань өнөөдөр авангуутаа л ерөөсөө шууд Эрээн л явчихна, үгүй бол Хөх хот, Эрээн яваад л нөгөө спиртээ л өчнөөн хилээр дамжуулаад ороод ирнэ шүү дээ.


Т.Очирхүү:
-Б.Эрдэнэбат гишүүн ээ, асуултаа асуучих, тэгээд санал хэлэх бололцоог олгоно. Тийм учраас асуултаа дуусгачихъя, тэгээд нөгөө санал хэлэх явцдаа гишүүд хэлээд явъя, санал хэлэх процедур арай эхлээгүй байна.


Б.Эрдэнэбат:
-Тэгэхээр энэ 7.5 гэдэг бол өнөөдөр бас их өндөр байгаа юм л даа. Үнэндээ манай арилжааны банкууд жилийн 7.5 гэдэг бол жижиг дунд үйлдвэр дээр их бага байна, гэхдээ өнөөдөр дэлхийн банкны либер чинь 2-2.5-тай байна шүү дээ. Энэ дээр 1.5 гэсэн ингэж хэлбэлзэж байгаа юм. Тэгэхээр энэ үед л бид зах зээлээ л мэдэрч цөмөөрөө ажиллаж энэ дээр амьдрах ёстой. 


Тэгэхээр харин энэ хүүгээ бид бас өнөөдөр үнэндээ жижиг дунд үйлдвэрлэлээ дэмжье гэж байгаа бол энэ дээр бас бодолцвол яасан юм бэ? Саяны тэр 0.9 хувийн хүү гэж яриад байгаа, энэ 0.9 хувийн хүү маань саяны 10 хувийн нэмэгдлээсээ тэрнийг арилжааны банкууд нь боловсон хүчнээ сургах, техник технологиудаа шинэчлэх ийм асуудал байж болохгүй юу гэж асууж байгаа юм.


Ч.Улаан:
-Зээлдэгчид очихдоо жилийн 7.75 хувийн хүүтэй, 8-10 жилийн хугацаанд ашиглаад буцааж төлж дуусах хугацаатай, нөхцөлтэй очих юм шүү дээ. Монгол Улс хамгийн багаар бодоход 40 жил энэ зээлийг ашиглахдаа дор хаяж 4 эргүүлэх учиртай юм. 4 аж ахуйн нэгжийг дэмжих учиртай юм л даа, уг нь бол. Энэнээс цаашаагаа бид яаж ажиллахаас энэ зээлийн үр дүн хамаарна. Тийм учраас энэ бол тийм хугацаатай зээл. 7.75 ихдэж байна гэж бид өнөөдөр ярьж байна. 


Мэдээжийн асуудал огт хүүгүй өгвөл сайн л даа. Гэхдээ өнөөдрийн Монгол орны эдийн засгийнхаа нөхцөл, бий болсон байдлыг бид бодохгүйгээр өгч болохгүй шүү дээ. Арилжааны банкны зээлийн хүү 40 хувьтай. Жилийн. Бидю 7.75 хувиар өгч дамжих гэж байна шүү дээ. Тэгэхээр энийг чинь үйлчлэх ёстой. Төсөл сонгох ёстой, шалгаруулах ёстой, өгөх ёстой, төлүүлэх ёстой, хөөцөлдөх ёстой. Энэ зардлаа даахгүй болчих гээд байгаа байхгүй юу. Энэ арилжааны банкууд чинь.


Тэгэхээр энийг чинь хийхэд тодорхой зардал гарна шүү дээ. Бид нар шахаж шахаж арилжааны банкуудыг яг ний нуугүй хэлэхэд би энд л хэлчихье. Хүчээр шахаж бараг зөвшөөрүүлсэн шүү энийг. 7.75 бол үнэхээр хүнд байгаа. Бид ингэж огт утгагүй шаардлагатай зардлыг нь өгөхгүй шахвал эргээд харин энэ зээл эрсдэлд ороод, эргээд ачаа нь бидэн дээр ирчих тийм эрсдэл байгааг бид бас хүлээх ёстой л доо.


Тийм учраас бид тооцож үзээд ер нь тохиролцоо хүрсэн түвшинд энэ ерөөсөө хамгийн тааламжтай нөхцөл гэж үзэж байгаа. Та нарын жижиг дунд үйлдвэрээ их түргэн дэмжих гэж байгаа энэ сэтгэгдлийг бид нар ойлгож байна. Тийм учраас л аль болохоор бага хүүтэй зээлийн эх үүсвэр олохын төлөө бид бас ажиллаж байгаа.


Яг хатуу чиглэл заагаад, газар нутаг заагаад, төсөл заагаад өгчихөөр захиргаадалтын зээл маань гараад ирдэг юм. Захиргаадалтын зээл өөрөө эрсдэлтэй байдаг. Тэрнээс гарсан эрсдэл нь эргээд төсөв дээр уначихна, Монголбанкин дээр уначихна. Тийм учраас бид хатуу заахгүй, чиглэл хэлж өгнө. Бүсүүдийн төвийг илүүтэй дэмжинэ, хөгжлийн тулгуур төвүүдийг дэмжинэ, боловсруулах үйлдвэрийг дэмжинэ, экспортын бүтээгдэхүүн дэмжинэ, энэ чиглэлээ бид нар жил жилдээ мөнгөний бодлогоороо гаргаад ингээд арилжааныхаа банкуудад сигналаа өгөөд явж байгаа.


Түүнээс биш эрсдэлээ хариуцаж байгаа, ер нь арилжааны банк чинь өөрөө аж ахуйн байгууллага шүү дээ. Тэгэхээр аж ахуйн байгууллагын үйл ажиллагааг Засгийн газар зааж зурж, хутгалдан оролцоход их хэцүү. Бид зөв мэдээлэл, тааламжтай орчингоор дэмжих юм шүү гэдгийг би дахин тодотгож хэлмээр байна л даа.


Б.Эрдэнэбат:
-Эх үүсвэр нь гаднаас байгаа шүү дээ. Энэ бол 1 хувийн хүүтэй ч байсан арилжааны банкинд ашигтай, сүүлийн үед бол арилжааны банкуудын сонирхол энэ янз бүрийн гаднаас орж ирж байгаа төсөл дээр ажиллах сонирхолтой байгаа байхгүй юу.


Т.Очирхүү:
-Б.Эрдэнэбат гишүүн ээ, бусад гишүүдээ хүндэтгэмээр байна. ярилцлага маягтай болчихоод байна. Ярилцлага болгож болохгүй, бид нар олуулаа байгаа учраас.


М.Далайхүү:
-Банкны нөхдүүдээс асууя. Би ингэж ойлгоод байна л даа. Монгол Улс бол 30 жилийн хугацаатай Германтай гэрээ хийжээ. Засгийн газар банктай 8-10 жилийн хугацаатай гэрээ хийж байгаа юм байна гэж. Банк яг иргэн хүнтэй хэдэн жилээр гэрээ хийх вэ, 8-10 авсан юмаа, чи энийг аваад тэгээд 10 жилийн дараа төлөөрэй гэх юмуу, бас нэг 2.5 жилээр өгөөд 8 жил дотроо, 7.5 ч гэдэг юмуу, 3 эргүүлчихээр тийм хугацаагаар өгөх юмуу, нэг?


Би энийг юу гэж асуугаад байгаа юм гэхээр хөдөө орон нутагт явж байхад зээлийг юу гэж байна вэ гэхээр 2, 3-хан сарын хугацаатай өгөхөөр их хэцүү юм. 200, 300 мянган төгрөг чинь. Ядаж 2 жилийн хугацаатай өгчихвөл би энийг нэг эргүүлээд юм хийчихэж болмоор байна гээд байдаг юм л даа. Иймэрхүү байдлаар байх уу? Ер нь хөдөө орон нутагт 7, 8 жил яваад хэрэгждэг төсөл, тийм их айхтар юм сэтгэхгүй дээ, жижигхэн юм богинохон хугацаанд хийх юм л байгаа. Нэгдүгээр энэ асуудал байна, ингэж өгөх боломж байна уу гэж.


Хоёрдугаарт, та бүхэн маань орон нутагт өгнө өгч болно, тэгсэн мөртлөө төсөл шалгаруулна гэдэг чинь хоорондоо зөрчилдөөд байгаа байхгүй юу. Орон нутгаас шалгардаг төсөл гэж байхгүй л дээ. Тэд нар чинь хөөрхий зохиолчоор бол эхлэн бичигч шиг л юмнууд байгаа шүү дээ. Шүлгийн мөр тэрлэчихсэн юм шиг авч яваад тэгээд л нэг том зохиолч дээр очихоор дараад хаячихдаг, энэ чинь хэрэггүй байна.


Хотод бол төслийг чинь хийдэг улсуудтай, тэр байтугай би таны төслийг хийж өгье. 10 хувийг нь надад өгөөрэй гээд, сайхан шалгарсан төслүүд хийчихдэг, бариад гүйдэг, тэгэхээрээ энэ бол хотдоо л эргэнэ шүү дээ, дор хаяж 60, 70 хувийг юмуу, бүр бага гэхэд 30, 40 хувийг нь хөдөө орон нутаг руу хандуулж чадах уу, та бүхэн маань. Тийм дотоод хатуу сэтгэл байна уу? Энэ тал дээр.


Гуравдугаарт, та нарт 7.5 хувийн хүү нь олдож байвал хэнд зээлдүүлэх нь, буцаад олдож байвал хэнд зээлдүүлэх нь хамаагүй л дээ. Уг нь энийг томоохон шиг үйлдвэрлэгчээр дамжуулаад тэр нь цаашаагаа задрах байдлаар үйл ажиллагаа явуулж болохгүй юу. Яагаад гэвэл том үйлдвэрлэгчээс юмыг бариад авна. Та нар ганцхан юу гэдэг юм. Тэр нь цаашаагаа хэд хэдэн жижиг үйлдвэрлэгчдийг дэмжих юмуу, тэр чиглэлээр зээлийнхээ юуг хийж болох тал байх уу? Ийм боломж байна уу?


Ер нь та нар банкин дээр зээл олгох гэдэг хэцүү л дээ, бүгдээрээ аваад зугатдаг болохоор зовлонтой. Танайхнаас хөдөө орон нутагт энэ жилийн хугацаанд гэдэг юмуу он гарсаар ч гэдэг юмуу зээл авч байгаа улс байна уу? Тийм тоо хэлж өгч чадах уу? 


Оюунжаргал:
-Энэ зээлийг олгох хугацааны хувьд 1-р шатны зээлийн хувьд нэг зээлдэгчид эцсийн хугацаа 8 хүртэл жил гэж байсан. Энэ 8 хүртэл жил гэдгийг арилжааны банкууд нэг зээлдэгчийг шууд л 8 жилээр олгоно гэсэн тийм асуудал гэж бид нар үзэхгүй байгаа. Яагаад гэвэл тухайн төслийн хэрэгжих хугацаа, хөрөнгө оруулалтаа эргэж нөхөх хугацаа, эд нараас нь тооцоод үзэхэд 3-5 жилийн хугацаатайгаар олгоход бололцоотой. Зээлдэгч нар ч гэсэн өөрсдөө 3-5 жилийн хугацаатай авъя гэсэн хүсэлтүүд орж ирдэг.


Тийм учраас эцсийн хугацаагаар, Германы талаас ч гэсэн, манай банкны хувьд энэ төсөл дээр шинээр орж байгаагийн хувьд удаан хугацааны санхүүжилтийн зээлийн туршлага бага гэдэг үүднээсээ манай банкны хувьд эхний шатны зээлийг 5 хүртэлх жилийн хугацаатай олгох нь зүйтэй гэсэн зөвлөмж өгсөн байгаа.


Тийм учраас заавал тэр удаан хугацаагаар нь олгох биш, тухайн төсөл хэрэгжээд эргэж хөрөнгө оруулалтаа нөхөх хугацаагий нь харгалзан үзэж байгаа.


Хөдөө орон нутагт  нийт зээлийнхээ хичнээн хувийг нь олгох юм бэ, эсвэл одоо ер нь зээл олгож байгаа юу гэсэн асуудал байна. Манай банкны хувьд 21 аймгийнхаа салбараар дамжуулаад орон нутагт зээл олгодог. Өнгөрсөн жилийн эцсийн байдлаар нийт оны эцсийн зээлийн үлдэгдэл гэх юм бол 1.4 тэрбум орчим төгрөгний зээлийн үлдэгдэлтэй. Бүх аймгууддаа бид нар тодорхой лимитийн хүрээнд банкныхаа төвөөс лимит баталж өгдөг. Тэгээд орон нутаг бол түүндээ зээлдэгч нараа шалгаруулаад зээл олгож байгаа.


Он гарсаар ч гэсэн бид нийт 800-гаад сая төгрөгний зээл олгоод буцаагаад төлөгдсөн зээл нь бас нэг 700 орчим сая ч гэх юмуу, эргэлтэнд ороод 1-р улирлын байдлаар 1.5 орчим тэрбум төгрөгний зээлийн үлдэгдэлтэй байгаа.


Манай банкны хувьд орон нутагт олгож байгаа зээлийг 6 сараас 1 жил хүртэл хугацаатай олгодог. Тийм учраас орон нутгийн бизнес эрхлэгчдийн, бизнес үйл ажиллагааг дэмжихэд хугацааны хувьд бас бололцооны байгаа гэж хугацааны хувьд үзэж байгаа. Хөдөөгүүр олгогдож байгаа зээлүүдийн эргэн төлөлт манай банкны хувьд сайн, хүүний төлбөр их боломжийн сайн явж байгаа.


Тийм учраас бид нар яг Ч.Улаан сайд хэлж байна л даа. Тийм тусгай, тэр төслийг дэмж ч гэх юмуу, яг тэр салбарт олго гэх юм бол захиргаадалтын зээл болдог гэж. Энэ зээлийн эцсийн хариуцлагыг хэрэгжүүлж байгаа арилжааны банкууд эцэслэн хариуцна, Засгийн газарт ямарваа нэгэн ачаалал үүрүүлэхгүй гэж байгаагийн үүднээс банк бол тодорхой хэмжээний шалгуур тавина. Гэхдээ бид нар зөвхөн Улаанбаатарт юмуу, хамгийн бизнесийн орчин сайтай газар энийг олгочихоод хөдөө рүү харахгүй гэсэн асуудал байхгүй. Манай дээр гэхэд Сэлэнгэ аймгийн Цагааннуур суманд үйл ажиллагаагаа эрхэлдэг, тэрэн дээр фермерийн аж ахуй эрхлэх, гахай бордох, үхэр бордох гэсэн тийм төслүүдэд бид нар танилцуулаад, энэ жижиг дунд үйлдвэрийн хүрээнд хамрагдъя гээд материалаа аваад ирсэн, төслөө бэлдээд явж байгаа хүмүүс тэр төсөл хэрэгжих бололцоотой, амьдрах чадвартай, эргээгээд тэндээ үр ашгаа өгнө гэсэн байх юм бол бид нар түүнийг заавал Улаанбаатар гэхгүй, хөдөөд олгоно гэсэн бодол байгаа.


Яг төдөн хувийг нь олгоно гэхэд хэцүү. Бид нар одоо нийтэд чөлөөтэй зарлана, хамгийн гол нь тэрэн дээр төслийг чөлөөтэй хүлээж аваад, тэндээс хэрэгжих бололцоотой гэсэн төслүүдээр дараагийнхаа шаардлагыг тавиад нөхцөлүүдийг нь хангуулаад явна гэсэн бодолтой байгаа.


Энхбат:
-Банк санхүүгийн зах зээл дээр өрсөлдөөн бол маш хүчтэй болж байгаа, дээр нь Улаанбаатарын түвшинд гэхэд хүү нэлээн буурсан шүү дээ. Өнгөрсөн жил. Дундаж хувь Худалдаа хөгжлийн банк гэхэд 25 хувьтай явж байх жишээтэй. Жилийн дундаж хувь.Энэ өрсөлдөөн юунд хүргэж болох вэ гэхээр зэрэг Санхүүгийн байгууллагууд хөдөө орон нутагт ажиллах, хөдөө орон нутагт салбартай банкнууд хөдөө орон нутагт үйл ажиллагаагаа идэвхжүүлэх, түүнчлэн манайх жишээлбэл, өөрсдийнхөө салбараар зээлийнхээ үлдэгдэлийг нэмэх гэх мэт ийм өрсөлдөөн бол ер нь хэрэглэгч нар, зээлдэгч нарт таатай орчин бий болгох байхаа гэж бодож байгаа юм.


Р.Амарсайхан:
-Сая энэ зээлийн зөвшилцөлтэй холбогдуулаад Төсвийн байнгын хорооноос ажлын хэсэг гарч ажилласан. Б.Эрдэнэбилэгт гишүүүн түрүүн нэлээн тодорхой танилцуулсан. 4, 5 зүйл дээр асуудал дэвшүүлж, зөвлөмж санал болгож өгсөн байгаа. Тэгэхээр энэ дээр Ч.Улаан сайд ямархуу байр суурьтай байна вэ? 


Тодорхой хэмжээний хөрөнгийн хэмжээг хуваарилалтыг дахин авч үзэх, барих, хянах гээд юмнууд байгаа л даа. Энийг нэг хэлж өгөөчээ. Дараагийн асуудал гишүүдээс нэлээд санал гаргаж хураагдаж шийдэх ёстой болох юм шиг байна. Тийм болохоор энэ зээлийн гэрээний төсөл дээр тодохой нөхцөлүүд зааж өгөх тохиолдолд өөрчлөлт орох боломж хэр байна вэ, хэр нээлттэй байна вэ? Ямархуу түвшинд энэ дээр нэг тодорхой юу хэлж өгөөчээ гэж.


Дараагийн асуудал банкууд орон нутгийн төр захиргааны байгууллагатай хэрхэн яаж хамтран ажиллахаар төлөвлөж тооцож байгаа вэ? Энэ  төсөл өөр цаана нь далд санаа байгаа, энийг үг хэлбэл хэлье.


Мөн хүүг ялгавартай тогтоох бололцоо байх уу? Жишээлбэл Улаанбаатар хот юмуу, төв суурин газруудад харьцангуй эдийн засгийн бизнесийн тааламжтай орчинд байгаа гэдгээр нь харьцангуй өндөр хүүтэй байдаг юмуу, хөдөө орон нутагт үйлдвэрлэл, борлуултын үнэ зөрөөтэй, зам харилцаа холбоо муу гэдгээр аль болохоор дэмжих гэдгээр нь бага хүүтэй ч байдаг юмуу, ийм байдлаар зээл олгох бололцоо байх уу?


Ч.Улаан:
-Төсвийн байнгын хорооноос санал болгож байгаа тэр асуудлуудыг бид анхааралдаа авч байна.Тэрнийг бид нар цаашдаа энэ төслийг хэрэгжүүлэх явцад ч гэсэн байнга анхаарч хэрэгжүүлэх асуудлууд байна гэж үзэж байгаа. Тийм учраас анхааралдаа авна. Яг зээлийн гэрээнд  томоохон өөрчлөлт оруулах боломж туйлын хязгаарлагдмал байна. Өнөөдөр хэлэлцээ явна, маргааш хэлэлцээ яваад гарын үсэг зурна. Тийм учраас тийм асуудал байвал бид маш түргэн Герман руу чиглэл өгөх учиртай. Зарим нэг асуудлыг ойлголцлын хүрээнд, цаашдаа яаж хэрэгжүүлэх боломж байна вэ гэдгийг сонирхож болох байх. Зарчмын өөрчлөлт хийх боломж үндсэндээ байхгүй л дээ.


Зээлийн хүү ялгавартай байж болох уу гэж. Энэ хэрэгжүүлэх явцад мэдээжийн асуудал анхаарагдах асуудал. Гэрээн дээр 7.75 хүртэл хувьтай байгаа. Сая М.Далайхүү гишүүн асууж байна лээ, хугацаа ямар байх юм гэж. Энэ төслөөсөө болно шүү дээ. Магадгүй өндөр үр ашигтай, 1 жилийн дотор үр ашгаа өгөх төсөл байж болно. Тэгвэл заавал 8 жилийн дараа төл гэхгүй. Тэгэхээр төсөл нэг бүрээр гэрээ байгуулагдана. Төслийн онцлогоос хамаарч хугацаа, хүүний асуудал мөн тодорхой хэмжээнд яригдана.


Тийм учрас ерөнхий контекстэн дотроо энэ асуудлууд нь байгаа гэж ойлгох ёстой юм.


Т.Очирхүү:
-Арилжааны банкнуудаас Р.Амарсайхан гишүүний ганц хоёр асуулт байсан,тэрэнд ядаад төрийн захиргааны байгууллагуудтай яаж ажиллах юм бэ, орон нутгийн гэсэн нэг асуулт байна. Хоёрдугаарт, та нар тэр хүүг ялгавартай хандах асуудал дээр юу гэж ойлгож байгаагаа хэлэхгүй юу. 


Оюунжаргал:
-Хүүг ялгавартай тогтоох талаар гэж байна. Одоо энэ зээлийн жилийн хүү нь 7.75 гэж байгаа. Үүнээс 1.75 хувь нь угаасаа Монголбанкны болон Германы талд төлөх ёстой хүү болдог. 6 хувиасаа 3 хувь нь зээлийн эрсдлийн сан байгуулах зардалд зориулагддаг. Энэ бол зардал. Цаана нь үлдэж байгаа 3 хувь нь яг арилжааны банкнаас энэ төслийг хэрэгжүүлэхтэй холбогдон гарч байгаа зардлыг ерөнхийд нь санхүүжүүлэхэд гардаг. Энэ төслийг хэрэгжүүлэхийн тулд арилжааны банк бүр тусдаа төслийн зээлийн хэлтэс гэж байгуулаад, тэр нь 3-4 орон тоотой, зээлдэгч нарын материалыг Герман руу явуулна, нааш нь орчуулах, ер нь судалгаа, газар дээр нь мониторинг хийх гээд ерөнхийдөө зардалдаа ерөөсөө энэ 6 хувь нь бараг таарч байгаа учраас эндээс арилжааны банк нэг их тийм тодорхой ашиг олоод байх юм байдаггүй.


Хамгийн гол нь өөрийнхөө харилцагчдад, энэ төслийн удаан хугацааны хөнгөлөлттэй зээлийг хүргэж өгч байна. Дамжуулан зээлдүүлж байна гэдэг нь арилжааны банкинд гол ач холбогдол нь байгаа. Тэндээс нэг их тийм хүүний зөрүүнээс ашиг олоод байгаа буюу арилжааны банкны гол орлого бол хүүнээс олох ашиг байдаг. Тэндээс нэг их ашиг олохгүй байгаа учраас цаашид энэ хүүг ялгавартай тогтоох буюу буулгах гэсэн асуудал ойрын 1, 2 жилдээ бас боломжгүй гэж манай банкны хувьд үзэж байгаа.


7.75 хувиар нь бид нар нэмэхгүйгээр байлгах бодлого барина. Эндээс банк ямарваа нэгэн ашиг, яг хүүний орлогын ашиг шууд утгаараа ойлгохгүй байгаа.


Манай банк орон нутгийн засаг захиргаатай байнгын харилцаа холбоотой ажилладаг, орон нутагт санхүүгийн үйлчилгээ хүргэх тал дээр тэтгэвэр, тэтгэмжийг тавьж олгох, төсвийн санхүүжилтийн мөнгийг дамжуулах гэх талаар орон нутагтай, төр захиргааны байгууллагатай хамтран ажилладаг. Орон нутагт гол салбартай хоёр банк бол ХАА-н банк, манай банк хоёр байгаа. Тэгэхээр ерөөсөө төсвийн санхүүжилт, тэтгэвэр, тэтгэмжийн тавилт, бүх ажиллагаа ХАА-н банк, манай хоёроор хийгдэж байгаа гэж үзэж үндсэндээ болно.


Зээлийн талаар би түрүүнд дурьдаж байсан, Худалдаа, үйлдвэрийн яамтай хамтран хэрэгжүүлж байгаа жижиг дунд үйлдвэрийн зээл гээд, тэрэн дээр бас тухайн орон нутгийн засаг захиргаа, орон нутгаасаа түүнийг дэмжиж байгаа сумдын болон аймгийн түвшинд  жижиг төслүүдийг манай банкинд санал болгодог. Банк тэр санал болгосон төслийг нь тэргүүн ээлжинд хүлээн авч судалж үзээд тэр бол үнэхээр бодитой хэрэгжих, тухайн зээлдэгч нарынхаа амьжиргааны түвшинг дээшлүүлэх, орлого авчрах ирээдүйтэй төсөл гэж үзэх юм бол тэргүүн ээлжинд зээлжүүлэх бодлогыг баримталдаг.


Түүнээс ер нь арилжааны банк тусдаа биеэ даасан үйл ажиллагаатай учраас шууд төр захиргааны байгууллагаас дотоодын үйл ажиллагаанд захиргаадах маягаар оролцох гэдэг байдал одоогийн нөхцөлд аль аль талдаа байхгүй. Аль аль тал тэрнийг соёлтой, боловсон ойлгоод явж байгаа. Гэхдээ ер нь орон нутгийн зүгээс хамтран ажилладаг, дэмжиж байгаа төслүүдийг тэргүүн ээлжинд авч үздэг.


Р.Амарсайхан:
-Засгийн газар сонгон шалгаруулалтанд ороод шилэгдсэн банкууд хоорондоо концепцийн зарчмын зөрүүтэй, яг эцсийн тохиролцоонд хүрээгүй гэж ойлгож болох уу?


Ч.Улаан:
-1-рт, Засгийн газар арилжааны банкуудыг сонгон шалгаруулаагүй. 2-рт, арилжааны банкуудтай бид нар тохиролцоонд юмуу, ойлголцоонд хүрээгүй асуудал байхгүй гэж үзэж байгаа. Бид нар энэ зээлийг өнөөдөр хүртэл боловсруулах явцад байнга бие биенээ ойлгож, нэгдсэн байр суурин дээр явж байгаа. Цаашдаа ч гэсэн зарчмын эсрэг, тэсрэг байдал үүсэхгүй байхаа гэж найдаж байгаа. Манай арилжааны банкууд маань юу гэж үзэх юм.


Т.Очирхүү:
-Асуулт хариулт ингээд дууслаа. Одоо саналаа хэлье.


Д.Оюунхорол:
-Жижиг дунд үйлдвэрийг дэмжих энэ зээлийг авах нь зүйтэй байхаа гэж бодож байна. Энийг дэмжиж байна. Тэгэхээр би энэ дамжуулан зээлдэх гэрээг гүйцэтгэх арилжааны банкнуудад ганц хоёр санал тавья гэж бодсон юм. Нэгдүгээрт, банк санхүүгийн байгууллагын үйл ажиллагааг хөдөө орон нутагт салбараа нээж өргөжүүлэх чиглэлээр тодорхой ажлыг зохион байгуулаачээ. Жишээлбэл манай Завхан аймагт энэ хоёр банкны салбарын үйл ажиллагаа бараг байдаггүй юм. Энэ нь яагаад гэвэл орон нутагт банк, санхүүгийн байгууллагын үйл ажиллагааг хүргэх үйлчилгээгээ хүргэх талаар нэлээн тодорхой бодлого явуулаачээ. 


Ганц энэ зээл биш, жижиг дунд үйлдвэрийг дэмжих зээл биш, орон сууцны зээл, ер нь олон Азийн хөгжлийн банкнаас хэрэгжих гэж байгаа зээл бол ер нь Шуудан банк, Худалдаа хөгжлийн банкийг сонголт хийж авдаг юм байна лээ. Тийм учраас дээр нь нэмээд Голомт банк байгаа. Ингээд энэ банкнуудыг сонгоод байдаг. Тийм учраас сонгож байгаа банкнууд маань өөрсдөө хөдөө орон нутагт жаахан үйл ажиллагаагаа өргөтгөж явуулбал зүгээр байхаа гэж ойлгодог юм.


Нөгөө талаас гэвэл хөдөө орон нутагт яагаад энэ зээлийг олгох шаардлагууд байна гэвэл 1-рт, ер нь хөдөө орон нутагт бизнесийн орчин маш муу, ажиллах нөхцөл, ажлын байр тэр болгон байдаггүй, байгаа хэсэгт нь зээл олддоггүй. Тийм учраас татвар төлдөг байгууллагууд байхгүйтэй адил гэж хүмүүс их санал гомдол гаргадаг юм. Тийм учраас энэ чиглэл рүү хөдөө орон нутагт зээлийг олгох талаар илүү түлхүү, дэмжих бодлого явуулбал хот, хөдөөгийн ялгаа арилах, нөгөө талаас хөдөөгийн ядуурлыг бууруулахад нэлээн ахиц дөхөцтэй арга хэмжээ болох байхаа гэж бодож байна.


Э.Гомбожав:
-Өнөөдөр байнгын хороотой зөвшилцөж, гарын үсэг зурахад зөвшилцөх л юм байна гэж би ойлгож байна. Ийм гашуун сургамжууд бий. Түрүүнд Азийн хөгжлийн банкны орон сууцны санхүүжүүлэх тухай төсөл, хөдөөгийн орон нутгийн санхүүжилтийн төслийг бид Азийн хөгжлийн банктай зөвшилцөхөөр тодорхой байнгын хороогоор яриад, та нөхөд минь ийм ийм юмыг ярьж ирээд ингээд гарын үсэг зураарай гэсэн, харамсалтай нь очоод юм яригддаггүй. Тэгээд зурагдчихдаг. Нөгөө л байнгын хороогоор ярьсан юм чинь баахан цаг зав үрж, энд бид ярьж байдаг, тэнд очоод зурж байдаг нь ам, ажил хоёр зөрдөг ийм асуудал гарсан юм дараа дараагийнхад яригдах байхаа гэж би бодож байна, нэг талаас.


Нөгөө талаас Төсвийн байнгын хороо, Эдийн засгийн байнгын хороо хуралдаад тодорхой чиглэл өгдөг, за тэгээд Аюулгүй байдлын байнгын хорооноос юу гэдэг юм, тэрнийг нь анхаарч үзээрэй гэсэн нэг ийм протокол хийгээд хүргүүлчихдэг. Тэр нь юу ч гэж байгаа юм, анхаарч үз гэдэг нь юу ч гэж байгаа юм. Ийм юм гарч байна.


Ийм учраас тийм гашуун юм битгий энэ дээр давтагдаасай билээ гэж би ингэж бодож үгийнхээ эхэнд зориуд энийг протоколд тэмдэглүүлээд анхааруулъя гэж бодож байна.


За яахав энэ гэрээнд бид гарын үсэг зурах асуудлыг зөвшөөрөх нь зүйтэй байхаа. Гэхдээ түрүүчийн гишүүдийн гаргаж байгаа шиг энэ арилжааны банкуудын сонголт дээр анхаараачээ. 


Хоёрдугаарт, энэ эцсийн дүнд явж явж, ер нь хөдөө орон нутгийг хөгжүүлэх, хөдөөд жижиг дунд үйлдвэрийг бий болгох, хөдөөгийн ажилгүйдэл, ядуурлыг бууруулахад нэлээн чиглэгдсэн байгаа билээ. Хэдийгээр төслийн зээл боловч би ойлгож байна. Энэ бол мэдээж Монголбанк хэрэгжүүлэгч байгууллага нь. Зохицуулагч байгууллага нь байх юм байна, цаашдаа арилжааны банкуудаар дамжих юм байна. Аль болохоор энийг энэ зээлийг энэ удаадаа хөдөө орон нутаг руу чиглүүлээчээ. 


Хөдөө орон нутгийн жижиг дунд үйлдвэрийг хөгжүүлэхэд чиглүүлэх ийм чиглэлээр энэ гэрээнд гарын үсэг зурахдаа ярилцаж, тодорхой зүйлийг санал болгоочээ гэж байнгын хороо дүгнэлт гаргахдаа хэлж өгөөчээ гэж хүсмээр байна.


Хоёрдугаарт, энэ зээл зөвхөн энэ хоёр банкаар хязгаарлагдахгүй баймаар байна. Энд бусад оролцогч арилжааны, хөдөө орон нутагт  зээл авах боломжтой жижиг аж ахуйн нэгжүүдэд хүрч чадах тийм банкуудыг бас нэмж оруулах нь зүйтэй байхаа гэж ингэж бодож байна. Энэ талаар бас удирдамжиндаа цаашдаа гарын үсэг зурахдаа нөгөө талтайгаа ярихад энэ талын юмыг оруулж өгөөчээ гэж бид хүсч байна.


Мэдээж энэ дээр Засгийн газраас дотор нь орж хутгалдаад ингээд байхгүй байх. Нэгэнт арилжааны банкуудаар дамжуулж Монголбанк хэрэгжүүлэгч, төсөл хэрэгжүүлэгч байгууллагаар тогтож байгаа учраас. Гэхдээ бас цаад ерөнхий утгаараа бодлогоо барьж хийгээсэй Засгийн газар. Одоо бид банкинд өгчихсөн. Банк тэрүүгээрээ ёстой дураараа дургиж, юугаа хийдэг нь банкны асуудал гэж битгий орхиосой билээ. Нэгэнт Засгийн газар энд оролцож хүүгийн хувьд нь ч гэсэн бас хямдралтай ийм зээл авч байгаагийн нөхцөлд Засгийн газар бас өөрийнхөө бодлогоор бүс нутгийн хэмжээнд нь аль үйлдвэрийг, аль чиглэлийн салбарын үйлдвэрийг тэргүүн хөгжүүлэх вэ, тэр бодлогоо бас энэ банкаараа дамжуулж, Монголбанкиндаа чиглэл өгч, энэ арилжааны банкууддаа чиглэл өгч ингэж ажиллаасай билээ гэдгийг би бас хүсч байна.


Тэгэхгүй банкинд өгсөн банк л мэднэ гээд урсгалд нь орхих юм бол, энэ бол эцсийн дүнд үр дүнтэй, жижиг дунд үйлдвэрийг хөгжүүлэхэд үр дүнтэй зээл болж чадахгүй, энэний үр өгөөж ч төдийлөн сайн байж чадахгүй байх шүү. Ийм асуудал дээр бас онцгой анхаараасай билээ. Нэгэнт Засгийн газар зурж, Монголын төр засаг энэ зээлийг авч байгаагийн учир цаанаа хяналттай байх нь зүйтэй шүү гэдгийг би энэний далимд хэлье гэж бодож байна.


Х.Балсандорж:
-Зээл мэдээж бага хүүтэй гэдэг юмуу, ийм бодлогын чанартай зээл орж ирж байгаа учраас авах нь зүйтэй л дээ. Тэгэхдээ бас Засгийн газар нэг зүйлийг анхаармаар байна. Жижиг дунд үйлдвэр гэж ямар үйлдвэрийг хэлээд байгаа юм бэ гэж сая гишүүд асуулаа л даа. Тодорхой хариулт өгөхгүй байгаа. Жижиг дунд үйлдвэр гэж ямар үйлдвэрийг хэлж байгаа юм, ямар категори гэдэг юмуу, ямар үзүүлэлтээр жижиг дунд гэж нэрлэж байгаа юм гэдэг талаар тодорхой юм ярьсангүй шүү дээ.


Яахав зээл авъя гэсэнд олгоод явж байгаа. Тэр нь ямар ч үйлдвэр байгаа юм билээ гэсэн ийм байдалтай байх юм л даа. Энэ бол төслийн зээлд зориулалтаар олгож байгаа зээл учраас цаашдаа ер нь жижиг дунд үйлдвэр гэж ямар үйлвэрийг хэлэх юм бэ гэдэг энэ тодорхойлолтоо гаргаж, цаашдаа бодлогоо хэрэгжүүлмээр юм шиг байх юм. Тэгэхээр мөнгө хөрөнгөний эргэлтийн байдлаас гэдэг юмуу, борлуулалтын орлогын хэмжээнээс шалтгаалдаг юмуу. Нийт ажиллагсад, техник тоног төхөөрөмжийнх нь байдлаас шалтгаалдаг юмуу. Жижиг дунд үйлдвэр гэсэн категорио гаргаж, энэ чиглэлийн бодлогоо дэмжих арга хэмжээ авахгүй бол болохгүй нь ээ. Нэгдүгээрт ийм саналтай байна.


Хоёрдугаарт,түрүүчийн олгогдсон жижиг дунд үйлдвэрийг дэмжих нэг төслийн хүрээнд бол 8 компани, 9 компани зээл аваад дууссан юм байна л даа. Өнөөдрийг хүртэл эргүүлж төлөөгүй, хангалтгүй, тэгээд л нөгөө зээлийнх нь мөнгийг авчихаад түгжээд 6, 7 жил болж байдаг, энэ зээлийг битгий ийм байдалд оруулчихаачээ гэж хүсмээр байна. Арилжааны банкуудаар дамжуулж өгөх нь зүйтэй л дээ. Тэгэхдээ өнөөдөр арилжааны банкуудаар олгогдож байгаа зээлүүд эзэнтэй очихгүй, олгогдохгүй юм зөндөө л байгаа шүү дээ.


Дэлхийн банкны 12 сая долларын зээлийг 2-хон зээлдэгч авсан гэж ярьдаг шүү дээ. Засгийн газар энэ зээлийг нэлээн идэвхтэй зээл олгуулах, бусад аж ахуйн нэгж байгууллагад олгуулах талаар тодорхой арга хэмжээ авна гэсэн одоо авсан зүйл байхгүй л байж байгаа. Энэ зээл мөн ялгаагүй энэ хоёр банкин дээр очоод тэгээд хүн ч авч болдоггүй, хүнд ч өгдөггүй, тэгээд л банкны эх үүсвэрт хадгалагдаад байж байдаг ийм зүйл болж хувирахгүй байх арга хэмжээгий нь авмаар байна. Үндсэндээ бол 6, 7-хон гэдэг юмуу даа, томоохон танил талтай тийм компани аваад зээлийг түгжээд хаячих биш, энэ жинхэнэ зориулалтынх нь дагуу жижиг дунд үйлдвэр хийе гэж байгаа. Төсөл хөтөлбөрөө бэлэн болгочихсон. Олон жижиг зээлдэгч нарт энэ зээл хүсч байгаа иргэдэд энэ зээлийг олгоочээ гэж хүсмээр байна.


Б.Эрдэнэбат:
-Энэ дээр тодорхой гэрээнд нь заадаг юмуу, үгүй бол бүр бодлогоор арилжааныхаа банкуудтай Засгийн газар гэрээ хийхдээ 50-иас доошгүй хувийг нь яг жинхэнэ хөдөө орон нутгаа, жижиг дунд үйлдвэрийг дэмжих гэсэн бүр тийм хувь зааж болохгүй юу, бүр тодорхой. Ийм саналтай байна. Тэрнээс доошгүй. Түүнээс энэ бол үнэндээ сайхан зээл байна л даа. Энийг ав чхэрэгжүүлэх нь зүйтэй. Харин арилжааны банкууд цаашдаа урд нь гарсан яг тэр бусад банкуудаар гарсан шиг ийм найдваргүй зээлдэгч нартаа юмаа өгөөд алдчихгүйн талд их сайн анхаарах ёстой юм.


Хөдөө орон нутагт мэдээж баталгаат хөрөнгө байхгүй шахуутай, тэрэн дээр эрсдэл ихтэй гэдэг нь үнэндээ ойлгомжтой юм.


Тодорхой хувь зааж болох уу гэсэн саналтай байна.


М.Далайхүү:
-Гэрээг батлах нь зүйтэй юм байна. Нэгдүгээрт, манай Сангийн яам энэ гэрээгээ буух эзэнтэй, буцах замтай гэгчээр ингээд дамжуулан зээлдүүлээд, арилжааны банкуудаар дамжуулж байгаа нь их сайн байна. Хуучин ч бараг Худалдаа,үйлдвэрийнх нь сайд ч гэдэг юмуу нэг юм нь хуваарилаад юу ч үгүй алга болчихдог нэг ийм юм байсан л даа.


Энэ дээр ингээд дэвшилт гэдэгюмуу ахиц гарсан байна. Их боломжийн болжээ гэж.


Хоёрдугаарт, банкны нөхдүүдээс хүсэх зүйл байна. Гуйх ч гэдэг юмуу. Ер нь та бүхэн маань цааш цаашдаа хэрэглэгчтэй гэрээ хийж байхдаа байнга толгойдоо бодож байгаачээ гэж Оюунжаргал, Энхбат хоёроос хүсмээр байна. Нэгдүгээрт, хөдөө орон нутаг руу шилжүүлэх талаар бас нэг бодолцож үзээчээ. Орж ирэнгүүт нь энэ биш байна гээд ингээд байхгүй. Тийм арга чарга юу байна.


Хоёрдугаарт, би ингэж бодож байна. Одоо чинь ингээд банкин дээр ороод. Мань мэт нь болхи болохоороо, нэг хуудас аваад нэг юм бөглөхөөр л он сар нь буруу байна, буруу газар нь биччихэж, данс нь буруу байна гээд дахиад нэг 50 төгрөг өгөөд нэг хуудас ав гээд ингэдэг шиг. Тэрнийг бичихэд хүртэл хэцүү шүү дээ, төсөл хийх нь байтугай. Тэгэхээр уг нь танайхны банкин дээр төсөлд нь тусалдаг хэсэг байвал. Нэг хүн нэг юм бариад ороод ирэхээр алив ахаа үзээд өгье, таны наадах чинь энэ дээрээ алдаатай байна, энэ нь буруу байна. Ийм юм руу оруулбал. Хөрөнгө, хэрэглэх гээд байгаа техник чинь, авах гээд байгаа юм чинь хоцорчихсон байна. Сүүлийн үед ийм ийм юм нь илүү их сайн болчихсон. Ингээд зөвлөдөг, нэг юм тусалдаг бол. Тэгэхгүй бариад ороод ирэх нь тэнцэхгүй байна гээд ингээд шидээд байвал олон юм шиднэ л дээ.


Ийм туслах юм та бүхэн тэндээ гаргавал, орон тоо нь их болоод цалин мөнгө  нь нэмэгддэг юм болов уу. Одоо байгаа орон тоон дээрээ хуваагаад өгчихдөг юмуу. Орж ирж байгаа хүнд тусалдаг, зөв тал руу чиглүүлдэг, төслөө авсан хүн нь эргээд үр дүнтэй юм хийж чаддаг тийм байдлаар тусалж өгвөл их сайн байна гэж ингэж бодож байна.


Гуравдугаарт, Ч.Улаан сайдын нэг зүйлийг ойлгохгүй байна л даа. Үр ашиг гээд яриад байх юм. Үр ашиг нөхөхөөр нь эргэж зээлээ төлнө гэж, үр ашигтай ч байсан, үр ашиггүй ч байсан зээлээ хугацаандаа төлөх ёстой юм байгаа биз дээ. Тэрнээс биш чи үр ашиг гараагүй байна, би бол тийм л юм ойлгоод байгаа юм л даа. Тэр хүнд 3 жил л өглөө. Чи энүүгээр үр ашигтай юм хийнэ үү, үр ашиггүй юм хийнэ үү, түүнээс биш чамайг үр ашигтай бол төлүүлнэ, үр ашиггүй байвал төлүүлэхгүй гэхгүй юм байгаа биз дээ. Хугацаандаа л буцаагаад авах юм байгаа биз дээ.


Тэгэхээр тэр үр ашиг хараад байх юм байхгүй, ерөөсөө чи энэ дотор амжиж энэ юмыг хийнэ шүү. Чамайг юутай ч байдаг байсан 2005 оны 4 сарын 23 гэхэд хамаг юмыг чинь хамаад аваад явчихна шүү гэж хийхгүй бол үр ашиг гарахаар л. Дээр нь нэмээд Сангийн яамнаас хүсэх зүйл бол бид захиргаадахгүй, ингээд л өгчихлөө гээд, бүр нэг мөсөн 100 хувь битгий биенээсээ түлхээд байгаачээ Х.Амарсайхан. Энэ улсуудтай өнөөдрийн гишүүдтэй ярьж байгаа юмыг бас гэрээнд нь битүү хатуу ч болохноо оруулж өгөөч. 


Ер нь хөдөө орон нутаг руу голыг нь чиглүүлнэ, одоо яана яана гэнэ үү, улсууд олон дахин нэг юм хүсээд байна шүү дээ. Зээлдэгч нь олон байна, нэг их том том компаниудад бөөн бөнөөр нь зээлдүүлэхгүй ч гэдэг юмуу, иймэрхүү гишүүдийнхээ яриад байгаа юмыг Засгийн газрынхаа бодлогод. Арилжааныхаа банкуудтай Засгийн газартайгаа гэрээ хийхдээ тодорхой хэмжээний тулгалт хийж болно шүү дээ. Ингэдэ бас нэг жаахан тийм гэрээ байгуулах юмандаа, Засгийн газартайгаа гэрээ байгуулахдаа гишүүдийн ярьж байгаа юмыг бас оруулж өгөөчээ гэж хүсч байна, гуйж байна. Одоо чинь гуйдаг л болсон шүү дээ, Их Хурлын гишүүд чинь. 


Н.Баяртсайхан:
-Гол нь дамжуулан зээлдүүлэх гэрээ байгуулахдаа гишүүдийн тавьж байгаа саналыг анхаарч үзэх ёстой саналууд гарч байна шүү.


Р.Содхүү:
-3 зүйл хэлье гэж бодож байна. Энд Худалдаа хөгжлийн банк, Голомт банк, дамжуулан зээлдүүлэх урд хойдын, одооны дамжуулан зээлдүүлэх гэрээнүүдэд оролцох арилжааны банкуудын төлөөлөгчид байгаа байх гэж бодож байна. Би нэг зүйлийг хэлэх гэж. Бидэнд бодитой жишээ байгаа юм. Засгийн газар Дэлхийн банкны олон улсын ассоциацтай хамтарч хувийн хэвшлийг хөгжүүлэх зориулалтаар 15 сая ам.долларын хэмжээний зээлийг бид Худалдаа хөгжлийн банк, Голомт банк хоёрт өгөөд одоо 3, 4 жилийн нүүр үзэж байна.


Түрүүн Ч.Улаан сайд танилцуулахдаа тэрнээс дөнгөж 4.3-хан нь Монгол улсад шингэлээ, бусад нь 2, 3 жил болоход ямар ч ашиглалтгүйгээр гаднатай бид гэрээ байгуулаад зээл олоод ирдэг,тэрнийг нь арилжааны банкаар дамжуулахаар зэрэг ийм байдал өнгө төрх харагдаж байгаа юм. Энэ асуудлыг бид Улсын Их Хурал анхаарахаас өөр арга байхгүй. Манай байнгын хороо энэ дээр энэ зээлийн ашиглалт юундаа байна. Олон талтай яригдаж байгаа. Энийг гишүүд анхааралдаа аваасай гэж хүсч бйана.


Нэг талаар банкны байгууллагаас бидэнд танилцуулахдаа төслийн шаардлага хангахгүй тийм юм хийж байгаа учраас бид нар энэ дээр ажиллахгүй байгаа гэж .Тэгээд сонгосон цаад улс маань өгөхгүй байгаа гэж. Манайхан ярихдаа банк тодорхой хэмжээний эх үүсвэрийг өөртөө татаж авчихаад эргэлтийн хөрөнгийн буюу баталгаат зээлийн хэмжээний эх үүсвэр болгож ашиглаад, жижиг дунд үйлдвэр, хувийн хэвшлээ дэмжих чиглэл рүү зээлээ өгөхгүй байгаа гэсэн ийм хоёр талтай асуудал гарч ирээд байгаа юм.


Ийм учраас энэ дээр манай Их Хурал анхааралтай хандаж энэ дээр хяналт тавих асуудал шаардлагатай. Олон зээлийн гэрээг баталж, олон хөрөнгө монгол улс авч байгаа. Жижиг дунд үйлдвэр, хувийн хэвшлийг дэмжүүлэх бодлогынхоо хүрээнд бид энэ асуудлыг нэлээн нааштай үзэх хэрэгтэй. Урд нь хэрэгжиж яваа төслүүд дээр хяналт тавих хэрэгтэй. Шинэ төслүүдийг гаргахдаа хэрэгжих замыг нь, механизмыг нь зөв зааж өгөх асуудал бидэнд чухал байгаа.


Өнөөдөр ярьж байна, Улсын Их Хурлын гишүүдтэй санал нэг байгаа. Их зөв саналууд тавьж байна. Цаашид энэ зээлүүдийг хэрэгжүүлэх арилжааны банкууд энэ дээр онцгой анхаарах хэрэгтэй. Засгийн газар, Улсын Их Хурал нэг арилжааны банкинд даатгачихаад чимээгүй суугаад баймааргүй байна. Ялангуяа тэр Дэлхийн банкны тэр зээл дээр Голомт банк, Худалдаа хөгжлийн банк хоёр дээр хариуцлагагүй ажиллаж байгаа гэж Улсын Их Хурал үзэж байгаа шүү. Бид энэ дээр хяналт тавья гэж бодож байгаа.


Тийм учраас энэ дээр бид нар бас цаашаа анхаарах хэрэгтэй юм. Хоёрдугаарт, зээлийн хүүгийн асуудал байж байгаа. Одоо яг бидний хэлэлцэж байгаа зээлийн хэмжээнд 7.75 гэсэн хувь байгаа. Дээд хязгаар нь. Тэгэхээр энийг бид Германы талтай тохирсон хэмжээгээр Германд төлөх л зээлийн хувь шүү дээ. Энийг бид дотроо зохицуулах бодлогыг хийж өгөх хэрэгтэй. Хамгийн дээд хүчин чадалтай зээлээ төлчих чадвартай, төлбөрийн чадвар сайтай ийм компанид өгнө гээд суугаад байвал бид хувийн хэвшлээ ч, жижиг дунд үйлдвэрээ ч босгож ирж чадахгүй.


Тийм учраас дотор нь зээлийн ялгавартай хэмжээнд бодлого явуулах асуудал шаардлагатай байгаа юм. Улаанбаатар хотыг түшсэн том компаниуд бол үнэндээ төлбөрийн чадвар сайтай байгаа. Тэд нарыгаа харж зээл олгох бодлогоос бид аль болох зайлсхийх хэрэгтэй. Өнөөдөр хөдөө орон нутагт үйлдвэрлэлийг хөгжүүлэх, хувийн хэвшлийг дэмжиж байгаа хөдөөгийн салбаруудыг бид онцгой анхаарах ёстой.


Ийм учраас биднар 7.75 гэдэг хэмжээндээ авч үзээд, харин дотроо хүүгийн ялгавартай, хүчин чадал сайтай ийм компаниудыг 1 хувийн хэмжээнд. Ялангуяа 10 хувийн хэмжээнд ч энэ зээлийг өгөх боломжтой шүү дээ. Чадалтай компаниудад. Харин чадал муутай компаниудад хөдөө босох гэж хөл дээрээ тэнцэж ядаж байгаа хөрөнгө оруулалтын болон эргэлтийн урсгал хөрөнгийн шаардлагатай байгаа энэ аж ахуйн нэгжүүдэд бага хэмжээний хүү болгож доош нь буулгах ч бодлогыг барьж болох ёстой гэж бид үзэж байгаа.


Тийм учраас энэ талаар дамжуулан зээлдүүлэх гэрээн дээр анхааралтай хандъя гэж байна. Ер нь хандъя гэдэг хэмжээн дээр бид нар ярьсаар байгаад олон зүйл дээр алдаж байгаа даа. Ер нь бид энэ талаар анхаарч бодлого боловсруулж энэ зээлийг дамжуулан зээлдэх гэрээ хийхдээ  анхаараасай гэж ингэж бодож байгаа.


Гуравдугаарт, сая үр ашиг гэж яриад байдаг гэж. Бидний хувьд гадаадаас зээл авахдаа ч арилжааны банкуудаар ч дамжуулж зээл олгохдоо ч эдийн засгийн үр ашгийн тооцоог хийж байгаа. Эдийн засгийн үр ашиг гарч байж зээлээ төлж чадаж байгаад бид эрмэлзүүлэх ёстой. Энэ бол эдийн засгийн гол бодлого шүү дээ. Эдийн засгийн хүчин чадал нь бэхжээд анхны оруулсан хөрөнгө оруулалтаа эргэж төлөөд, өөрөө цаана нь зээлгүйгээр цаашаа явах тийм хүчин чадалд хүргэхийг л бид жижиг дунд үйлдвэр, хувийн хэвшлээ дэмжиж хөгжүүлэх гэж ойлгох ёстой. Үр ашиг гэдгийг бид тэгж үзэх ёстой юм. Тийм учраас манай Засгийн газар, арилжааны банкууд жижиг дунд үйлдвэрээ хөгжүүлэх зээлийг олгох тухай асуудлыг ярихдаа эдийн засгийн үр ашгийн тооцоог тун нарийн гаргаж үнэн зөв гаргаад, 3 жилийн дараа эдийн засгийн үр ашгаа, ашигтай болж зээлээ төлөх чадвартай болох нь уу,  7 жилийн дараа болох нь уу гэдгийг харгалзаж, зээл төлөх хугацааг үр ашигтай нь холбож ярихгүй бол зөвхөн хатуу тогтоогоод зээлээ төлөх ёстой чи гэж ингэж хандаж болохгүй.


Тийм учраас эдийн засгийн маань хөгжлийн гол асуудал нь эдийн засгийн үр ашиг шүү дээ. Тийм учраас энэ тооцоог бас еще нарийвчилж үзэж энэ дээр хяналт тавих асуудал шаардлагатай гэж ингэж бодож байна.


Х.Балсандорж:
-Уг нь энэ зөвшилцөх асуудлыг би Засгийн газар оруулсан гэж би бодоод байгаа юм. Засгийн газар энэ асуудлыг байнгын хороотой зөвшилцөхөөр оруулсан гээд байгаа юм л даа. Тэгээд байнгын хороод хуралдаад Их Хурлын гишүүд саналаа хэлж байна л даа. Засгийн газраас нэг ч хүн байхгүй л байх юм, бидний саналыг хэн авч тусгаж, хэн ажил хэрэг болгох юм бэ? Ингээд л өнгөрдөг байхгүй юу. У.Уламбаяр сууж байгаа юмуу, дэд сайд өөр хүн байхгүй байна шүү дээ. Бид Засгийн газарт асуудал оруулсан учраас Засгийн газарт хандаж яриад байдаг. Тэгээд Их Хурлын гишүүд яахав тэндээ чалчиж л байг. Тэр ямар хамаатай юм гэсэн янзтай хандаж болохгүй шүү дээ. Тодорхой бодитой санал гаргаад байна шүү дээ. Ингэж халтурдмааргүй байна.


Д.Лүндээжанцан:
-Ч.Улаан сайд саяхан сууж байсан хаачсан бэ? Дууд. Дарга нар завсарлаагүй. Японы шууд нислэгээр хоёр ерөнхий сайд ирсэн. Японы парламентын 12 гишүүн ирлээ. Ц.Дамиран гишүүн бид хоёр уулзахаас аргагүй байдалд ороод уулзаад гарч ирлээ. Энэ чинь ажил байгаа шүү дээ. Та нар ч гэсэн бас уулзана шүү дээ нөхдүүд минь.


Ш.Гунгаадорж:
-Бид энэ чинь Их Хурлын гишүүд дотроо л бие биендээ чулуу шидээд байгаа л юм болоод байна л даа. Энэ дээр жаахан анхаармаар байна. Байнгын хороодын дарга нар, цаашдаа ер нь байнгын хороод анхаармаар юм. Үнэхээр байх ёстой улсууд нь байхгүй юм бол бид энд ингэж хуралдаж байх хэрэг алга л даа, тэгвэл тараад явчихаж байвал дээр байна. Ийм нэг хатуу зарчим цаашдаа баримаар байна.


Хэлэлцэж байгаа асуудлын талаар яахав энэ бол тэнд гарын үсэг зурах гээд хүлээж байгаа өнөөдөр бид гэрээнд оруулах зарчмын өөрчлөлт ярих, тэр бол поезд яваад өнгөрсөн л дөө. Энд хэрэгжүүлэх тэр байгууллага, хэрэгжүүлэх банк, төв банк, энэ сонгогдож байгаа банкууд тэр төсөл хэрэгжүүлэгч байгууллагууд маань гэрээлэгчтэйгээ сүүлд гэрээгээ хийх, дамжуулан зээлдэх гэрээ байгуулахад анхаарах зүйлийн талаар гишүүд яриад байна. Энийг сайн анхаараачээ. Ялангуяа энэ банкуудаар дамжуулж зээл олгож байгаа явдал энэ механизм, зээлийнхээ механизмыг өөрчилж байгаа хэрэгтэй зүйл гэж би бодож байна. Энэ бол дэвшилттэй зүйл.


Гэхдээ арилжааны банкнууд дээр нэлээн риск, эрсдэл очиж байна. Тэгээд энэ эрсдэлдээ хариуцлагандаа хөтлөгдөөд ингээд нэг зээл төлчих найдвартай талыг нь хараад нөгөө төр засгийн бодлого чинь үндэсний үйлдвэрийг хөгжүүлэх, ажилгүйдлийг багасгах, энэ олон ажилгүй хүнийг ажилтай болгох асуудал байгаа шүү дээ. Тэгэхээр энэ тал руу, энэ бодлогод жаахан чиглүүлж, Ч.Улаан сайд яриад байна л даа, бүх юмыг чиглүүлж, хэлж болохгүй гэж.Тэр үнэн. Тэгэхдээ Засгийн газар чиглэлээ арилжааныхаа банкинд тодорхой гаргаж өгөөчээ. Ерөнхий чиглэлээ. Тэр чиглэл гэдэг чинь бодлого, тэр бодлогод арилжааны банкууд хатуу бодлогыг барьж, хаана хэнд өгөх вэ гэдгээ мэдээж арилжааны банкууд шийдэх ёстой байх. Тэгэхдээ битгий тэр зээл төлөх найдвартай гэдэг талаас нь хэт хөтлөгдөөд тэгээд зайлшгүй шаардлагатай байгаа хөдөө орон нутаг, сумдад хэрэгцээтэй байгаа, богино хугацааны, жилийн дотор, хоёр жилийн дотор хэрэгжүүлчих, тэгээд цаана нь 10, 5 хүн амьдралтай болоод үйлдвэрлэл яваад байх ийм төсөлд зээл өгчихмөөр юм их байна.


Тэрнийг л олж өгөөчээ. Энэнд өнөөдөр гишүүд гол нь тэр хөдөөд гээд байгаагий нь энд л яриад байна шүү дээ. Тэгэхээр аль болохоор нэлээн олон зээлдэгчийг хамруулах ийм чиглэлийг л бариачээ гэж би хэлэх гээд байна. Аль болох олон зээлдүүлэгчийг хамруулаачээ. Хугацаагий нь болж өгвөл үйлдвэрлэлийн хүрээнээс болоод заавал 8 жил биш, магадгүй 8 жилд 3 эргэчихэж байж болно.


Энэ талаас нь та нар тодорхой журам, дүрэм гаргаад зээлдүүлэгчтэйгээ харьцахдаа, зээлдэгчтэйгээ харьцахдаа энэ талыг бариачээ, ийм юм гарчих аюул бий. Ерөөсөө л 3, 4-хөн компани, өнөө л нэг 1, 2, 3, 4 гээд тоолдогууд л зээл авчихдаг. Тэгээд л үндэсний үйлдвэрлэл ерөнхийдөө нэг уут гараад байна шүү дээ. Тэгээд үндэсний үйлдвэрлэл сэргэсэн юм байдаггүй, зээл ч төлөгдсөн юм байдаггүй, ядуурал ч буурсан юм байдаггүй. Ингээд зээл авчихсан уу? Авчихсан. Ингээд 10 жил болдог.


Энэ дээр арай шинэлэг маягаар, банк өөрийнхөө эрсдэлийг ч бодоод, тэр өнөөдрийн төр засгийн бодлого, орон нутагт ядуурал, ажилгүйдлийг бууруулах, ажлын байр бий болгох, энэ талаас нь нэлээн сайн харж үзээчээ гэж би хэлмээр байна. Нөгөө талаар эргээд хяналтын системийн дараа түрүүн тэр Р.Содхүү гишүүн ярив уу, яав? Үнэхээр хяналт байхгүй байна шүү дээ. Тэгээд л тавиад туучихдаг. Тэгээд мартчихдаг. Тэгээд өнөө банк юу болсон, яасан, байдаггүй. 


Тэгэхээр энэ Засгийн газрын зүгээс, Их Хурал ч эргээд бид энийг хариуцаж байгаагийн хувьд Байнгын хороодууд хяналтын ямар систем байх юм, Засгийн газарт ямар хяналтын систем байх юм. Засгийн газар энэ банкуудтайгаа хяналт тооцож байдаг, жилд, сард, улиралд байдаг юмуу, ийм систем баймаар байна. Энийг протоколдоо тэмдэглэж цаашдаа. Бид хурал болгон дээр ярьдаг. Ерөөсөө хэрэгждэггүй. Энийгээ нэг анхаарч үзээчээ.


Энэ гурван байнгын хороо энэ дээрээ ямар систем байх ёстой юм, эргээд хянадаг. Хөөе, наана цаана, юу болж байна гэдгийг. Ийм л юм би хэлье дээ. Аль болохоор өргөн, олон зээлдэгчийг л хамруулах бодлого бариарай л гэж хэлэх байна.


Х.Жекей:
-Би энэ удаагийн зээлийг үндсэндээ дэмжиж байгаа юм. Саяны өнгөрсөн авагдсан зээлүүд, сая хүмүүсийн ярьж байгаа байдал, энэ бүгдээс нь дүгнэлт хийж үзэхэд манай зээлийн талаар төрөөс баримтлах бодлого үгүйлэгдэж байна гэдгийг хүн болгон ярьж байна. Тийм учраас тэр зээлийн талаар төрөөс баримтлах бодлогоо гаргаж танилцуулах, тэр хуулиа хурдхан шиг гаргаад, энэ асуудлууд дээр нэлээн ахицтай ганц тал хэрэгтэй байна гэдгийг нэгдүгээрт хэлмээр байна.


Хоёрдугаарт, урд авагдсан зээлүүдийн байдлуудыг хараад үзэхэд зарим нэг жишээлбэл, энд байна л даа. Германы жижиг дунд үйлдвэрийг хөгжүүлэх зээлийн Худалдаа хөгжлийн банкнаас дамжуулан зээлдүүлсэн мэдээний талаар энд байна. Энд 8 компани л авсан байна, эргэж төлөгдөх болохоороо зарим нь ерөөсөө 0 гэдэг л юм байж байна. Жишээлбэл, Мана ХХК, Буян ХХК гээд ингээд үзэхээрээ 0 тал руугаа л юмнууд нь байж байх юм. 


Тийм учраас энэ дээрээ цаашдаа анхаараачээ, энэ хариуцлагын тогтолцоо алга байгаа учраас зээл авчихаад эргэж төлөгдөх шатан дээрээ хөтөлбөрүүд алга болчих тийм талууд байгаа гэдэг нь харагдаж байна.


Хүмүүсийн яриа хөдөө рүүгээ чиглүүлж өгөөчээ гэдэгтэй би санал нэг байна. Ялангуяа зарим олон зээл авч байгаа зээлийн дамжуулан зээлдүүлэх тийм эрхийг авч байгаа банкууд, хөдөө рүүгээ жаахан өөрсдийнхөө салбараа нээгээч гэж. Жишээлбэл, Баян-Өлгий аймгийг үзэх юм бол 3-хан банк байгаа юм. Шуудан банк, тэгээд хадгаламж, тэгээд ХААН банк. Зарим нэлээн сайн ажиллаж байгаа банкууд салбаруудаа тэнд нээж, бас хөдөө орон нутаг руу, хөдөөгийн сум, баг руугаа чиглэсэн ажилгүй болсон хүмүүсийг хамруулсан тийм бодлогыг төрийн бодлогыг дэмжих маягаар асуудлаа бас тэнд хийгээчээ гэж хүсэх байна.


Аль болох энэ зээлийг банкуудаа тэнд бэхжүүлэх асуудал дээр чиглүүлбэл эргэж тэр зээлийн баталгаатай байдал нь бий болох нөхцөл бүрдэж байгаа учраас энэ дээрээ бас анхаараад өгөөчээ. Тэгээд бүсийн хөгжлийг дэмжих. Банкуудын тэнцвэрт байдлыг хадгалах зорилгоор олон банкийг ийм зээлийн гэрээнд хамруулах нь зүйтэй гэдэг тал дээр санал нэг байна. Ганц нэг банкин дээр биш ерөнхийдөө өрсөлдөөнийг бий болгож, тэрүүгээрээ асуудлыг нэлээн бий болгох тал дээрээ бас анхаарч үзээчээ гэж.


Ер нь арилжааны банкууд дээр ч гэсэн анхаарах юм байна. Ер нь арилжааны банкууд үйлчилгээний байгууллага гэдгээ сайн бодож ажиллах хэрэгтэй байна. Тэр дотроо ер нь хаана, юунд үнэхээрийн хэрэгтэй тийм хөгжил авчрах зүйл байна, тэрнийг өөрсдөө түрүүлж олж, харин зээлээ тэр чиглэл дээр нь юмаа хийчихээд аваачаад тэрнийгээ ажил болгох тал руугаа ерөнхий концепцоо бас өөрчилж ажиллаасай гэдгийг хүсч байна.


Д.Арвин:
-Энэ зээл хэрэгтэй юу, хэрэгтэй, манай үйлдвэрлэгчдийн хүсэн хүлээж байгаа зүйл мөнөөс мөн гэж би үзэж байна. Мэдээж энэ байнгын хороод, бид нар хуралдаад энийг соёрхон батлана л даа. 


Д.Лүндээжанцан:
-Зөвшилцөх шат шүү дээ.


Д.Арвин:
-Гэхдээ бид нарын энэ яриад байгаа энэ хүсэлтүүд яг орох уу? Жишээлбэл аймгууддаа зээлүүд бүх аймгуудад олгогдоно, ялангуяа жижиг дунд үйлдвэрлэгчиддээ олгогдоно. Цаашилбал жижиг дунд үйлдвэрлэгчиддээ олгогдоно гэдэг энэ зүйлүүд бидний яриад байгаа зүйл маань эргээд Сангийн яам эргэж харж үзэж, энэ банкуудтай хийсэн, Монголбанктай хийсэн гэрээн дээрээ харж үзэх ийм тал байгаа юу, байна биз дээ гэж ингэж ойлгож байна.


Нөгөө талаар бид банкуудыг мэднэ л дээ. Ер нь ингээд зээлийн хороо гэж байдаг. Энэ улсууд маш их хүнд сурталтай байдаг. Одоо бол орчин үе болчихсон байгаа гэдгийг хэлмээр байна. Ер нь хаа газар очихоор хөрөнгө мөнгөтэй, авах чадалтай үйлдвэрлэгчид ерөөсөө хөрөнгө, мөнгөө авч чаддаггүй. Их Хурлын гишүүд ,төрийн ажилтан бид нар ийм асуудлууд тавьдаг шүү дээ. Энэ банк ерөөсөө өгөхгүй байна гэж. Ингээд харахаар үнэхээрийн үйлдвэрлэл хийх хүндээ өгдөггүй. Зөвхөн өөрсдийнхөө дотнын танил, авч сурсан хэдэн акул, хэдэн улс орны хөрөнгө мөнгийг идээд сурчихсан улсуудад болохоор хамгийн түрүүнд олгогдож байдаг энэ системээсээ манайх хэзээ гарах юм бэ? Ингээд манай засаг төр болохоор банкууд мэднэ гэж өгчихөөд, яг амьдрал дээр шударга юм явагддаггүй шүү дээ.


Одоо сүүлийн үед манай төрийн гэх банкны зээлийн хорооны ажилтнууд хүмүүсийн бизнесүүдийн нууцыг задруулж байгаа. Төсөл авна гэдэг нэрийдлээр, зарим нэг хүмүүсийн хувь хүний нэртэй над дээр мэдээлэл ч ирчихсэн байгаа. Төсөл шалгаруулаад хийх гэж байгаа ажлыг нь цохидог, урьдчилж хийдэг ийм үл бүтэх байдал манай банкуудад газар авч байгаа.


Ийм учраас энэ банкуудын хэр зэрэг ёс зүйтэй байдаг юм бэ, энэ банкууд. Ийм учраас энэ зээлийг баталсны дараагаар манай энэ 3 байнгын хороодуудаас гишүүд ажлын комисст ороод эргэж энэ зээлийн шалгалтанд хяналт тавих нь зүйтэй гэж би ингэж бодож байна. Энэ зээлийг батлах нь зүйтэй гэж бодож байна.


Д.Түмэндэмбэрэл:
-Би давхардуулахгүйгээр ганц нэг санаа хэлье. Түрүүн асуулт асуухдаа бас энэ талаар тодруулсан. Нэгдүгээрт,  Засгийн газрын бодлогоор хийгдэж байгаа зээл учраас Засгийн газраас явцын дунд нь хяналт тавих нь зүйтэй гэсэн ийм санааг дэмжиж байна.


Хоёрдугаарт, жижиг дунд үйлдвэрлэлүүдийн тодорхойлолт, критерийг тогтоож өгөх нь зүйтэй юм шиг байна гэдэг ийм хоёр санааг дэмжиж байна. Тэрэн дээр нэмээд хөдөөд зээлийг чиглүүлье гэдгийн дотор, жишээлбэл олон төрлийн зээлүүд бид өнөөдөр ч гэсэн 2, 3 зээлийн асуудал ярих гэж байна. Гэтэл зарим аймгуудад давхардах хандлага байна, заримд нь байхгүй байна. Тэгэхээр давхардуулахгүй талыг нь бодож дараачийн зээлүүдэд хэлэлцэх зээлүүдэд суучихсан аймгуудыг ухаандаа жишээлбэл, энэ зээлүүдээсээ ангид авч үзэх ч юмуу, эсвэл энэ зээлээ бусад аймгуудад нь чиглүүлэх ч юмуу, ийм байдлаар хүртээмжийг нь нэмэгдүүлэх чиглэлийг бодож үзвэл зүгээр юмуу гэж ингэж бодож байна.


Нөгөө нэг асуудал нь энэ цэвэр Ч.Улаан сайдад хандаж хэлмээр байна. Юу гэхээр зэрэг энэ татвар төлөгч нарыг бас найдвартай, тэргүүний гээд ингээд шалгаруулаад дандаа урамшуулж, том хаяг адрессууд олгосон ийм юмнууд байдаг. Гэтэл өнөөдөр бид жижиг дунд үйлдвэрлэлийг дэмжинэ гэдэг бол материаллаг салбарынхаа үйлдвэрүүдийг дэмжих, эдийн засгийнхаа үр ашгийг дээшлүүлэх тухай асуудал. Энэ нь цаанаа юу гэхээр татварын баазыг өргөтгөж байгаа асуудал. Тэгэхээр юуны түрүүнд ийм цол, хаяг авсан ийм байгууллагуудаа дэмжих асуудлыг энэ дамжуулан зээлдүүлэх гэрээндээ суулгаж нэг харгалзах үзүүлэлт болгож оруулж өгвөл ийм тогтвортой, найдвартай, туршлагатай ажиллаж байгаа үйлдвэрлэгч нартаа томоохон дэмжлэг болно гэдгийг би бүр зориуд онцлон цохож хэлмээр байна.


Ийм талын бодлогоор дэмжиж өгвөл энэ үйлдвэрлэгч нар маань цаашдаа урамшиж улам үйл ажиллагаа нь идэвхжиж ажиллах болов уу гэж. Энийг дамжуулан зээлдүүлэх гэрээндээ суулгаж өгөх нь зүйтэй гэсэн ийм саналтай байна.


Х.Баттулга:
-Энэ гэрээг дэмжиж байна. Гэхдээ дамжуулан зээлдэх гэрээ байгуулахдаа Засгийн газар арилжааны банкуудтай байгуулах гэрээндээ Засгийн газрын мөрийн хөтөлбөртэйгээ нэлээн уялдуулж авч үзвэл их зүгээр байна л даа. Хэдийгээр зах зээлийн жамаар аль эргэж төлөх бололцоотой, баталгаатай, хөрөнгөтэй, мөнгөтэй газар нь өгөх нь зүйтэй боловч Засгийн газар 4 жилийн хугацаанд хэрэгжүүлэхээр дэвшүүлсэн мөрийн хөтөлбөртэйгээ уяж энэ зээлийн гэрээнд хандвал их чухал байна. Энэ манай гишүүд, олон гишүүд хэллээ дээ.


Бодлогоор хөдөөд өгөх асуудлыг нэлээд түлхүү харж үзээчээ гэж. Энийг мөн Засгийн газрын мөрийн хөтөлбөртэй уялдуулж өгвөл нэлээн өргөн хүрээтэй, оновчтой болох юмаа гэж бодож байна. 


Дараа нь хүүний асуудал дээр ялгавартай хандаачээ гэдэг саналыг Р.Содхүү гишүүн хэллээ. Тэр бол үнэхээр чухал байна. Бололцоотой, туршлагатай, чадвартайд нь өндөр хүүтэй, өөрөөр хэлбэл 7.75-аараа өгөөд, ер нь чадвар, туршлага муутай, хөрөнгө муутай ийм аж ахуйн нэгжүүд, ялангуяа хөдөөгийн аж ахуйн нэгжүүдэд бага хүүтэй өгөөчээ, ингэвэл болохгүй юу.


Гуравдугаарт, аливаа зээлийн гэрээг Улсын Их Хурлын гишүүдэд танилцаж саналаа өгөх боломжтой хугацаанд тарааж ярих талаар Засгийн газар анхаараачээ. Энэ удаагийн зээлийн гэрээ гэхэд л өчигдөр орой хүлээж авлаа шүү дээ. Өчигдөр орой аваад тэгээд өнөөдөр үндэслэлтэй санал хэлнэ гэхэд хэцүү байна шүү дээ. Ийм учраас аль болохоор танилцах бололцоотой хугацаанд өгч байвал зүгээр байна.


Аль болохоор айлчлалыг далимдуулж гэдэг юмуу энүүгээр цаг тулгаж байх нь зохимжгүй байна. Хаа хаанаа. Цаашдаа энийг анхаараачээ.


Р.Амарсайхан:
-Төслийг дэмжиж байна. Гишүүдийн саналтай ч санал нэг байна. Хоёр зүйлийг тодруулж хэлмээр байна. Нэгдүгээрт бид нар жижиг дунд үйлдвэрлэлийг дэмжих ийм бодлого хэрэгжиж байгаа ч гэсэн цаанаа улс төрийн шийдэл гаргаж байгаа гэдгийг бид бодох ёстой. Тэр утгаараа бид зээлийг аль болохоор хүртээмжтэй, бүх аймаг, нийслэл, дүүрэг, сумдад хүрэхээр ийм зохион байгуулах ёстой. Энийг бид зарчмыг нь чиглэл болгож бид өгөх ёстой гэж бодож байна. 


Тэгэхгүй бол нэг суманд л очиход бидэнд зээл өгөөгүй, хотыг хуваагаад идчихсэн гэж ярина шүү дээ. Энэ бол ойлгомжтой. Тийм учраас бүх сумдад хүргэх ийм бололцоог хангаж өгөх нь зүйтэй гэж бүр зориуд чиглэл өгмөөр байна.


Хоёрдахь нь, бид өмнө нь ярьж байсан нэг зүйл байгаа. Гадаадын зээл тусламжийн зохицуулалтын тухай хууль, энэ хуулийг Засгийн газар хэлэлцэж байгаа гэж өргөн барьсан тухай ярьж байсан. Энэ хуулийг нэн даруй Монгол Улсын Их Хуралд өргөн бариачээ. Дараагийн зээл тусламжийг тэр хуулиар зохицуулж байя гэдэг байр суурьтай байна. Энийг Засгийн газарт албан ёсоор чиглэл болгож өгөөчээ гэж хүсч байна.


Д.Лүндээжанцан:
-Үг хэлэх санал гаргах гишүүд дууслаа. Олон гишүүд санал гаргасан. Энэ санал дотор дамжуулан зээлдэх гэрээн дээр оролцож байгаа банкуудыг нэмэгдүүлэх, мөн энэ зээлэнд хөдөө орон нутагт тал гаруй хүртэл хувийг хандуулах, мөн зээл авагч компани, жижиг үйлдвэрийн, жижиг үйлдвэрэлл эрхэлж байгаа ажлын байр бий болгож байгаа компани, зээл авагч компаниудын тоог аль болохоор олон компанийг хамруулах, эргэж зээл төлөлтөнд эргэж хяналт тавих, зээл олголт болон төлөлтөнд хяналт тавих гэх мэтчилэнгийн олон асуудлууд яригдлаа.


Төсвийн байнгын хорооноос тодорхой санал, дүгнэлт, Б.Эрдэнэбилэгт гишүүн танилцууллаа. Тэгэхээр энэ бүгд сая Германаас утасдаж байна л даа, дэд дарга руу ярьж байна, нөгөө юу нь тулчихсан, яахав ийхэв, хуралдаан болж байна уу, бидэнд мэдээ ирж байна уу гээд жишээ нь холбоотой л байгаа шүү дээ.


Тэгэхээр эхлээд энэ зээлийн гэрээг манай Эдийн засгийн болон Төсвийн байнгын хорооны гишүүд оролцож байна. Эхлээд энэ гэрээг зөвшөөрч гарын үсэг зурах эрх олгох уу, үгүй юу, зөвшилцөх үү, үгүй юу гэж санал хураагаад, ингээд зөвшилцье, гарын үсэг зурах эрх олгоё гэвэл дараа нь энэ дэлгэрэнгүй протоколоо, мөн энэ дагуу өнөөдрийн гарсан гол гол зарчмынхаа асуудлууд дээр ярьж тогтоод ингээд хорооныхоо зөвшөөрлийг өгөхдөө зөвшилцлийн бичгийг өгөхдөө, санал дүгнэлтийг өгөхдөө эд нарыг жагсааж бичье гэсэн ийм горимын саналтай байна.


Эхлээд санал хураалтаа явуулъя. Монгол Улсын Засгийн газар, ХБНГУ-ын Сэргээн босголтын банкны хооронд байгуулах жижиг дунд үйлдвэрийн зээлийн хөтөлбөр, санхүүгийн салбарыг дэмжих-2 гэсэн зээлийн болон санхүүжилтийн хэлэлцээрийг Их Хурлаас зөвшөөрч байгуулахыг дэмжье гэсэн саналтай гишүүд гараа өргөнө үү.


Дэмжсэн 100 хувь.


Зээлийн гэрээг хэлэлцээрийг байгуулахыг дэмжлээ. Ингээд дараагаар нь гишүүдийнхээ саяны гаргасан багц хэдэн санал бий шүү дээ. Энийг үндсэндээ бүгдээрээ хэдэн гол асуудал дээр төвлөрч, энийг санал дүгнэлтэндээ,хорооны санал дүгнэлтэнд оруулж, Засгийн газарт явуулъя гэсэн саналтай гишүүд гараа өргөнө үү.


Дэмжлээ.


Ингээд байнгын хороодоос гаргасан ажлын хэсгүүд энэ дээр ажиллаад, санал дүгнэлтийнхээ жагсаалтыг гаргаад ингээд гурван байнгын хороо үзээд дүгнэлтээ нэгтгээд ингээд Засгийн газарт өгье. Үүнтэй холбогдуулаад хэлэхэд одоо олон удаа, түрүүчийн байнгын хорооны хурал дээр цагийг нь шахаж, тулгаж оруулж ирдэг гэдэг ийм шүүмжлэл олон удаа гарсан. Энийг цэгцлэе, цэг тавья гэдэг асуудал яригдсан. Ерөнхий сайдад бичиг явсан. Ингээд байж байгаа. Гэтэл цаг хугацааны хүчин зүйлээс шалтгаалаад нөхцөл байдлаас шалтгаалаад орж ирж байгаа учраас бид ерөөсөө л аргагүй байдалд ороод дахиад л хэлэлцэж байна шүү дээ.


Сая Ч.Улаан сайдыг эзгүй хойгуур олон гишүүд завсарлага авъя, энэ зээлийн гэрээг ярьж байгаа үед түүнийг хэрэгжүүлэгч, Засгийн газрын гишүүд нь заавал байх ёстой, гишүүдийн гаргаж байгаа санал, шүүмжлэлд анхааралтай хандаж дүгнэлт хийх ёстой гэдэг ийм чиглэлээр яригдсан. Ийм учраас Ч.Улаан сайдл болон манай Засгийн газрын зээл тусламжийн асуудал хариуцаж оруулж ирж байгаа хүмүүс, энэ протоколтой сайтар танилцах хэрэгтэй гэж ингэж үзэж байна.


Ингээд зээлийг зохицуулах хуулийн тухай асуудал олонтаа яригдаж байгаа. Энийг түргэвчлүүлэх асуудлыг ч гэсэн түрүүчийн Байнгын хорооны хурал дээр олон яригдсан. Энийг бид хугацаатай чиглэл өгөх, Засгийн газарт чиглэл өгнө гэж ингэж бодож байгаа юм. 

 
Ингээд дараагийнхаа асуудалд оръё. Өнөөдөр би та бүхэнд горимын санал оруулж байна. Цаг хугацаа болоод бусад хүчин зүйлүүдээс шалтгаалаад 2 зээлийн гэрээг соёрхон батлуулахаар оруулж ирсэн, энэ бол Аюулгүй байдал, гадаад бодлогын байнгын хороо соёрхон батлуулах асуудалд ордог. Бусад өмнөх холбогдох байнгын хороод нь өргөтгөсөн байдлаар саналаа хэлэх эрхтэй. Гараа өргөх үед таслах эрх тухайн Аюулгүй байдал, гадаад бодлогын байнгын хорооны гишүүдийн асуудал юм.


Ингээд хөдөөгийн орон нутгийн санхүүжилтийн төслийн зээлийн гэрээг маш сайтар дахин судалж ажлын хэсэг ажиллах шаардлагатай учраас бэлтгэл хангагдаж чадаагүй гэж үзэж байгаа учраас хойшлуулах санал байна. 


Харин орон сууцны санхүүжилтийн зээлийн гэрээг авч ярья гэсэн ийм саналтай байгаа юм. Уг асуудлаар Санхүү, эдийн засгийн сайд Ч.Улаан, Дэд бүтцийн хөгжлийн дэд сайд У.Уламбаяр, ингээд холбогдох ажлын хэсгийн хүмүүс ирсэн байна. И.Сүрэнбаяр-Дэд бүтцийн яамны барилга, хот байгуулалтын бодлого, зохицулуалтын газрын дарга, Х.Норванчиг-ДБЯ-ны барилга хот байгуулалтын бодлого, зохицуулалтын газрын дэд дарга, Х.Амарсайхан-СЭЗЯ-ны эдийн засаг, хамтын ажиллагааны удирдлага, зохицуулалтын газрын дарга, Ц.Тунгалаг-СЭЗЯ-ны эдийн засгийн хамтын ажиллагааны удирдлага, зохицуулалтын газрын мэргэжилтэн, Б.Хосбат-СЭЗЯ-ны эдийн засгийн хамтын ажиллагааны удирдлага, зохицуулалтын газрын мэргэжилтэн гэсэн ийм ажлын хэсэг энэ төсөл дээр ажилласан байна.


Ингээд төслийн тухай танилцуулгаа.


М.Далайхүү:
-Хөдөө орон нутгийн санхүүжүүлэлтийн төслийн гэрээ чинь өмнө харин бүр их сайн яригдчихсан шүү дээ. Бараг зөвшилцөөд сайн ярилцчихсан гэрээгээ болохгүй болоод хойшлуулж байгаа чинь юу билээ? одоо шууд соёрхон батлах ёстой шүү дээ энэ чинь. Өргөн мэдүүлэх ёстой шүү дээ.


Н.Энхболд:
-М.Далайхүү гишүүнтэй ерөнхийдөө их сайн хэлэлцсэн гэдэг дээр санал нэг байна. Гэхдээ нэг горимын санал байна. Би хойшлуулж байгааг нь дэмжиж байна. Тэрнээсээ өмнө Байнгын хорооноос бас зохион байгуулаад түрүүчийн хурал дээр юу ярьсан, манай хорооноос ямар чиглэл өгсөн, тэрнийг бичгээр бид нарт гаргаад тарааж өгөөд, Ч.Улаан сайд мэдээж сая яваад гарын үсэг зурсан талаараа та нарын саналыг тэгж ингэж авлаа гээд амаараа ярих байх л даа.


Бид нарт Байнгын хорооны протоколоос яг ийм ийм чиглэлээр ажилла гэсэн чиглэл өгсөн юмнууд байгаа шүү дээ. Тэрнийгээ бид нарт тарааж өгөөд, яг тэр чиглэлийн асуудлуудаараа хариулт аваад энийг хэлэлцмээр байна. Тэгээд хойшлуулах нь зүйтэй гэж үзэж байна.


Э.Гомбожав:
-Энэ оролцогч арилжааны банкнуудын улсууд баймаар юм. Энэ байж байвал их зүгээр байх юм. Саяныхтай адилхан, дараагийн орон сууцны санхүүжилтийн зээл ярихад чинь 3 банк байгаа шүү дээ. Голомт, Шуудан, Худалдаа хөгжлийн банк,эд нар нь байж байвал бас сонсож байвал хэрэгтэй юм болов уу гэсэн ийм юм байх юм. Гишүүдээс санал гарвал.


Ч.Улаан:
-Арилжааны банкнуудын улсуудыг байлгая гэж гишүүд үзэж байгаа бол энэ байлгаж болно, энэ болох асуудал байх гэж бодож байна.


Хөдөөгийн жижиг санхүүжилтийн болон орон сууцны зээлийн асуудал ер нь хамтдаа яригдаад Их Хурлаас Байнгын хорооноос Засгийн газарт албан ёсоор чиглэл өгсөн байгаа. Энэ чиглэлийн дагуу бид нар хэлэлцээ хийгээд хэлэлцээн дээр ямар асуудлууд яаж яригдсан тухай Азийн хөгжлийн банкны манай газар хариуцсан захирлын ирүүлсэн дүгнэлт байж байгаа. Захидал. Энийгээ би тарааж танилцуулсан гэж бодож байна. Үгүй бол одоо би тарааж болно. Хоёр хуудас байгаа. Энэ хоёрыг хамтад нь ярьчихвал яасан юм бэ, би та нарт ийм л санал хэлмээр байна.


Их Хурлаас өгсөн чиглэлийн дагуу бид нар хэлэлцээ хийхэд энэ асуудлыг ярьсан. Ойлголцсон тодорхой хэмжээнд. Тэрнийгээ хоёр тал цаасан дээр буулгасан байгаа. Энийг хамтад нь яривал уг нь зүгээр юмсандаа гэж санал хэлж байна. Урд нь бид нар тал талаас нь нэлээн сайн ярьсан л даа. Тэгээд та бүгдийн өгсөн чиглэлийн дагуу ажиллаад оруулж ирж байгаа асуудал шүү дээ.


Д.Лүндээжанцан:
-Их Хурлын удирдлага болоод бас намын бүлгийн ахлагч дээр цуглаад юу ярьсан бэ гэхээр хөдөө орон нутгийн санхүүжилтийн төслийн зээлийн гэрээний нарийн судалж үз, бэлтгэл ажил нь ямар байгаа юм, 280 газар байгуулагдах, хадгаламж зээлийн хоршоо нь байгуулагдсан юмуу, үгүй юмуу? Нэлээн олон асуудал яригдсан л даа.


Тэгээд ямар ч байсан энийг ажлын хэсгүүд ажиллаж жаахан судалж үзье. Одоо саяны бидэнтэй зөвшилцөж байгаа гэрээ бол Германд зурагдах гээд шууд зөвшилцлийн бичиг нь явах гээд ингээд тулчихсан. Энэ асуудлууд бол Их Хурал мэдээж хэрэг анхааралдаа авч нэн даруй хэлэлцэж гаргах шаардлагатай асуудал гэдэг нь ойлгомжтой.


Гэхдээ ямар нэгэн байдлаар ажиллах хугацаа хэрэгтэй байна гэдэг ийм саналууд гарсан юм. Тэгээд энийг та бүхэнд энийг би танилцуулж байгаа юм. Нэг санал гаргасан хүнийх нь нэг бол Т.Очирхүү дарга байгаа. Уг нь Т.Очирхүү дарга үндэслэл яривал сайн байна. Тэгэхээр энэ гэрээнүүд 4 сарын 18-ны үдээс хойш баригдсан. Ингээд гишүүдийн гар дээр очоод бас л хугацаа шахаж очсон учраас бас судалж танилцах ийм шаардлага гарсан.


Ингээд Орон сууцных нь гэрээг энэ удаадаа ярья, дараагийн 7 хоногт ажиллаж байгаад Хөдөө орон нутгийн санхүүжилтийн төслийн гэрээгий нь 7 хоногийн дараа хойшлуулж жаахан ажиллавал яасан юм бэ гэсэн ийм л саналтай байсан юм.


Гишүүд ярих боломжтой гэж үзэж байгаа бол ярьж болох юм, та бүгдийн л санал шүү дээ. Бид үндэслэлийг нь танилцууллаа.


Д.Арвин:
-Бид нар энэ зээлийн асуудлаар сүүлийн 1 жил ярьсан шүү дээ. намын бүлэг дээрээ ярьсан, ярьж ярьчихаад одоо бас хөрөнгө мөнгөтэй холбогдсон хэрэгжих шатан дээрээ хүрээд ирэхээр хойшлуулъя гээд байдгийн учир юундаа байдаг юм бэ? Ер нь бид нар сая бас манай Их Хурлын гишүүд яриад байна л даа,тулгадаг, гэнэтийн юм орж ирдэг гээд яриад байна. Тэгэхээр чинь бид нарт энэ жижиг дунд үйлдвэрлэлийн зээл, энэ хөрөнгө мөнгө хэрэгтэй юу? хэрэгтэй. Энийг хөөцөлдөж байгаа Засгийн газарт бас ажиллах нөхцлийг нь бид. Ямар нэг өдрийн дотор энэ мөнгө ороод ирэхгүй шүү дээ. Ингээд юм ороод ирэхэд бид нар 1 цагийн дотор  ч шийдэх асуудал гарна шүү дээ. Харин бид хэлэлцэх үү, батлах уу, батлахгүй юу гэдгээ ярилцаж шийдэхээс биш гэнэтийн тулгаж орж ирлээ, гэнэтийн шахаж байна гэдэг асуудал бид ерөөсөө ярьж болохгүй.


Энэ хөрөнгө мөнгөтэй холбогдолтой асуудал. Энэ асуудлууд бараг 1 цагийн дотор, 1 өдрийн дотор ч шийдэгдэх юм орж ирэх учраас энийг би ярих нь зүйтэй гэдэг дээр би санал өгч байна. Нөхдөдөө энийг дэмжээчээ гэж бодож байна.


Э.Гомбожав:
-Би хөдөөгийн орон нутгийн санхүүжилтийн төслийг яахыг санал хэлмээргүй байна, тэрнийг өөрсдөө шийднэ биз. Орон сууцны санхүүжилтийн төслийг хоосолж болохгүй. Энийг ажлын хэсэг анхнаасаа гараад ажилласан, өчигдөр манай ажлын хэсэг хуралдаад энийг бүр авч үзээд одоо энэ бол үнэхээрийн бид дүгнэлтээ гаргачихсан. Ийм байгаа учраас энэ Орон сууцны санхүүжилтийн төслийг хойшлуулахгүй одоо хэлэлцэж өгөөчээ. Түүгээр ч барахгүй би энэ 4 дэх, 5 дахь өдрийн нэгдсэн чуулганы хуралдаанд орж энийг соёрхон баталж өгөөчээ, энэ яагаад гэхээр цаанаа мөнгө төгрөг нь орж ирнэ, хэрэгжих шаардлага зайлшгүй байна.


Ийм учраас энийг хойшлуулахгүй байх нь зүйтэй гэж би зориуд санал гаргаж байна.


М.Далайхүү:
-Бид хэд соёрхон батлах хэмжээнд байгаа зүйл шүү дээ. Бид энийг. Түрүүн зөвшилцөх гэдэг дээрээ харин бид ёстой саяных шигээ ярьж, юу нь болохгүй байна, цаашаа яахав, яамаар байна гэдэг дээр бидний нэлээн их эрх мэдэл байгаа юм шиг байгаа юм. Зөвшилцөх эрх өгөөд энэ нөхдүүд очоод зөвшилцлийн эрх өгснийх нь дагуу зурчихаад одоо соёрхон батлахад орох гэхээр чинь одоо юу ярих юм бэ, одоо батлах л үлдэж байгаа шүү дээ.


Хоёрдугаарт, энэ нь хэрэгжээд эхэлбэл хурдан эхэлбэл орон сууцныхан ч гэсэн баахан хүлээж ядсан улсууд, бараг өргөдөл бариад тойроод гүйгээд байх юм, юу болж байна, хэзээ яах юм, зээлийн тэр юманд багтмаар байна гээд улсууд гүйгээд байна нэгдүгээрт.


Хоёрдугаарт, энэ хөдөөд үйлчлэх санхүү зээлийн хоршоод чинь тэрнийг судлаад байх юм ерөөсөө байхгүй. Эх үүсвэр байгаа юу, байгаа, гэхдээ заавал ч үгүй 240 байж байж сая эхлэх юм биш, 5 байвал 5-аараа, 10 байвал эхлээд, цаашаа 240-дөө хүргэ л дээ. 


Ингээд энийгээ шууд хэлэлцээд соёрхон батлая, хурлаар оруулъя гээд ингээд шийдчихмээр санагдаад байх юм. Энэ зовлон шүү дээ. Дахиад л хойшлуулаад, юу шийдэх юм бэ, юу ч шийдэхгүй шүү дээ. Энэ дээр ямар ч юм засахгүй шүү дээ.


Ц.Оюунбаатар:
-Мэдээж зээлээ хэлэлцэх нь гарцаагүй, батлах нь ч гарцаагүй. Бид түрүүчийн хуралдаанаар ярихдаа шийдсэн нэлээн хэдэн асуудлууд бий, тогтоол гарсан гэж би ойлгож байгаа. 4 аймагт туршилтын асуудлаа больё, нийт аймгууддаа хэрэгжүүлье гээд ярьсан. Өнөөдөр тэр чигээрээ эргээд ороод ирчихсэн байна шүү дээ. Бид эргэж ярихаас яах юм бэ. Нэгэнт шийдсэн юмуу тохиролцсон асуудлууд чинь эргээд буцчихсан явж байна шүү дээ. Бид нар тохиролцсон шүү дээ. Өөр хэд хэдэн асуудлууд бий. Ер нь ингээд баахан зээлүүд оруулж ирдэг Засгийн газар. Тэгээд хэдэн банкуудад өгдөг, нөгөө банкууд нь яг хэрэгцээтэй хүмүүстээ өгөхгүй, байнгын шүүмжлэлтэй. Түрүүчийн Дэлхийн банкны зээл аваад дарчихсан 2, 3 банк яригдаад байгаа шүү дээ, дахиад бид 2, 3 зээл араас нь өгчихсөн шүү дээ.


Ард түмэн юу гэж байна, нөгөө Их Хурлын гишүүд хуваагаад авдаг, Засгийн газрын гишүүд хуваагаад авдаг гэж, бид нэг төгрөгийн зээл аваагүй, бодит байдал яг хуучнаараа, яг түрүүчийн эвслийн үеийн юм хэвээрээ байж байгаа байхгүй юу, юугий нь шинэчилж, юугий нь ахиц гаргаад байгаа юм, ард түмэн шүүмжилж байна шүү дээ. 


Бид олж ирж байгаа юм байна, хэрэгтэй юмаа сонсох хэрэгтэй байхгүй юу. Тэгэхээр арай нэг шударга, нийгэмд хүрсэн байдлаар өнөөдөр зээлийнхээ зарцуулалт, зохицуулалтаа бид нар авах хэрэгтэй байна. Авах нь үнэн, гарцаагүй. Хаагуур нь өгөх вэ, яаж өгөх вэ, хэн хянах вэ, энэ асуудал дээрээ ярих хэрэгтэй шүү дээ. 4 аймаг дээр эртээд яриад гарцаагүй бүх нийтийн аймгууд дээр зэрэг хэрэгжүүлнэ гээд тохирчихсон шүү дээ. 


Өнөөдөр огт өөр хуучин байдлаараа орж ирчихээд тэгээд хэлэлцэхгүй гэхээр наадахыг чинь би ойлгохгүй байна, ингэж сууж байхын ач холбогдол байгаа ч юмуу, үгүй ч юмуу. Бид бүгдээрээ сууж байгаад тэгж шийдсэн шүү дээ. Олонхиороо тэгж шийдсэн шүү дээ.


Т.Очирхүү:
-Би бол тэр орон сууцны зээл хүлээгээд байна гэсэн саналтай байна. 1 сарын 9-нд хоёр байнгын хороогоор хоёр байнгын хороогоор ярьсан. 1 сарын 29-нд Засгийн газрын гарын үсэг зурсан хөдөө орон нутгийн санхүүжилтийн зээлийг  та нар зэрэгцүүлээд үзээрэй. Хоёр баримт бичиг, бид нарын ярьсан зүйл аль нь ч тусгагдаагүй. Гэхдээ тусгана ч гэж Ч.Улаан сайд амлаагүй. Тэгэхээр цаанаа нэгэнтээ зөвшилцөх шатандаа бололцоогүй болчихсон үед яриад нэмэргүй учраас та нөхөд зээл авахдаа тэрнийг бодолцоорой.


Харин хэрэгжүүлэх шатандаа арилжааны банкнууд байгаа үед харин хөдөө орон нутаг гэсэн чиглэсэн бодлогоо тодорхой яримаар байгаа юм. Одоо бол бид нар гадаадын зээлийн зохицуулалтын тухай хууль гаргаж энийг цэгцлэхээс нааш бид нар юу ч яриад, уучлаарай, энэ бол одоо нэгэнтээ зөвшилцөөд гарын үсгээ зурчихсан шатанд нэмэр байхгүй.


Тэгэхээр орон сууцны зээлээ эхлээд ярьчихъя. Тэгээд үргэлжлүүлээд хөдөө орон нутгийн санхүүжилтийн зээлээ ярья. Эхлээд орон сууцны зээлээ ярья, тэнд хүмүүс хүлээгээд байна. Өглөөнөөс хойш хүлээгээд байна. Дараа нь шүүх эрх мэдлээ ярьчихаад, тэгээд хөдөө орон нутгийн санхүүжилтээ яримаар байгаа юм, уг нь. Зэрэг ярихаар зэрэг замбараагүй болчихоод байгаа юм. Энэ зарчим нь өөр. Эхлээд орон сууцны зээлээ ярья.


Х.Жекей:
-7 хоногийн хуваарьт Их Хурлын дарга батлаад өнөөдрийн хэлэлцэж байгаа асуудлыг, өглөө бид нар хэлэлцэж баталсан шүү дээ. Энийг хэлэлцье гээд. Одоо дахиад яриад байх шаардлага байхгүй биз дээ. 


Т.Очирхүү:
-Хөдөө орон нутгийн санхүүжилтийн зээлийг өнөөдөр цаг байна, жаахан дараа нь ч ярьсан яахав гэж байгаа юм. Яагаад гэвэл ийм учир байна. Ингээд үргэлжлүүлээд ярья. Та нөхдөд харин энэ зээл дээр та нөхдийн ярьж байгаа зүйл хэр зэрэг тусдаг вэ гэдгийг 12 сарын 25, 4 сарын 18 хоёрын зээлийнхээ юуг, Хөдөө орон нутгийн зээлийг юуг зэрэгцүүлээд үзээрэй. Тэгээд л цагаа бас их бодмоор байна. Нөхөд өө.


Н.Энхболд:
-Би горимын санал гаргаснаа тайлбарлая. Энэ чинь урд нь бид нар зөндөө ярьсан шүү дээ. Одоо бид нар гишүүд дотроо өөр ойлголттой сууж байна. 4-өөрөө байх ёстой, тэрүүгээрээ ирлээ шүү дээ. Тэгээд одоо яах гээд байгаа юм гэсэн хүн байна, бид нар урд нь олон юм ярьсан гэсэн хүн байна. Би энийг гол нь хойшлуулах, хойшлуулахгүйдээ биш. Байнгын хорооноос зохион байгуулаачээ. Тэр ярьсан юмны дагуу юу хийгдэж вэ гэдгийг. Бид нарт эхлээд бас адилхан материал өгчихөж бай л даа. Зүгээр хүний амаар яриад өнгөрөөд байх дэмий байна шүү дээ.


Сая Т.Очирхүү дарга ярьж байна, та нарын ярьсан юмнаас нэг нь ч бүтээгүй, бүтэх ч үгүй гэж. Бүтэхгүйг нь ч мэдэж л байсан. Тэгвэл бид нар ярьж сууж байхын хэрэг юу байсан юм бэ, ерөөсөө автоматаар яриад явъя л даа. Тэгвэл зүгээр одоо ингээд баталчихъя л даа, баталчихсан юм бол ингээд явъя. Тэгээд ярихаар чи мэддэг юмуу гээд дайраад байх юм сайд нь. Тэр чинь номондоо соёрхон батлана гэж үг байгаа биз дээ, түүнээс биш гарын үсэг зурчихсан юмыг автоматический батлагдах ёстой гэсэн үг байхгүй биз дээ.


Батлагдах л байх л даа. Гэхдээ сайд бид нар луу тэгж дайрч байхын хэрэггүй шүү дээ.


Ч.Улаан:
-Би гишүүний хувьд саналаа хэлье. 1-р сарын 9-ний өдөр Байнгын хороодын хамтарсан хурлаар хэлэлцээд Засгийн газарт их тодорхой чиглэл өгсөн. Энэ чиглэлийн дагуу хэлэлцээ хийж байгаа талтай зөвшилцөх тодорхой 2 асуудлыг бидэнд зааж өгсөн. Энэ чиглэлээр бид нар Азийн хөгжлийн банктайгаа хэлэлцээ хийх явцад их тодорхой ярьсан. Ингэж Их Хурлаасаа чиглэл авч ярьсны үндсэн дээр энд яригдсан асуудлуудыг хэрэгжүүлэх механизм, арга хэлбэрийн талаар бид нар ойлголцоонд хүрч энийгээ албан ёсоор цаасан дээр буулгасан.


Зээлийн гэрээндээ өөрчлөлт оруулаагүй боловч, зээлийн гэрээг хэрэгжүүлэх явцад гарцаагүй анхааралд байлгах асуудлын талаар ойлголцож тохирсон. Тэгэхээр энд нэг их хэлэлцээд үр дүнгүй ингээд өнгөрч байгаа асуудал бишээ гэж би бодож байна. Их Хурлаас өгсөн чиглэлийн дагуу эдгээр зээлийн гэрээг хэрэгжүүлэх явцад бид нар хэд хэдэн зарчим тохирчихсон байгаа. Тэр дагуугаа явахад бидний зорьж байгаа хүсч байгаа энэ асуудлууд үе шаттайгаар шийдэгдэх юмаа гэж үзэж байгаа учраас би энэ асуудлыг хамтад нь ярих нь зүйтэй юмаа. 


Яагаад гэвэл хамтдаа энд яригдаад, хамтдаа нэг шийдвэрээ чиглэл өгөгдөөд ингээд бид нар хамтад нь хэлэлцээр хийгээд зурчихсан учраас ингэж ярьсан юм. 


Их Хурлын гишүүдийг дайрсан явдал байхгүй. Н.Энхболд гишүүн уучлаарай. Зээлийн гэрээгий чинь батлахгүй байж болно шүү дээ гэж над руу хэлэхээр нь зэрэг би жаахан бухимдсан байхаа. Энэ бол чи бид хоёрын шийддэг асуудал бишээ, Их Хурал хэлэлцэж шийдэх учиртай гэсэн тайлбараа өгсөн юм. Би тийм учраас энийгээ ярилцаад шийдэх нь зөв байхаа. Бид энд зөвшилцсөний дагуу тодорхой яриа хэлэлцээ хийгдсэн шүү. Энийг би хэлэлцэх явцад та бүхэнд Азийн хөгжлийн банкны өөрийнх нь ирүүлсэн албан ёсны байр суурийг нь уншиж сонсгоё гэж бодож байна. Ийм бололцоо олгож өгөөчээ.


Д.Лүндээжанцан:
- Монгол Улс Азийн хөгжлийн банкны хооронд 2002 оны 1 сарын 29-ний өдөр байгуулсан орон сууцны санхүүжилтийн төслийн зээлийн гэрээг Монгол Улсын Засгийн газраас өргөн мэдүүлсэн. Энэ асуудлыг хэлэлцэж эхлэе. Ингээд өргөн мэдүүлсэн хууль санаачлагчийн танилцуулгыг Санхүү, эдийн засгийн сайд Ч.Улаан хийнэ.


Ч.Улаан:
-Төрөөс орон сууцны талаар баримтлах бодлогын дагуу орон сууцны хэмжээг нэмэгдүүлэх, чанарыг сайжруулах, орон сууцны санхүүжилтийн оновчтой тогтолцоог бий болгон хөгжүүлэх, өрхийг өөрөө өөрсдийгөө орон сууцаар хангах боломж, нөхцлийг бүрдүүлэх чиглэлээр тодорхой хөөцөлдөж ажиллаж байна. Энэ чиглэлийн хүрээнд 2000 онд Азийн хөгжлийн банкнаас техникийн туслалцааны төсөл авч орон сууцны санхүүжилтийн төслийг боловсруулсан.


Энэ төсөл нь манай орны хувьд орон сууцны салбарт хийгдэх гэж байгаа анхны загвар төсөл болж байгаагаараа их онцлогтой юм. Энэ төсөлд зориулан Азийн хөгжлийн банкнаас тусгай зориулалтын сангаас нь 15 сая доллартай тэнцэх зээлийг 32 жилийн хугацаатайгаар зээлжих тусгай эрхийн ханшаар авах юм. Эхний 8 жилийн хугацаанд зээлийн үндсэн өрийг эргүүлж төлөхгүй. Харин энэ хугацаанд ногдох жилийн хүү бол 1 хувийн хүүтэй байна. Түүнээс цааш үлдсэн хугацаанд зээлийн хүү 1.5 хувь байх юм.


Энэ төсөл бол 3 үндсэн бүрэлдэхүүн хэсгээс бүтэж байгаа. 1-рт. Орон сууцны зориулалтаар зээл олгох, энэ зориулалтаар нийт ашиглах гэж байгаа зээлийн эх үүсвэрийн 65 хувь нь ашиглагдана. 2-р бүлэг нь орон сууцны хорооллыг хөгжүүлэх, хэсэгчилсэн төлөвлөгөө хэрэгжүүлэх ийм ажил байгаа. Энд нийт зээлийн 22 орчим хувь нь ашиглагдана. 3-рт, төслийг өөрийг нь хэрэгжүүлэх зохион байгуулалтын бүтцийг бий болгох, чадавхийг сайжруулах төсөл байгаа. Энд нийт зээлийн 9 орчим хувь нь ашиглагдах ийм зээл байгаа юм.


Энэ орон сууцны санхүүжилтийн төслийн баримт бичгийг шат дараалан хэлэлцсэн. 2001 оны 8 сард гарын үсэг зурсан юм. Үүнээс хойш хэрэгжих хүртлээ 8 сар өнгөрөөд байна. Энэ зээл түргэн хэрэгжвэл бас үр дүнтэй байх ийм үндэстэй. 1-р сарын 8,9-ны өдөр Байнгын хороодын хурлаар хэлэлцэж өгсөн чиглэлийн дагуу Азийн хөгжлийн банкны 1 сарын 29-нд хэлэлцээ хийж, энэ зээлийн гэрээнд гарын үсэг зурсан байгаа.


Одоо Эдийн засгийн болон Төсвийн байнгын хорооны дүгнэлтийн дагуу дамжуулан зээлдүүлэх хүүгийн түвшинг бууруулах боломжийн талаар Азийн хөгжлийн банктай тодорхой ярилцсан. Ингээд тодорхой хувь заахгүйгээр, ер нь зээлийн хүүг тогтоож байх зарчмаа тохиролцсон байгаа. Тэгэхээр энэ зарчмын дагуу цаашдаа зах зээлийнхээ нөхцлөөр энэ хүүг оновчтой түвшинд тогтоогоод явах бололцоотой гэж үзэж энэ зээлийн гэрээг байгуулсан. Энэ гэрээг Улсын Их Хурлаар соёрхон батлуулахаар Засгийн газраас та бүхэнд танилцуулж байна.


Энэ зээлийн гэрээг соёрхон батлуулах асуудлыг шийдэж өгөхийг хүсч байна.


Р.Амарсайхан:
-Өмнө зөвшилцөх үед зээлийн хүүгийн талаар нэлээд яригдсан л даа. Тэгэхээр Азийн хөгжлийн банктай тохироод, яг зээлийн хүүг төдөн хувиар бууруулах, өсгөх талаар ерөөсөө тохироогүй. Баримтлах зарчмаа тохирсон гэж байна. Энэ яг ямар ямар зарчим дээр яаж тохирсон юм бэ? Өөрөөр хэлбэл зээлийн хүү доошоо ч болж болно, дээшээ ч байж болно гэсэн үг үү? Зах зээлийнхээ зарчмаар тохирно гэхээр. Энийг нэг сайн тодруулж өгөөч.


Ч.Улаан:
-Би энэ асуултанд хариулахын өмнө Азийн хөгжлийн банкны манайхыг хариуцсан газрын даргын ирүүлсэн захидлын орчуулгыг уншиж танилцуулъя гэж бодож байна. Энэ дээр Их Хурлаас өгсөн чиглэлийн дагуу ажиллаад тохиролцсон ойлголцлын талаар их дэлгэрэнгүй бичсэн байгаа. 


Хөдөө орон нутгийн санхүүжилт болон орон сууцны санхүүжилтийн зээлийн гэрээнд 2002 оны 1-р сард Манилад гарын үсэг зурах үеэр Санхүү, эдийн засгийн сайд ноён Ч.Улаан Улсын Их Хурлын Эдийн засгийн байнгын хорооноос болон Төсвийн байнгын хорооноос эдгээр төслүүдийн талаар тавьсан зарим асуудлуудын талаар бидэнд мэдэгдэж, ярилцаж, тодорхой хариу хүссэн.


Тэгэхээр төсөл тус бүрээр бид нар байр сууриа илэрхийлж байна гэсэн байна.


Орон сууцны санхүүжилтийн талаар. Улсын Их Хурлын байнгын хороодын хүсэлтийн дагуу төслийн А хэсгийн зээлдэгчид дамжуулан зээлдүүлэх зээлийн хөрөнгийн хүүг багасгах боломжийн талаар ноён Ч.Улаан Азийн хөгжлийн банктай ярилцаж хэлэлцсэн.


Дотоодын зээлийн хүүгийн бүтцийг эвдэхээс зайлсхийх зорилгоор Санхүү, эдийн засгийн яамнаас оролцогч арилжааны банкуудад олгох зээлийн хүүгийн хэмжээг 1-рт, Засгийн газрын санал, 2-рт оролцогч арилжааны банкуудын нэмэгдэл зардлын түвшинг үндэслэн тогтооно.


Санхүү, эдийн засгийн яамны зардалд Азийн хөгжлийн банкнаас олгож буй зээлийн хүү, Санхүү, эдийн засгийн яамны зардал, энэ бол Засгийн газраас энэ зээлийг үйлчлэх зардал, гадаад валютын ханш ба зээлийн хүүгийн өөрчлөлтийн эрсдэл, инфляцийн нөлөөлөхүйц шимтгэлийг оруулна.


Зээлийг дамжуулан зээлдүүлэхдээ ихэвчлэн орон нутгийн мөнгөн тэмдэгтээр (төгрөгөөр) зээлдүүлэх бөгөөд эцсийн зээлдэгчийн хүүгийн хэмжээ зах зээлийн хэмжээгээр тогтоогдоно. Энэ төслийг боловсруулах үеэр зээлийн хүүгийн хэмжээний талаар хэлэлцэж, бүх хэмжээг судалж үзсэн болохыг тэмдэглэж байна.


Төслийн гол зорилго нь Монгол Улсад орон сууцны санхүүгийн системд үндэслэсэн тогтвортой зах зээлийг тогтооход орших бөгөөд зээлдэгчийн хүүгийн хэмжээг зах зээлд тулгуурлан тогтоосон байх учиртай. Цаашид төслийн хүрээнд зах зээлд тулгуурласан зээлийн хүү, Азийн хөгжлийн банк болон дэлхийн банкны туслалцаатай хийх санхүү, банкны салбарын өөрчлөлтийн шаардлагатай нийцэж байх болно.


Бидний хариулт, байнгын хороодоос тавьсан асуудлуудыг тодруулахад туслалцаа үзүүлнэ гэдэгт бид нар найдаж байна. Ингээд Азийн хөгжлийн банкны зүүн болон Төв Азийн газрын ерөнхий захирал Герт Вандер Линден гэсэн ийм албан ёсны захидал ирсэн байгаа. Тэгэхээр энэ бол хэлэлцээний явцад ярилцаж, бидний ойлголцож тогтсон зарчим ийм байна гэдгийг та бүхний сонорт уламжлая.


Э.Гомбожав:
-Асуултууд гарах байх л даа, асуулт гарахын тулд урд нь ажлын хэсэг томилогдсон, тэгээд бид нэг ажилласан юм, тэрнийг сонсчихвол ажлын нэг их асуулт гараад байхгүй болов уу гэж бодож байна л даа.


Монгол Улс Азийн хөгжлийн банкны хооронд байгуулсан Орон сууцны санхүүжилтийн зээлийн гэрээг Улсын Их Хурлаар соёрхон батлуулахтай холбогдуулан энэ Төсвийн байнгын хорооноос 2000 оны 4 сарын 20-ны өдөр хуралдаж томилсон ажлын хэсэг хуралдаж авч хэлэлцсэн юм. Хамгийн гол нь бид энэ дээр юу гэж үзсэн бэ гэхээр Эдийн засгийн байнгын хороо, Төсвийн байнгын хороо хоёр хэлэлцээд 2, 3-хан зарчмын юм хийсэн байгаа.


Энэ асуудлыг гэрээнд эцэслэн гарын үсэг зурахдаа та бүгд харж үз гэж. Энд 1-рт, дамжуулан зээлдүүлээд эцсийн зээлдэгчид очих зээлийн хүүг эргэж хараачээ.


2-рт, энэ зээлд энэ зээлийн хүүг бууруулах зорилгоор оролцогч 3 арилжааны банкнаас гадуур өөр оролцогч банкнуудыг өөр арилжааны банкнуудыг бас зээлд оруулах ийм боломжийг судалж үзээчээ гэсэн ийм хоёр гол үүрэг өгсөн байгаа.


3-рт, энэ зээлийн гэрээ соёрхон батлагдаад хэрэгжих шатанд нь анхаарах ёстой асуудлыг зааж өгсөн ийм дүгнэлт байсан юм. Сая Ч.Улаан сайд ярилаа, ирсэн захидлыг та бүгдэд уншиж өглөө, өнөөдөр зээлийн гэрээг гарын үсэг зурах явцдаа байнгын хороодын тавьсан асуудлыг үндсэнд нь тавьсан. Гэхдээ Азийн хөгжлийн банк өнөөдөр хүүг 10 байх уу, 15 байх уу, 6, 7 байх уу гэдгийг хэлж өгөөгүй, гол нь энэ хүүг тогтооход ямар шалгуур үзүүлэлтүүдийг та нар харж тогтоох ёстой вэ гэдгийг ингэж зааж өгсөн юм билээ.


Тэгээд яахав бид ажлын хэсэг дээр яриад юуны түрүүнд та бүгдэд бас байнгын хороодоор ч ярьж байсан, түрүүн намын бүлэг дээр ч ярьж байсны дагуу ер нь яахав асуудлыг хөндөж тавьсан байна. Азийн хөгжлийн банк хэдийгээр захирлуудынхаа зөвлөлгөөнөөр хэлэлцсэн байсан ч гэсэн энд хүндэтгэлтэй хандаж энэ асуудлыг бас эргэж авч үзэж болох юмаа гэдэг ийм саналыг тавьж байгаа юм байна гэдгийг бас ойлгосон.


Ингээд ер явцын дунд сонгож авсан 3 арилжааны банкнаас гадна шалгуур үзүүлэлтийг хангасан өөр арилжааны банкыг бас оруулж болох юмаа гэдэг бас нээлттэй үлдсэн юм байна гэдэг ойлголтыг авсан. Энийг би нэгдүгээрт хэлье.


Хоёрдугаарт, яахав арилжааны эцсийн зээлдэгчид очих зээлийн хүүг ер нь 10 хувиас хэтрүүлэхгүй байхаар энд бид ярьж байсан. Энэ хэмжээндээ барьж, саяны ямар ямар зардлууд орж байж энийг тооцох вэ гэдгийг сая хэлчихсэн байна шүү дээ. Зарчмуудыг нь. Энэ хэмжээндээ тооцоод үзэхэд 10 хувиас бидний түрүүн яриад байсан энэнээс хэтрүүлэхгүй байх энэ хэмжээндээ тохиролцож ингэж гарын үсэг зурсан байна гэж ажлын хэсэг үзсэн.


Ингээд ажлын хэсэг энэ зээлийг, зээлийн гэрээнд гарын үсэг зурсан энэ зээлийг орон сууцны санхүүжилтийн тухай зээлийг Улсын Их Хурлаар соёрхон батлах нь зүйтэй юмаа гэсэн ийм дүгнэлтийг гаргасан. Харин ажлын хэсэгт оролцож ажилласан УИХ-ын гишүүн Б.Эрдэнэбат гэрээг соёрхон батлах шаардлагагүй гэсэн зарчмын өөр саналтай байсан. Өөрөө байж байснаа гараад явчих шиг боллоо. Гэлээ гэхдээ байнгын хороогоор ажлын хэсэг ажилласны дүнд Аюулгүй байдлын байнгын хороо цаашдаа дүгнэлт гаргаад оруулах байх. Цаашдаа анхаарах хэд хэдэн асуудал байгаа юм.


Энийг 3 асуудал дээр гол нь төвлөрүүлсэн. 1-рт, зээлийн гэрээний төсөл хэрэгжиж эхлэх бэлтгэл ажлыг бүрэн хангах шаардлагатай, эндээс гарах дүрэм, журам юмнууд нэлээд байна. Энэ дээр яахав Засгийн газар энэ зүгээс гарах ёстой юмнууд үндсэндээ гарсан байна. Санхүү, эдийн засгийн яам, Дэд бүтцийн яамны зүгээс гарах юмнууд үндсэндээ гарчээ. Дүрэм, журам юмнууд. Харин арилжааны банкны талаас зарим  юм дутуу байна. Шуудан банкнаас бусад нь өнөөдөр энэ зээл олгох журам, дүрмээ хийгээгүй байна. 


Тийм учраас энэ талаар бэлтгэлээ хангаачээ нэг талаас. Нөгөө талаас бас орон нутагт очих ёстой энэ зээлийн зарим хэсэг. Орон сууцны хэсэгчилсэн төлөвлөгөөг хэрэгжүүлэхэд зориулсан. Тэрэн дээр бэлтгэл ажил жаахан хангалтгүй байна. Энэ талаар бас анхаараачээ гэж.


Хоёрдугаарт анхаарах юм бол эцсийн зээлдэгчид очих хүүгийн хэмжээг 10-аас битгий хэтрүүлээчээ. Бас ялгавартай байх юм байгаа биз. Тэр зардал мөнгөө тооцоод үзэхэд энэ юм нь бас дүгнэлтэндээ хэлээд өгчихвөл цаашдаа энийг барьж ажиллахад хэрэгтэй болов уу гэж.


Гуравдугаарт, орон нутагт хэрэгжүүлэх төслийн талаар орон нутгийн удирдлагыг мэдээллээр хангах ажил нэлээн хоцронгуй байна. Энэ талаар бас тодорхой анхаарч ажиллаасай гэсэн ийм 3 гол асуудал дээр анхаарлаа төвлөрүүлээч. Ингээд энэ гэрээг соёрхон батлах нь зүйтэй гэсэн ийм дүгнэлтийг ажлын хэсэг бас оруулж байгааг та бүгдэд тодорхой саналаа хэлье гэж бодсон юм.


Х.Балсандорж:
-Зээл ингээд орж ирэх нь л дээ ингээд. Засгийн газар зээл авах бэлтгэлийг хэр хангасан байгаа вэ, энэ зээлийг авч ашиглах, дамжуулан, барилга барих компаниуддаа ч гэдэг юмуу, зээлийг хэрэглэхэд журам гаргана гэж ярьж байсан. Энэ журмаа гаргасан юмуу, энэ зээл ямар хэлбэрээр яаж олгогдох юм бэ? энэ талаар танилцуулга өгөөчээ гэж хүсмээр байна.


Хоёрдугаарт, ажлын хэсгээс асууна. Зээлийн дамжуулан зээлдэх гэрээний хүү 10 хувиас дээшгүй гарахаар болох юм байна гэж ажлын хэсэг үзсэн юм байна л даа. Ямар шалгуураар ингэж үзсэн юм бэ? Ч.Улаан сайдын тайлбараас тэр холбогдох зардлуудыг тусгаж, зах зээлийн зарчмаар тогтооно гэсэн байгаа юм л даа. 15 гэж түрүүнд ярьж байсан 15-аас дээшээ гарахыг ч үгүйсгэхгүй шүү дээ. Ажлын хэсгийн дүгнэлтээ чухам 10 хувиас дамжуулан зээлдэх гэрээний хүү хэтрэхгүй гэдэг дүгнэлтийг юуг үндэслэж хийж байгаа юм бол?


Ч.Улаан:
-Засгийн газар энэ зээлийг хэрэгжүүлэх бэлтгэл хангаж байгаа талаар У.Уламбаяр дэд сайд дэлгэрэнгүй хариулна. Өмнөх долоо хоногийн Засгийн газрын хурлаар орон сууцны сан байгуулах, орон сууцны зээл олгох журмын талаар хэлэлцэж тодорхой шийдвэр гарсан байгаа. Энэ чиглэлээр дотор нь хийх ажил тодорхой чиглэлүүдээр хийгдэж байгааг У.Уламбаяр дэд сайд илтгэнэ.


Зээлийн хүүгийн талаар. Анх нь энэ зээлийг зөвшилцөж байх үед зээлийн хүү 17-18.5 хувь байх юм байна гэсэн ийм тооцоог Азийн хөгжлийн банк бидэнд санал болгож байсан. Байнгын хороон дээрээ ярьж чиглэл авч Азийн хөгжлийн банктай хэлэлцээ хийсний дүнд тодорхой зарчмуудаа тогтсон. Ингээд энэ зарчмаар та нарын тооцож байгаа 10 хувь дотор багтаж байгаа бол асуудалгүй гэж ойлголцсон юм. Тэгэхээр бидний санал болгосон хувь маань 10 хувь байхгүй юу.


Тэгээд энэ л зарчмуудаа багтаагаарай,тэгээд л энэ чинь л багтахгүй байвал асуудал чинь хүндэрнэ шүү гэдэг дээр. Тийм учраас одоо бид нар 10 гэсэн ийм тооцоон дээрээ монголын тал явж байгаа. Өнөөгийн түвшинд 10 байна. Цаашдаа байдал нааштай эерэг өөрчлөгдвөл энэ хэмжээ буурахыг үгүйсгэхгүй. Энд хэд хэдэн, 3-хан бүрэлдэхүүн хэсэг л байгаа шүү дээ. Зээлийн хүүг тогтоож байгаа. 


1-рт оролцогч арилжааны банкны өөрийнх нь зардал. Энэ зээлийг өгөх, үйлчлэх, буцаан төлөлтийг нь хариуцах энэ ажлыг зохион байгуулах зардал, энэ бол 3 хувь нь байгаа. Орон сууцны сан байгуулъя, энэ сангаас цаашдаа Монгол Улс орон сууц барьж байя, өөрийн тогтвортой эх үүсвэр бий болгоё гэсэн үүднээс энэ дээр бид нар 3 хувийн тооцоо авч байгаа. 


Засгийн газар бүхэлдээ энэ зээлийг авч эрсдэл хариуцаж байгаа, жил жилийн төлбөр,үйлчилгээний төлбөрийг хийж байх зардлаа нөхөх үүднээс 4 хувийн шимтгэл авна. Ингээд үндсэндээ энэ 10 хувь гэж бид нар тооцож байгаа юм. Хэрвээ орон сууцны сан байгуулахгүй гэж энийг үзэх юм бол бидний энэний өмнө ярьсан арилжааны зээлийн хүүнээс ч доогуур хүүтэй байгаа.


Тийм байгаа биз дээ, арилжааны үр ашигтай өөрийгөө нөхөх төсөлд өгч байгаа зээл 7.75 байгаа, орон сууцанд өгч байгаа зээл бол 7 хувь байна. Тэгээд дээрээс нь бид нар бас Засгийн газар өөртөө орон сууцны фондтой болъё, байнгын эх үүсвэртэй болъё гэдэг үүднээс 3 хувийн шимтгэл хийж байгаа. Энэ бүрэлдэхүүнээр нь зөвшөөрч өгвөл бид ер нь 10 хувиас хэтрүүлэхгүйгээр энэ ажлаа зохион байгуулаад явах бололцоотой гэж бид үзэж байгаа юм.


У.Уламбаяр:
-Бид Азийн хөгжлийн банкнаас авах орон сууцны санхүүжилтийн гэрээний бэлтгэл ажлыг хангах талаар бид нэлээд ажил хийлээ. Энд хэд хэдэн шаардлагууд тавигдсан байгаа юм. Ерөнхий шаардлагатай зээлдэгч төслийн үйл ажиллагааны дансыг  нээх, байгуулах ажлыг хийж байгаа. Мөн төслийн удирдах алба, төслийн удирдах нэгж, дотоод бүртгэл хяналтын тогтолцоог бий болгоно гэсэн ийм шаардлагууд байгаа. Бид Сангийн яамтай хамтраад төслийн удирдах хороо, төслийн удирдах нэгжийг байгуулаад ажиллаж байгаа.


Бүх дүрэм, журмуудаа хийчихсэн, бэлэн байдалд байна. Нөгөө талаар энэ зээлийг авахын өмнө бид хэд хэдэн гэрээний төсөл, журмын төслүүдийг хийж батлуулах ёстой. Үүнд дахин дамжуулан зээлдүүлэх гэрээ, орон сууцанд зээл олгох гэрээ гэх мэт энэ үлгэрчилсэн гэрээнүүдийн төслүүдийг хийж, арилжааны банкуудад хүргүүлээд байгаа.


Мөн зээлдэгч орон, орон сууцны сангийн журмыг эцэслэн боловсруулж батлуулсан байх ёстой. Энэ журмыг бид хийгээд 2 долоо хоногийн өмнө Засгийн газраар ороод батлагдаад явж байна. Арилжааны банкуудын хооронд та бүхэн мэдэж байгаа. Монголшуудан банк болон Худалдаа хөгжлийн банк шалгарч эхний ээлжинд энэ зээлийг дамжуулан зээлдүүлэхээр шалгарсан байгаа. Энэ банкнуудын хувьд зээлийн бодлогод нийцүүлэн орон сууцны зээлийн албыг байгуулж тусгай данс нээсэн байх. Зээлтэй холбогдох үйлчилгээ явуулах, зээлийн зарцуулалтанд хяналт тавих журмуудыг боловсруулж батлуулсан байх, зээлийн өргөдлийн маягт формыг бэлэн болгосон байх гэсэн шаардлагуудыг бид ерөнхий зарчмыг нь хэлээд Монголшуудан банк албаа байгуулаад журмуудаа хэлэлцээд баталчихсан байгаа. Худалдаа хөгжлийн банк, Голомт банкны хувьд одоо энэ ажлаа бэлтгэх үе шатандаа явж байгаа.


Х.Балсандорж:
-Би тодруулчихъя. Яагаад гэвэл өөр асуудал яригдаад байна. Зээлийг яаж олгох гэж байна. Юу гэхээр биднээс сонгогчид орон сууцтай болмоор байна, зээл олж өгөөчээ гэж байгаа шүү дээ. Түрүүнд яригдахад юу гэхээр зээлийг эхлээд бизнесийн журмаар ч гэдэг юмуу, аж ахуйн нэгж байгууллагуудын эхлээд олгоно. Дараа нь 1, 2 жил эргүүлж сангаа нэлээн өсгөж авсны дараа ард иргэддээ, ялангуяа ядуу амьдралтай хүмүүст олгоё гэсэн асуудал яригдаж байсан шүү дээ. Тэгэхээр энэ зарчмыг л би сонсох гээд байгаа юм.


Тэгвэл бид иргэддээ хэлмээр байна. Орон сууцны зээлээс ойрын 2 жилд та нарт олгохгүй шүү. Сангаа бүрдүүлж байж, дараа хөнгөлөлттэй зээл олгоно гэдэг юмуу зарламаар байгаа юм л даа. Тэгэхгүй бол нэхээд байгаа байхгүй юу. Тэр зарчмыг л би асуугаад байна.


У.Уламбаяр:
-Бэлтгэл ажил яаж хангаж байна гэдэгт л би хариулаад байна л даа. Энэ зээлийг авах бэлтгэл ажил юу хийв гэдгийг асуусан шүү дээ. Таны саяны хэлсэн асуудлын хувьд яг хэвээрээ байгаа. Бид орон сууцны зээлийг түрүүний ярьсныхаа дагуу л олгоно. Эхний 2 жилд байгууллагаар дамжиж олгоно. 2 жилийн дараагаас эхлээд ард иргэдэд олгоно гэсэн зарчим хэвээрээ байгаа.


Т.Очирхүү:
-Бидэнд тараасан 4 сарын 18-ны материалын 15-р хуудсан дээр 4 янзын аргаар зээлийг өгөх талаар байгаа. Бидэнд орж ирснээс арай дэлгэрэнгүй болсон байна лээ. Барилгын жижиг дунд байгууллагуудад аж ахуйн нэгж, улсын байгууллага, хувийн байгууллагаар дамжуулаад иргэдэд очих, хувь хүмүүст орон сууц авахад нь зориулах, СӨХ-нд өгөх гэсэн 4 төрлөөр байгаа юм байна лээ. Тэрнийг нэг харчих даа.


Уг нь Э.Гомбожав гишүүн дутуу юм хэлээд байгаа юм. Ингэсэн шүү дээ. Ингэсэн байна лээ энэ дээр. Хоёр байнгын хорооны хурал дээр нэг маргаан гараад байсан шүү дээ. Юу гэхээр зэрэг ядуу зүдүү иргэдэд өгөхөөр зэрэг Азийн хөгжлийн банкнаас орон сууцны салбарт өгч байгаа зээлийн гол зорилго нь бол орон сууцны хөгжлийн сан байгуулах зорилготой учраас эхлээд төлбөрийн чадвартай хэсэгт өгөөд, тэндээсээ эргэж зээлийн эх үүсвэрээ буцааж авч байгаад сан байгуулаад эргэж үйлчлэнэ гэсэн. Тэр асуудал энэ төсөл дээр яаж орж вэ гэж би их сонирхсон л доо.


Ядуу зүдүү иргэдэд шууд биш, байгууллагуудаар дамжуулж өгнө, байгууллагууд нь баталгаа өгөөд сан байгуулаад тэгээд манай орон сууцны төслийн анхны Монгол Улсын Засгийн газрын хэрэгжүүлж байгаа төсөл ингээд тасралтгүй үргэлжлээд явах юм байна гэж ингэж ойлгосон. Байнгын хороон дээр бас нэг ийм юм яригдсан шүү дээ. Тэрний хариу энд байна лээ.


Э.Гомбожав:
-Зээл бол ийм шүү дээ. Бага дунд орлоготой иргэдэд. Түрүүнд Т.Очирхүү дарга хэллээ л дээ. Энэ зээл 4 янзын юмаар олгогдоно, 3 хэсгээс бүрдэж байна гээд. А хэсгийг л би ярьж байгаа шүү дээ. А хэсэгт нь эхний 2 жилд нь аж ахуйн нэгж байгууллага, барилгын жижиг дунд байгууллагад олгох юм. Тэрүүгээр дамжуулж олгоно. Өөрөөр хэлбэл аж ахуйн нэгж байгууллага гэдэг нь төсвийн хэд хэдэн байгууллагууд өөрсдөө нийлээд. Тэгээд гүйцэтгэгч байгууллагаа олоод байшин бариулж болно. Аль эсвэл зээл аваад байшин барилга, орон сууц худалдаж авч болох ийм чиглэлээр явах юм байна лээ.


Энд нэг ойлголт байгаа, ядуу иргэдэд зээл олгоно гэдэг ойлголт байхгүй. Харин тэр ядуу иргэдэд энэнтэй холбогдуулаад Азийн хөгжлийн банкны дэргэд байгаа Японы сангаас 1.9 сая билүү долларын буцалтгүй тусламж орж ирж байгаа. Тэр бол ядуу иргэдэд явах юм, тусгай. Тусгай меморандумд гарын үсэг зурчихсан. Санамж бичигт гарын үсэг зурчихсан байгаа. Энэнтэй хольж хутгаж болохгүй. Энэ бол эхний 2 жилдээ байгууллагаар дамжаад, дараагийн 2 жилээс эхлээд бага дунд орлоготой иргэдэд зээл олгогдож эхлэнэ.


Ядуу гээд явчихвал энэ чинь утгагүй болоод явчихна шүү дээ. Ийм ийм ялгаатай юм байна лээ шүү. Тэрнийг бас та бүгд анхаараарай гэж зориуд хэлье гэж бодсон юм.


Н.Тогтох:
-Би нэг юм тодруулж асууя. Бага дунд орлоготой иргэд гэдэг чинь төсвийн байгууллагын албан хаагчид юм шүү дээ. Өнөөгийн манай зах зээлийн журмаар тогтсон зээлийн хүү гэдэг маань арилжааны зээл л байгаа байхгүй юу. Энэ бол бид нар хөрөнгө оруулалтын зээл ярьж байгаа шүү дээ. Тэгэхээр хөрөнгө оруулалтын зээл ярихад 10 хувийн хүү ч гэсэн их л байгаа байхгүй юу. 


Тийм учраас бид хөрөнгө оруулалтын зээл ярьж байгаа, Монголын санхүүгийн зах зээл арилжааны зах зээлийн хүү байж байгаа. Ийм учраас Засгийн газар маань 10хувь болгож байгаа гэдэг чинь их л юм дайчилж байгаа хэрэг л дээ. Тэгэхдээ еще тэр орон сууцны сан байгуулна, 3 хувийн шимтгэнэ гэж байна шүү дээ. Энэ чинь бага, дунд орлоготой иргэний 10 сая төгрөгнөөс, жишээ нь 10-ын хэмжээнд гэхэд 10 сая төгрөгнөөс жилд 1 сая төгрөгийн хүү л болж байгаа байхгүй юу.


Тэр 3 хувь цуглаад цуглаад энэ чинь 30 хувь биш, 3 сая доллар цуглахгүй шүү дээ, нэг удаагийн эргэлтэнд, 300-гаад мянган доллар байгаа байхгүй юу. Тэрүүгээр чинь ямар байшин барьдаг юм гэхээр ганц байшин босгоно шүү дээ. Тийм сан байгуулна гэж зээл авч байгаа ядуу дунд иргэдээсээ өнөөдөр 10 сая тутмаас нь ингэж өнөөдөр шимж байх уу? Аль эсвэл Засгийн газрынхаа эрсдэлийг 4 хувь гэж байна, тэрнийг нь 5 хувь болгодог юмуу,тэрнийгээ гаргаад эрсдэл бага гарвал тэр чинь бас л нөөц болно шүү дээ. Тэрнийг ашиглана гээд ерөөсөө сан байгуулна гэдэг дээр дундын юм нь одоохондоо эхний ээлжинд байхгүйгээр явбал энэ хүү чинь хөрөнгө оруулалтын зээл, тэр дундаа ядуу, дунд бага орлоготой иргэдэд чиглэсэн зээл болгоход нь ач тустай байдаг юм биш байгаа даа гэдэг ийм юм тодруулах санал байна.


Д.Лүндээжанцан:
-Түрүүн бас зөвшилцөх шатандаа Н.Тогтох гишүүн энэ саналаа гаргасан.


Ч.Улаан:
-Бага дунд орлоготой иргэд гэдэгт төсвийн байгууллагын ажилчид хамаарагдана гэж. Тиймээ нэлээд нь хамаарагдах байхаа. Тийм учраас бага дунд орлоготой улсуудад зээл эхний үед эрсдэлтэй байж болзошгүй учраас байгууллагаар нь дамжуулан олгох энэ хэлбэрийг л эхний ээлжинд хэрэгжүүлье гэж сонгож авсан нь цаанаа тийм учиртай л даа. Ингээд эхний нэг эргэлтээс тодорхой хэмжээний бага ч гэсэн сан бүрдэнэ л дээ. Энэ сангаа бүрдүүлээд эхлэх юм бол цаашдаа харин эрсдэл ихтэй тэр хэсэгтээ зээлийг түлхүү олгох бололцоо нөхцөл бага ч гэсэн бүрдэнэ гэж бид үзэж байгаа юм.


Тийм учраас ер нь энэ санг байлгах нь зүйтэй гэдэг саналтай байгаа Засгийн газар. Тэр ч битгий хэл орон сууц хөгжүүлэх санг бүрдүүлж, цаашид нь арвижуулахад нь төсвийн болон орон нутгийн төсвөөс ч гэсэн жил жилд тодорхой хэмжээний дэмжлэг үзүүлж байх нь зүйтэй юм гэсэн шийдвэр гаргасан байгаа.


Тэгэхээр тал талаас хүчин чармайлтаа дайчлаад бага ч гэсэн энэ сангаа бүрдүүлж эхэлбэл энэ бол бидэнд бас тус дэм өгөхүйц  тийм сан болох бололцоотой гэж бодож байна. Дээрээс нь энэ санд энэ гадаадаас хэрэгжиж байгаа төслөөс байгуулагдах сангийн тодорхой хөрөнгө, төсвийн тодорхой хандив, аж ахуйн байгууллага, иргэдээс оруулах хандив, энэ бүгдийг нийлүүлээд орон сууцны хөгжлийн сантай байя гэсэн зарчмын асуудлыг Засгийн газар тогтсон байгаа гэдгийг уламжилмаар байна.


Хөрөнгө оруулалтын зээл гэж үзэж болох үндэстэй. Энэ урт хугацаатай учраас. Гэхдээ арилжааны банкны зээлээс ихээхэн доогуур хүүтэй байгаа л даа. Аливаа зээл буцаан заавал төлөгддөг учиртай. Энэ бол буцалтгүй тусламжаар аваад бүгдэд нь жигд тараагаад хуваарилдаг ийм зүйл биш учраас зээлийг төлөх чадвартай хүнд нь өгөх, эргээд зээл төлөх чадавхиа байнга хадгалж байх асуудлыг Засгийн газар анхаарлаасаа гаргах учиргүй юм.


Өөрөөр хэлбэл дараа үеэ зээлийн дарамтанд оруулахгүйн тулд энэ хэмжээний эрсдэлийг үүрэхээс өөр аргагүй. Бид байж болох эрсдэлийн ачааллыг хамгийн багаар бодож 10 гэж оруулсан байгаа. Яахав 10 хувийг өөрчлөхгүйгээр дотор нь сан байгуулахгүйгээр хувиа зохицуулъя гэдэг асуудал байж болох уу гэвэл байж болох нэг хувилбар байх. Гэхдээ энэ зээлийн гэрээг зөвшилцөх үед ямар ч байсан ийм сантай байх нь зүйтэй юмаа гэж тогтсон учраас энэ сангаа одоо нэгэнт зээлийнхээ гэрээнд тусгаад гарын үсэг зурчихсан. Одоо энэ зээлээ түргэхэн шиг ашиглаж эхэлбэл энэ сан маань харин бүрдэх сайн талтай.


2001 оны 8 сарын 30-нд зээлийн гэрээнд үзэглэсэнээс хойш 8 сар өнгөрч байгаа. Бид энд шуурхай ажилласан бол дор хаяад хагас жилийг хожиж болох байсан байна. Энэ боломжийг ашиглаж чадсангүй гэж Засгийн газар бас өөртөө нэлээн хатуу дүгнэлт хийж ингэж дотроо ярьж байгаа гэдгийг бас та бүхэнд дамжуулъя.


Д.Түмэндэмбэрэл:
-Би ганц юм тодруулъя. СӨХ-д зээл олгоно гэж байна шүү дээ. Сая хэлэлцэж, түрүүчийн хуулиуд хэлэлцэж байхад чинь хуулийн этгээд болгохгүй нэг үндэслэл нь бол өөрийн гэсэн хөрөнгө байхгүй байгаа гэсэн санаагаар энэнд хуулийн этгээдийн эрх өгөөгүй шүү дээ. Тэгэхээр одоо энэ байгууллагад чинь юуг үндэслэж зээл олгох вэ? Энэ байгууллага авсан зээлээ яаж төлөх вэ гэдэг асуудлыг тодруулах гэсэн юм.


У.Уламбаяр:
-СӨХ-д нийтийн зориулалттай орон сууцны дундын өмчлөлийн эд хөрөнгийг засварт зориулан СӨХ-д дэд зээлээс олгож болно гэсэн зээлийн нөхцөлд байгаа юм. СӨХ-ын хувьд одоогоор үнэхээр хуучирсан барилгын дэргэд байгаа СӨХ-үүд маань засвар үйлчилгээ хийх, хөрөнгө мөнгөний асуудал, ер нь хүндрэл маш их байгаа. Тийм учраас энэ хүндрэлийг арилгахын тулд бид энэ СӨХ-ыг оруулсан юм. СӨХ-доор дамжуулж байруудын хуучин баригдсан байруудын засвар үйлчилгээ, ялангуяа сантехник энэ бүх зүйлүүдээ засвар хийхэд бид энэ зээлээс өгөх юм.


Энэ зээлийн хэсэгт дэд бүтцийг сайжруулах гэж нэг хэсэг байгаа юм. Тэр хэсэг дээр энэ СӨХ-д нэлээд хамрагдах байхаа гэж бодож байна.


Д.Түмэндэмбэрэл:
-Ямар хөрөнгийг нь барьцаалж байж зээл олгох вэ, яаж эргүүлж төлөх вэ гэдэг асуудал.


У.Уламбаяр:
-Орон сууцуудыг л барьцаална шүү дээ.


Д.Түмэндэмбэрэл:
-Юу гэж хувийн орон сууц барьцаалах юм. Юм байхгүй учраас хуулийн этгээд болж чадахгүй шүү дээ.


Ч.Улаан:
-СӨХ чинь өөрсдөө орон сууц эзэмшигчдээсээ холбоо байгуулсан шүү дээ.


Д.Түмэндэмбэрэл:
-Сууц өмчлөгчид чинь өөрсдөө татвар 8000, 9000 төгрөг төлөөд өнөөдөр СӨХ-д төлбөр төлөөд байна шүү дээ. Тэр хөрөнгө юунд зарцуулагдаж байгаа юм бэ? Тэр чинь засвар үйлчилгээнд зарцуулагдаж байгаа шүү дээ. Гэтэл одоо дээр нь төр өөр тусгай зээл өгөх гэхээр өөр ямар хөрөнгөөр барьцаалж тэр зээлийг нь олгох юм, эргэж яаж төлөх юм?


У.Уламбаяр:
-Байгууллагаар дамжиж өгнө гэдэг утга нь тэр байгууллага өөрөө аваад хэрэглэчихгүй шүү дээ. Тэр байгууллагад хэрэглэгчид зээл авах гэсэн хүмүүс өргөдлөө гаргаад хамтраад тэрүүгээрээ явахад тэр СӨХ-д хамрагдаж байгаа байрны иргэд, СӨХ-роо дамжуулж авч болно гэсэн утга байгаа шүү дээ. Тэгэхийн тулд т эр иргэн өөрийнхөө байрыг барьцаалж л авна шүү дээ.


Д.Түмэндэмбэрэл:
-Тэгвэл энийг чинь СӨХ-д гэж тусгайлан заахын хэрэггүй, байгууллагаар дамжуулан оруулна гэж тавих хэрэгтэй. СӨХ-д гэж тусад нь заах хэрэггүй.


Ц.Энхбаяр:
-СӨХ-ын хувьд зайлшгүй нэг шаардлага гарсан гэж ойлгож байгаа. Яагаад гэвэл өнөөдөр Монгол Улсад байгаа орон сууц гэж үзэж байгаа тэр албан ёсны орон сууцны ашиглалт, одоогийн арчилгаа байдал ямар байгаа билээ гэдэгт бид нар заавал анхаарлаа хандуулах ёстой. Тийм учраас тэдгээрийн дундын өмчлөлийн эд хөрөнгийг засварлахад шинээр байгуулагдсан СӨХ-ны дундаа цуглуулдаг тэр хөрөнгө нь одоогийн байдлаар хангалтгүй байгаа.


Тийм учраас одоогийн байдлаар 126 СӨХ-оос судалгаа авч үзсэн байна лээ. Энэ үзсэн судалгааны үндсэн дээр Сууц өмчлөгчдийн холбоод дээд тал нь 5 сая төгрөгийн зээлийг авахад дээврээ засах ийм боломжтой гэж үзэж байгаа. Барьцааны хувьд энэний цаана сууц өмчлөгчдийн холбоодын сар бүрийн суугчдын орон сууц өмчлөгчдөөс ирүүлж байгаа дундын өмчлөлийн засвар үйлчилгээнд зориулсан хуримтлалын хөрөнгө нь өөрөө барьцаа болох боломжтой гэж ингэж үзсэн. Тооцоо ингэж гарсан.



Хоёрдугаарт, өнөөдөр дундын өмчлөлийн эд хөрөнгийн засвар үйлчилгээнд зориулсан дундын хуримтлалын сан гэдгийг байгуулсан байгаа. 


Б.Эрдэнэбилэгт:
-Хоёр асуулт байна. СӨХ-д бид нар цөмөөрөө л орон сууцанд амьдарч байна. Тэнд яг зээл өгнө гэдэг тухай ойлголтыг бид нар Иргэний хууль ярьж байхад ярьж байсан шүү дээ. Аж ахуйн нэгж байлгах уу, байлгахгүй юу гэдэг асуудал ярьсаар байж байгаад СӨХ-ыг аж ахуйн нэгж биш байна гэж үзээд тэгээд буцаагаад тэр чинь зээл авахад нь энэ чинь хэрэгтэй, аж ахуйн нэгж байгуулъя гэхээр зэрэг болохгүй гэсээр байж байгаад бид нар чинь аж ахуйн нэгж биш болгочихсон шүү дээ.


Тэгээд одоо би байшингийнхаа шатыг, дээврийг засахад нь зээл авахуулна гэж ярьж явах тэр орон сууцны амьдарч байгаа нөхдүүд тэгж ярьж явна гэдэг тухай ойлголт байхгүй л юм шиг санагдаад байгаа юм. Энийг яаж судлаад ингэж СӨХ-д өгнө гэж хэзээ ингэж шийдсэн юм, энийг хэлж өгөөч.


Хоёрдугаарт, яагаад энэ туршилт хийж байгаа байгууллагуудыг Дархан, Чойбалсан гэсэн юм бэ? Чойбалсанд чинь Оросын цэргийн ангийн өчнөөн орон сууц байгаа шүү дээ. Тэрнийг яагаад нураачихсан юм. Тэнд орон сууц хэрэггүй л болоод нураасан байгаа байхгүй юу. Дархан хотод өнөөдөр судалгаагаар орон сууцны хамгийн хямдхан ханш Дархан хотод байж байна. Тэгэхэд Дарханд орон сууцны зээл өгнө гэж яваад байдаг. Өвөрхангай, Хөвсгөл аймаг байна, хүнээр хамгийн олон тоотой, тэнд орон сууцны хэрэгцээтэй, маш их шаардлагатай байна, яагаад тэрнийг судлаагүй юм.


Улаанбаатар хотын хажууд байгаа Зуунмод хотод төсөл хэрэгжүүлнэ гээд явж байна. Тэнд хэрэгцээ ямар байгаа билээ. Ийм ийм юмнуудыг яаж сонгосон юм бэ төслийнхөн.


Ц.Энхбаяр:
-СӨХ-дын хувьд амьдралаас ургаж ирсэн хэрэгцээ, тэр хүмүүст хөрөнгийн хэрэгцээ байгаа учраас энийг оруулсан. Хэрвээ үнэхээр УИХ-ын гишүүд маань сууц өмчлөгчдийн холбоо хуулийн этгээд биш гэдгийг нэгэнт Иргэний хуулиар үзсэн бол тэр хүмүүст зээл олгох боломж нээгдэхгүй, тухайн хөрөнгө нь Азийн хөгжлийн банк, Монгол Улсын Засгийн газрын дараагийн шатны уулзалтаар тохиролцож өөр зориулалтаар юмуу, А хэсэг юмуу бусад хэсэгт зориулагдах, хэрэглэгдэх байхаа гэж ингэж бодож байна.


Орон сууцны хамрах хүрээний хувьд хотуудын хувьд ийм байгаа. Дархан, Чойбалсан, Зуунмод, Дархан, Улаанбаатар, Зуунмод гэсэн гурван газрыг ярьж байгаа. Энд төслийн Б хэсэг буюу орон сууцны хэсэгчилсэн төлөвлөгөөг, өөрөөр хэлбэл дэд бүтцийг бэлдсэн орон сууцны талбайг хүмүүс яг өөрсдөө зээлээ аваад шууд орон сууц барихад зориулагдсан талбайг бэлтгэх. 


Хоёрдугаарт, гэр хорооллыг сайжруулах гэсэн ийм хоёр, гэр хорооллын дэд бүтцийг сайжруулахад зориулагдсан ийм төслүүдийг хэрэгжүүлэх юм. Гэхдээ энэ бол эхний ээлжинд энэ гурвыг загвар маягаар хэрэгжүүлнэ. Төслийн Б хэсэгт зарцуулагдсан хөрөнгө болон төлөвлөж байгаа юмнаас харахад цаашдаа нийт 17 ийм жижиг төслүүдийг бусад аймаг, хотуудад хэрэгжүүлэх боломжтой гэж ингэж үзсэн байгаа. Төсөвт нь тусгагдсан байгаа.


Р.Гаваа:
-Миний асуух гэсэн юмыг түрүүчийн улсууд асуугдаад хариулт өгөхгүй л байгаа эд л дээ. Юу гэхээр энэ зээлийг байгууллагаар дамжуулж өгнө гэдгийг Дэд бүтцийн яамнаас над ирүүлсэн бичгээр барилга барих компанид өгөх юмаа гэж хэлсэн байна лээ. Тэрүүгээр чухамдаа бага, дунд орлоготой иргэд нь тэндээс байр авч чадах эсэхийг би хэлж мэдэхгүй байгаа юм. Өнөөдөр тэртээ тэргүй барилгын байгууллагууд өөрсдөө байшин бариад л нэг кв метр талбайг 300, 400 мянга орчим төгрөгөөр үнэлээд зараад л захиалга зарлаад яваад байгаа, тэрэнд нь орж чадахгүй л байгаа шүү дээ.


Гэтэл энэ л компаниудыг дэмжих гэж энэ зээлийг авч байгаа нь над ерөөсөө ойлгогдохгүй байгаа юм. Тийм учраас энэ дотор заачихсан өрхөд олгоно гэдэг чинь л хэдийд нь хийгдэх гээд байна вэ гэдгийг сонирхоод байгаа юм. Энэ зээлийн гэрээн дотор өрхөд, иргэнд олгоно гэж бичсэн байгаа шүү дээ. Гэтэл одоо бид нар энэ зарчмаа ингэж өөрчлөөд байгаагийн учир нь юунд байна вэ гэдэг миний нэгдүгээр асуудал байна.


Дараагийн асуудал, ерөөсөө барилгын байгууллагаар дамжуулж гэж над лав ирсэн бичиг байгаа. Дэд бүтцийн яамнаас, хэд хэдэн хүн гарын үсэг зурсан бий, тэрний дотор У.Уламбаяр сайдын зурсан гарын үсэгтэй ч байгаа, төрийн нарийн бичгийн дарга Ц.Цэнгэлийн гарын үсэгтэй ч байгаа. 


Гэр хорооллын эдийн засгийн чадавхийг дээшлүүлнэ гэж юуг ойлгоод байгаа юм бэ? Энэ юу юм бэ? Энэ бас зээлийн зориулалтанд ороод байгаа юм. Гэрийн хорооллын эдийн засгийн чадавхийг дээшлүүлнэ гэж юуг хэлээд байгаа юм. Би энийг л сонирхоод байгаа юм, энэ төслийн удирдлагын нөхдүүдээс асуух ёстой байх гэж бодож байна.


Дараа нь бид нар удирдлагын зардлыг ямар ч байсан 10 орчим хувь юм болж байсан. Одоо 9 хувь гээд сая тохиролцсон гээд хэлчихлээ. Гэхдээ энэний дотор надад их сонин юм бодогдоод байгаа юм л даа. Барилгын жижиг дунд байгууллагуудыг сургах гэж бид нар хөрөнгө зарах гээд байгаа юм. Энэ чиглэлээр зөвлөх авна гээд бичээд байгаа юм. Тэртээ тэргүй зөвлөхтэй, зөвлөхгүй барилга бариад л байх шиг байгаа юм. Энэ ямар учиртай байдаг байна вэ? Ийм л юманд хөрөнгө зараад эхлэхээр ойлгомжгүй байгаа юм.


Тэгээд их олон байгууллага байна шүү дээ. Төслийн удирдлагын хороо гэж бий, төслийн удирдлагын нэгж гэж бий. Энэ зөвлөхүүд байж байна. Зүгээр л энэ төслөөс чинь баахан улсууд л цалинжих гэж төсөл зээл аваад байх шиг санагдаад байгаа юм даа. Энэ дээр та нар ямар бодолтой байна, энийг бууруулах арга байна уу?


У.Уламбаяр:
-Барилгын байгууллагаар дамжуулж олгоно гэдэг маань бид бас нэг юм бодож хэлээд байгаа юм л даа. Жишээ нь өнөөдөр Монголд 1990 оноос хойш хүмүүс зээл аваад зориулалтын дагуу ашиглахгүй, ийш тийшээ худалдаа наймаанд яваад эргээд өсгөчихөөд буцааж өгнө гэж хэлээд л өчнөөн хүн өртэй байгаа. Бид зориулалтаар нь ашиглахын тулд байгууллагаар нь дамжуулж өгье гэсэн чиглэл барьж байгаа.


Энэ байгууллагаар нь дамжуулж өгснөөрөө жишээ нь барилгын байгууллагаар дамжуулж өгөх юм бол барилгаа бариад үе шатаар нь санхүүжүүлээд ашиглалтанд өгөөд эргээд тэр барилгыг нь зээлийн барьцаа болгоод зээл төлөгдөж дуустал явах юм. Тэгэх юм бол энэ  мөнгө маань барилгаа баригдана, сууц болно тэр хүндээ очно. Эргээд зээлийн баталгаа нь тэр сууц нь болж хувирах тийм жинхэнэ зориулалтаараа ажиллах учраас бид энэ байгууллагаар дамжуулж өгье гэсэн ийм юм гаргаад байгаа юм.


Эдийн засгийн чадавхийг дээшлүүлнэ гэдэг бол дэд бүтцийг сайжруулахтай холбоотой энэ дээр манай Ц.Энхбаяр нэлээн тодорхой хариулах байхаа. Гэр хорооллын эдийн засгийн чадавхийг.


Ц.Энхбаяр:
-Энэ дээр төслийн нэг хавсралт байгаа л даа. Тэрэн дээр А гэдэг хэсэг маань арилжааны банкаар явах хэсэг маань дотроо 4 хэсэгт хуваагдаж байгаа. 1-рт, аж ахуйн нэгж байгууллагуудаар дамжуулан тэдгээрийн ажилчдад орон сууцны зээл олгох, 2-рт, барилгын байгууллагуудад орон сууц барих жижиг дунд барилгын байгууллагуудад зээл олгох гэсэн, 3-рт, хувь хүмүүст гэсэн асуудал байгаа, 4-рт, түрүүний ярьсан  СӨХ гэж байгаа. Тэгэхээр үндсэндээ ийм 4 субъект байна гэж ойлгож болно.


Барилгын байгууллагын хувьд  жижиг дунд гэдэг орсон санаа нь 1-рт, энэ зээлээр дамжуулан жижиг дунд барилгын байгууллагуудыг хөгжүүлэх гэсэн нэг ийм санаа байгаа. 2-рт, нэгэнт зээл маань бага дунд орлоготой хүмүүст зориулагдаж байгаа учраас төслийн маань тэр зорилгод нийцэх үүднээс аль болохоор бага өртөгтэй, хямдхан орон сууцыг бариулах тэр боломжийг бүрдүүлэхэд ач холбогдолтой гэж ингэж үзсэн.


Саяны тавьсан 4 субъектын хувьд дотор нь тус бүр дээр нь өөрийн шалгуурууд байж байгаа заагаад өгчихсөн. Ийм ийм шалгууруудыг бүрдүүлсэн тохиолдолд эдгээр байгууллагууд зээл авна гэсэн. Тэгэхээр тэр бүхэн энд тусгагдчихсан байгаа гэж ингэж ойлгож байна.


Гэр хорооллын эдийн засгийн чадавхийг сайжруулах гэж байна. Энэ бол яг эдийн засгийн чадавхийг сайжруулах гэдэг маань шууд биш утгаараа гэр хорооллын орчны нөхцлийг энгийн буюу иж бүрэн байдлаар сайжруулах нь дэд бүтцийн хувьд тэр дотор оршин сууж байгаа гэр хорооллын хүмүүсийг өөрсдөдөө орон сууцандаа хөрөнгө оруулах нэгдүгээрт. 


Хоёрдугаарт, тэнд өөрсдийн эдийн засгийн чадавхийг сайжруулах зорилгоор янз бүрийн ажил үйлчилгээ эрхлэхэд нь тус дөхөм болно. Тухайлбал усан хангамж тавиад өгнө, дулаан хангамж тавиад өгнө, зам харилцаа хөгжинө гэдэг бол аливаа юмны хөгжлийн эх үүсвэр байдаг гэдэг утгаар ингэж орсон байхаа. Ер нь гэр хорооллын эдийн засгийн чадавхи гэдгийг түрүүний Э.Гомбожав гишүүний хэлсэн ядуурлыг бууруулах юман дээр ерөөсөө тэнд бодитойгоор гэр хорооллын сонгосон гэр хорооллууд дээр дундын орлого нэмэгдүүлэх үйл ажиллагааны цэгүүдийг нээж тусламжийн юмнууд тусгагдсан байгаа. Тэр бас энэ утгыг цуг агуулж байгаа байх гэж бодож байна.


Р.Гаваа:
-Саяны яг энд заасан 4 юмаар би ойлгож, тийм учраас иргэд зээл авах юм байна, тэр эсвэл хариуцдаг байгууллага нь манай ажилтан тогтмол цалинтай, энэ хүнд ингээд зээл өгч болох юм гээд тэрүүгээр дамжуулж авна гээд ойлгосон чинь. Танай яамны удирдлагын хүмүүс тэгж ойлгохгүй байгаа юм. Над ирээд байгаа бичиг чинь өөр бичиг ирээд байгаа учраас би зориуд яриад байна шүү дээ. Тийм учраас энэ бүгдээрээ адилхан ойлгодог болох юмсан гэсэн нэг санаа.


Нөгөөдөх нь гэр хорооллын эдийн засгийн чадавхи гэдэг чинь ч нэг их сайн ойлгомжтой ч биш л байна.


Д.Арвин:
-Бид нар эцсийн эцэст ард түмэн маань орон сууцтай болох ёстой л доо. Гэтэл амьдрал дээр ийм байдаг байхгүй юу, барилгын компаниуд. Нэг эмнэлэг гэхэд л нэг барилгын компаниар дамжуулж байшин барих нь л дээ. Нэг өрөө төдөн сая төгрөг, хоёр өрөө төдөн сая төгрөг. Яг амьдрал дээрээ бол гэрээ хийчихээд яг энэ барилгууд яг энэ мөнгөндөө өгдөггүй, тэгээд л үнэ нэмэгдсэн,тог нэмэгдсэн гээд, 30, 40 хувь 50 хувиар ч нэмдэг. Энэ бол амьдрал дээр бүх компаниуд ингэдэг. 


Хэрэв ингэсэн тохиолдолд тэр байшингий нь хугацаанд нь барьж өгч чадахгүй, авсан тэр компани нь тэр үнэнд нь, ард түмэнд өгөхгүй тийм компанийг, тийм хариуцлагад тооцох тийм юм нэгдүгээрт байгаа юу? Хоёрдугаарт, бид нар маш их олон хөрөнгө, барилга, бүх л барилгын компаниуд одоо 20, 30, 40-өөд компаниуд ажиллаж эхэлж байна. Гэтэл амьдрал дээр барилгын материал яг байгаа юмуу Монголд. Өнөөдөр тоосгоны үйлдвэр гэхэд алдаг оног Эрэл. Эрэл чинь өөрийнхөө дотоод хэрэгцээнд өгнө гээд гаргадаг. Еще тоосгоны үйлдвэр Монголд байгаа юмуу, Ханын материал нь зогсчихсон. Цементний үйлдвэр ч адилхан монопольдоод нэг нь авчихаад өгдөггүй шүү дээ. Үнээ нэмээд л.


Гэх мэтчилэн блокны үйлдвэр гээд аваад үз. Блок гэхэд одоо зогсчихсон байгаа шүү дээ. 10-хан мянган ширхэг тоосго барилгын компанид өгдөг тэгээд л хаачихсан. Бид маш их олон хөрөнгийг гаргаж байдаг, амьдрал дээр тэр байшин босох, босохгүй баталгаа бас хүндрэлтэй байгаа шүү дээ. Одоо манай барилгын компаниуд материалаасаа болоод бүгд зогсчихсон. Хоёр жил зогсож байна. Блок байхгүй, арматур байхгүй, цемент байхгүй байна. Бид энэ олон хөрөнгийг гаргачихаад энийг эцсийн эцэст эрсдэлийг нь хэн хүлээх юм бэ? 


Засгийн газар зарим материалуудынхаа үйлдвэр, нэг нь ингэж хөрөнгө оруулж байгаад, болохгүй бол хоёр хөршийн зах зээлийг оруулж ир л дээ, цементний үйлдвэрийг оруулж ир, тэгж зохион байгуулалттайгаар ингэж оруулахгүйгээр Монголд байгаа барилгын үйлдвэрлэлээр явуулах юм бол энэ барилга явахгүй шүү, энэ талдаа та нар ямар бодолтой байгаа юм?


У.Уламбаяр:
-Үнэ нэмэх талаар Д.Арин гишүүн ярилаа. Үнэхээр тийм юм өөрийнхөө хөрөнгө оруулалтаар барьж байгаа барилгын байгууллагууд дээр тийм юм гардаг байхаа. Бидний өгч байгаа энэ хөрөнгө оруулалтын зээл маань арай өөр нөхцөлтэй банкуудад тавьж байгаа зээлийн нөхцөл, цаад байгууллагуудад өгч байгаа зээлийн нөхцөл бол шал өөр. Тийм учраас үнэ анх байгуулсан хэлэлцээрээс нэг их нэмэгдэхгүй байх. Хэрвээ энэ хэлэлцээр өөрчлөгдөх юм бол өөрсдийнх нь хүлээх хариуцлага гэж тэр зээлийн гэрээн дээр байж байгаа. Тийм учраас үнэ их өндөр нэмэгдэхгүй байхаа гэж бодож байгаа.


Хоёрдугаарт, барилгын материалын үйлдвэрлэлийн тухай ярьж байна. Үнэхээр сүүлийн хэдэн жил барилгын материалын үйлдвэр нэлээд доошоо унасан байгаа. Өнөөдрийн байдлаар бид сэргээхээр жишээ нь Хөтөлийн цементний үйлдвэр 2000 онд 10000 тонныг үйлдвэрлэж байсан бол 2001 онд 65 мянгыг үйлдвэрлэлээ, энэ жил 70 мянгыг үйлдвэрлэхээр ингээд явж байна. Ер нь Улаанбаатар болоод Монголд босоод байгаа барилгууд маань, уучлаарай, Д.Арвин гишүүн бас л баригдаад л байгаа шүү дээ. Арматур бол Материал импекс дээр ч байна, төмөрлөгийн үйлдвэр дээр ч байна, ер нь барилгын материалаар Улаанбаатарыг тойрсон 20-иод тоосгоны үйлдвэр байгаа. Гэхдээ хуучны Ханын материалын үйлдвэрийн 70, 80 сая гаргадаг тэр тоо байхгүй, хувьчлагдаад нэлээд хүнд байдалтай байгаа. 


Ханын материалын комбинат гэхэд өнөөдөр 20-иод саяыг үйлдвэрлэх боломжтой боловч шүүхийн барьцаанд баригдчихсан, дандаа хувьд шилжчихсэн шүү дээ. Хувьчлагдчихсан үйлдвэрүүд байгаа. Иймэрхүү байдалтай байгаа. Тоосгоор өнөөдөр барих уу, эсвэл блокоор барих уу, эсвэл өөр орчин үеийн материалаар баривал барилгын үнэ өртөг, хийц хэсэг, техникийн нөхцөл нь ямар болох вэ гэдэг дээр бид ажиллаж байгаа.


Бид цаашдаа барилгын материалын үйлдвэрээ үнэхээрийн хөгжүүлэхгүйгээр явахгүй гэдгийг сайн ойлгож байгаа. Тийм учраас манай яаман дээр барилгын мастер төлөвлөгөө боловсруулаад, энэнийхээ дагуу барилгын материалын үйлдвэрүүдийг хөгжүүлэх, цааш нь авч явах талаар тодорхой зүйлүүд тусган ажиллаж байгаа.


Н.Гэрэлсүрэн:
-Ажлын хэсэг хариулах юмуу, аль эсвэл төслийн удирдлагууд хариулах уу. Гарч байгаа зээлийн журам, зааврууд бидний шинээр мөрдөх гэж байгаа хуулиудтай хэр зэрэг нийцэж байгаа вэ, ажлын хэсэг энийг анхаарсан уу? Энэ хуулиудтай нийцүүлэхийн тулд одоо баталчихсан Засгийн газрын журмаа дахиад өөрчлөх үү гэсэн нэг асуудал байна. Би энийг СӨХ-той холбож асууж байгаа юм шүү.


Хоёрдугаарт, энэ танилцуулган дээр зээлийн хугацаа 20 жилийн хугацаатай гэж байна. Энэ 20 жилийн хугацаанд орон сууцны шинэ хорооллын дэд төслүүдийг хэрэгжүүлнэ гэсэн байх юм. Тэрнийгээ зөвхөн Улаанбаатар, Дархан, Зуунмодод гээд биччихжээ. Энэ нь эхний эхлэлийг нь бичээд орхисон юмуу, аль эсвэл ерөөсөө 20 жилийн дотор энэ гуравхан газрыг анхаараад өнгөрөх юмуу? энэнд хариулт өгөөч.


У.Уламбаяр:
-Ажлын хэсгээс нэгдэх асуудлыг асуусан, хоёрдахь асуудлын хувьд би хариулъя. Зуунмод, Дархан, Улаанбаатар гэдэг бол эхний ээлжинд бид төслийг авахад хийсэн бүх судалгаа, тэр юмаа үндэслээд энэ 3 аймаг дээр тохирсон байгаа. Бусад хөдөө орон нутаг аймгууд нээлттэй байгаа. Гол нь шаардлага нь орон нутгийн хотууд маань өөрийнхөө орон сууцны хэсэгчилсэн төлөвлөгөөгөө баталсан байх ёстой нэгдүгээрт.


Тэр төлөвлөгөөнд нь дэд бүтцийн шаардлагуудыг хангасан байх хэрэгтэй. Гуравдугаарт, орон нутгийн төсвөөс өөрсдөө 25 хувийг энэ зээлийн 25 хувьтай тэнцэх хэмжээний хөрөнгөө бас төсөвтөө суулгаж бэлдсэн байх хэрэгтэй гэсэн ийм ерөнхий шаардлагууд байдаг юм. Энийг биелүүлсэн ямар ч хөдөө орон нутгийн байгууллагуудыг хамруулахад бэлэн байгаа.


Э.Гомбожав:
-Эхний асуудал СӨХ-той холбогдож байгаа юм. Иргэний хууль хэлэлцэж байхад ч гэсэн энэ асуудлыг би бүр зориуд тодорхой хэлж байсан юм л даа. Орон сууцны санхүүжилтийн төслөөс СӨХ чинь зээл авах болно, тийм учраас сууц өмчлөгчдийн холбоо бол тодорхой хуулийн этгээд байх зайлшгүй шаардлагатай шүү гэдэг асуудал. Тэгээд одоо аргаа бараад тэндээс хасч өгөөчээ гэдэг асуудал тавьсан. Энэ бол шийдэгдээгүй явчихсан юм, ганцаарангий нь. Бүх хуулийн этгээдийг нэр дурьдаагүй мөртлөө хамгийн том юм хийсэн явдал бол Иргэний хуулийн хэн хуулийн этгээд байх вэ гэдэг ерөнхий тодорхойлолтоо хэлж өгчихөөд, тэгээд ганцхан СӨХ-ыг хуулийн этгээд биш байна гээд хэлсэн тэр Иргэний хуулийн дотор тэр заалт байж байгаа. Энэ бол буруу л даа. 


Тийм учраас бид юу гэж хэлж байгаа гэхээр дундын өмчлөлийн орон сууцны тухай хууль шинээр орж ирж байгаа, энэнтэй холбогдуулж Иргэний хуульд гарцаагүй өөрчлөлт орно. Тэрнийг хасуулах ёстой. Бид шалгаж үзсэн, тэрнийг хасуулж байж, тэгээд зээл авах байгаа бол тэр шалгуурыг нь Иргэний хуульд заасан шалгуурыг хангаад л явбал тэр очоод өөрөө номоороо бүртгүүлээд явна. Тэр хуулийн этгээд мөн үү,биш үү гэдэг эцсийн дүнд шүүхээр шийдэх асуудал шүү дээ. Түүнээс биш хуулин дээрх заалт биш ээ, энэ бол гарцаагүй эргэж ярих ёстой асуудал гэж бид үзэж байгаа.


Р.Амарсайхан:
-Зээл өөрөө зориулалттай, барьцаатай, хугацаатай, хүүтэй байх ёстой. Иргэдэд олгож байгаа зээл үнэхээр барьцааны асуудал хүнд байгаа юм лдаа. Бид өмнө нь хэд хэдэн удаагийн зээлийг өгөөд төр нуруун дээрээ үүрээд дууссан. Энэний хариуцаж ажиллаж байхад тийм эрсдэл зөндөө гарч байсныг бид мэдэх юм л даа. Бололцоо байхад санхүүгийн акт тавиад л орон нутгаар дамжсан юмуу, бусад юмаар дамжсан тохиолдолд төсвөөс нь татаад авчихдаг байсан ийм практик байж л байгаа.


Өнөөдөр 50 сая йенийн, юанийн барилга гээд төрийн албан хаагчдад зориулсан барилга барьж байгаа Гангарын. Сая 2, 3 объект нь ашиглалтанд орсон байна. Тэгэхэд бид нарт баахан бичиг ирчихсэн байна л даа. Яамдад санал тавиад энэ барилгыг төрийн албан хаагчдадаа авч өгөөч гэхээр хөрөнгийн эх үүсвэр байхгүй гээд баахан хариу сайдуудын бичиг оччихсон. Өнөөдөр зах зээлд борлуулах гэхээр бас л төдийлөн борлож чадахгүй ингээд байж байгаа шүү дээ. Энэ зориулалт нь яг л үндсэндээ төрийн албан хаагч, бага орлоготой хүмүүст зориулагдаж байгаа ийм зээл.


Тэгэхээр иргэд шүүх юун дээр яваад очиход, бид нар орон нутагт ажиллаж байхад мэдэж байгаа юм л даа. Ямар ч л гэсэн дунд орлоготой айл 2-3 сая төгрөгний л өмчтэй байдаг юм, тэр гэрийн, хугархай халбагыг нь хүртэл данслаад бүртгээд байсан. Тэр ямар баталгаа байх юм бэ, тэгэхээр ийм л байдалд очиж байгаа юм. Энэ дээр баталгааных нь тал дээр ямархуу байр суурьтай байдаг юм. Цаашид аж ахуйн нэгж байгууллага ч гэсэн энийг түрүүн Д.Арвин гишүүн хэллээ. Үнэхээр тийм материалын эх үүсвэр байхгүй, барилгууд зогсчихсон байж байдаг.


Хоёр жилийн хугацаанд баахан компаниуд дампуурах юм биш биз дээ гэсэн ийм зүйл байна.


Хоёрдахь зүйл нь хот байгуулалтын ерөнхий төлөвлөгөөтэй энэ юмыг  журам, дүрмээ боловсруулахад яаж авч үзэж байгаа юм бэ? Өнөөдөр ийм зээлийг 2 жилийн хугацаатай өгсөн тохиолдолд тухайн барилга 3-4 давхар жижигхэн дагзнууд баригдана, тэр нь 6-8 сарын хугацаанд баригдаж байгаа барилгууд, ашгаа олохын тулд тэгж баригдана шүү дээ. Улаанбаатар баахан жижигхэн шавар барилгуудтай болох уу, мөн өндөр орчин үеийн фасадтай сайхан барилгуудыг бариулахад энэ зээл ямар нэгэн нөлөөлөх идэвхжүүлэлтийн механизмуудыг хийж өгөх үү? Зээлийн бодлогоор, хүүгийн бодлогоор ийм зүйл юу бодож байна вэ?


Ц.Энхбаяр:
-Иргэдэд олгох барьцааны асуудал энэ зээлийн гэрээнд тусгагдсан байгаа. Яагаад иргэдэд эхний жил олгогдохгүй байнаа гэдэг нь үндсэндээ хоёр шалтгаантай. Нэгдүгээрт, тэр хүний барьцааны асуудал гэж байгаа. Хоёрдугаарт, арилжааны банкууд ийм чиглэлээр зээлүүдийг олон тоогоор нь хувь хүмүүстэй харьцахад эхний ээлжинд туршлагагүй учраас бэрхшээлтэй гэж үзсэн учраас байгууллагаар гэж үзсэн байгаа. 


Иргэдэд өгөх барьцааны асуудал бол энэ зээлийн гэрээнд юу гэж тусгагдсан бэ гэхээр Монгол Улсын газрын тухай шинэчилсэн хууль батлагдаж, тухайн орон сууцны эзэмших газар нь барьцаалах болон өвлүүлэх хөрөнгийн эх үүсвэртэй болсон тохиолдолд энэ бол тэр эрх нь нээгдэнэ гэсэн яг ийм заалт байж байгаа. 


Хоёрдугаарт, бас нэг юм бол тухайн иргэн худалдаж авч байгаа буюу шинээр барьж байгаа орон сууц нь өөрөө барьцаа болох ийм хоёр тохиолдол байж болно гэж ингэж үзэж байгаа. 


50 сая юанийн байшин баригдаж байна гэж байна. Төрийн албан хаагчдад зориулсан орон сууц. Ер нь одоо буцалтгүй тусламжаар орж ирж байгаа юмуу, зээлээр орж байгаа бусад хөнгөлөлттэй зээлээр орж байгаа ийм зориулалттай зээлүүд үнэхээрийн, энэ төсөл бол ихэнх хэсэг нь санхүүгийн зээл байгаа, санхүүгийн төсөл.


Тэгэхээр эх үүсвэрээр хангаж өгнө гэсэн үг. Тэгэхээр нөгөө нийлүүлэлтийн тал нь яг тэр буцалтгүй тусламжаар ороод ирчихсэн орон сууцнууд барих боломжтой. Гэхдээ өнөөдөр тэр хөрөнгийг ашиглаад маш өндөр өртгөөр орон сууц барьчихаад, тэрнийг энэ зээлийн хүрээнд заавал ав гэдэг тийм шаардлага байх уу, үгүй юу гэдгийг төслийг хэрэгжүүлэх явцад онцгой анхаарч үзэх ёстой гэж ингэж үзэж байгаа.


Хот байгуулалтын хувьд энийг яаж нийцүүлэх вэ гэсэн асуулт байгаа. Тэгэхээр мэдээжийн хэрэг хот байгуулалтын стратегиуд боловсруулж байна. Улаанбаатар хот 2020 он хүртэл хэрэгжүүлэх ерөнхий төлөвлөгөөгөө баталчихлаа. Бусад аймаг хотууд гэсэн ерөнхий төлөвлөгөөгөө орчин үеийн шаардлагад нийцүүлэн төлөвлөлтийн шинэ хандлагыг ашиглан төлүүлэх ийм ажиллагаанд оролцож эхэлж байгаа. Тийм учраас намхан дагзнууд баригдаад байна гэж тийм юм байхгүй байхаа гэж ингэж бодож байна.


Б.Эрдэнэбат:
-Үнэндээ өндөр хүүтэй, энэ зээл бол их өндөр хүүтэй байгаа юм л даа. Үл хөдлөх хөрөнгийн зээл гэж ингэж ойлгогдоод байгаа юм. Орон сууц гэхээрээ. 10 хувийн хүүтэй, 7, 8 дахь жилээсээ төлдөг ч бай, 10 жил болоход л 100 хувь ихсэж байгаа шүү дээ, өөрийнхөө үнийг. Тэгэхээр өнөөдөр бага дунд орлоготой улсууд маань энийг аваад цалингаасаа өнөөдөр хүүгээ ч төлж чадахгүй, харин саяны Ц.Энхбаярын хэлээд байдгаар газрыг нь яг жинхэнэ өмчлөх, барьцаалах эрхийг нь хуульчилж өгөөд, тэгээд газартай нь банк буцааж аваад яваандаа жил ахих тусам үл хөдлөх хөрөнгө үнэ нь ахина шүү дээ. Тэгээд өнөөдөр банк буцаагаад энийгээ худалдах, бүр дээр нь нэмээд ашиг олох ийм л хэлбэрийг бий болгож магадгүй байгаа юм.


Тэгэхээр би энэ дээр юу гэхээр хүүгий нь багасгаачээ. Хүүгий нь болж өгвөл 5, 6 хувиас хэтрүүлэхгүй байх ийм боломж байхгүй юу. Жишээлбэл Сангийн яамны зардал гэж байж байгаа шүү дээ. Цаанаас нь тэртээ тэргүй олон улсын банк, санхүүгийн байгууллага 1.5 хувийг өгөөд байхад, танай хөгжил буурай оронд бага орлоготой, дунд орлоготой хүмүүсийг орон сууцаар хангая гээд ийм сайхан сэтгэл гаргаад 1-1.5 хувийн хүүтэй өгөөд байхад бид энийг 10 болгочихоод суугаад байхад яаж хүн ойлгох юм бэ энийг чинь. Адаглаж бид нар дээр нь нэмээд 3 хувь ч юмуу, 5 хувь болговол бас нэг арай өөр хэрэг. Тэгэхэд энэ дээр нь 15 сая долларын чинь зээлийн 3.5 сая доллар нь буцаад, саяны хэлээд байгаа энэ төслийг хэрэгжүүлэх энэ үйлчилгээг, энэ удирдах байгууллагын чинь зардал гараад явчих гээд байна шүү дээ. 


Яг жинхэнэ хүмүүсийнхээ гар дээр очихдоо, зээл авч байгаа хүмүүстээ 11 сая доллар очно. 11 сая долларыг авчихаад сарын 10 хувийн хүүтэй биш, цаад талд нь 3.5 саяыг чинь 15 сая долларын хүүг тэр чигээр нь төлөх гээд байна шүү дээ. Яг улсууддаа очихдоо зээл, барилга авч байгаа улсууддаа очихдоо 11 сая доллар. Гэтэл наана нь 3.5 сая нь энэ барилгыг яг жинхэнэ, энэ төслийг хэрэгжүүлэх энэ ажлын хэсгүүд 3.5 сая доллараа буцаагаад аваад явчих нь ээ. Энэний хүүгий чинь дахиад нөгөөдөх яг жинхэнэ орон сууцаар хангагдаж байгаа, зээл авч байгаа улсууд чинь хариуцаж төлөх гээд байна шүү дээ.


Тэгэхээр энэ чинь жилийн 10 биш, жилийн 12, 13 хувийн зээл болчихоод байгаа юм л даа.Энэ бол өнөөдөр орон сууцанд үл хөдлөх хөрөнгөтэй болж байгаа энэ бага дунд орлоготой хүмүүсээ яг жинхэнэ орон сууцаар хангах төсөлд энэ ерөөсөө биелэгдэхгүй эд. Яг л 7, 8 жилийн дараа орон сууцыг нь газартай нь хурааж аваад тэрнийг нь худалдах л асуудал гарч ирнэ. Тэгэхээр энийг саяны 10 хувийн асуудал Ч.Улаан сайдыг зөвшилцөөд ярьсан гэж ингэж ярьж байна л даа.


Энэ дээр харин зардлыг еще бууруулах боломжтой гэж үзээд байгаа юм л даа. Жишээлбэл, Санхүү, эдийн засгийн яамны зардал дотор зээлийн гэрээний дагуу төлөх хүү гээд 1.5. Энэ бол хөдөлгөөнгүй. Дээр нь гадаад валютын эрсдэл гэдгийг 2.5-ыг 1.5 болгож болдоггүй юмуу, ингээд энэ дээр 4 биш 3 хувьтай. Дээр нь оролцогч арилжааны банкууд нэмэгдэл зардлын түвшин гээд энэ бол 3 хувь гээд байгаа шүү дээ. Өчигдөр ажлын хэсэг дээр ярихад арилжааны банкуудтай дээд хэмжээ нь 2 хувиар тохиролцож ярьж байгаа гэсэн. Энэ дээр 3-аар л байж байгаа.


Энэ үнэндээ дамжуулан зээлдэгч арилжааны банкуудыг 2 хувиас хэтрүүлэхгүй гэдэг. Энэ чинь тэртээ тэргүй гаднаас эх үүсвэр нь ороод ирж байгаа юмны дундаас 2 хувь аваад сууж байна гэдэг энэнээс илүү яах юм бэ энэ чинь. Нарийндаа ярих юм бол арилжааны банкууд чинь өөрсдийнхөө эх үүсвэрээр жижиг дунд үйлдвэрлэлийг бөгөөд үндэсний үйлдвэрлэлээ дэмжээд тэрэн дотроосоо өнөөдөр өөрсдийнхөө зээлийн үйл ажиллагаагаар банкаа авч явах ёстой шүү дээ. Гэтэл өнөөдлөр тийм биш дотоодын үйлдвэрлэл нь унаад байдаг. Гадаадын төслийг аваад дотроос нь 1, 2 хувийн хүүг арилжааны банкуудаа дэмжсэн зээл болж хувираад байна шүү дээ. 


Дээр нь орон сууцны санд төвлөрүүлэх 3 хувь гэж байгаа. Энийг 1 хувь байхад л болно. Ингээд үзэхэд энэ чинь 6 хувийн зээл болоод байгаа байхгүй юу, жилийн. Энэ бол нэлээн боломжийн биш юмуу. Ингээд 5-6 хувийн хүүтэй болох боломж бий юу гэж би Ч.Улаан сайдаас тодруулж асуумаар байна.


Ч.Улаан:
-Зээлийн дамжуулан зээлдүүлэх хүүний хэмжээ жилийн 10 хувь, сарын биш шүү дээ. Сарын биш.


Б.Эрдэнэбат:
-Уучлаарай, жилийн гэж ойлгож байгаа л даа, би.


Ч.Улаан:
-Жилийн 10 хувь гэдэг бол тийм ч өндөр хувь бишээ гэж би бодож байна. Өнөөдрийн зээлтэй харьцуулаад шүү дээ. Яагаад вэ гэхээр Санхүү, эдийн засгийн яамны зардал гээд биччихсэн байгаа юм, Санхүү, эдийн засгийн яамны зардал юу байхав, энэ зээлийг авч ашиглах, үйлчлэхэд гарч байгаа Засгийн газрын зардал шүү дээ, нэгдүгээрт. Энэ дотор юунаас бүтэж байна гэхээр 1.5 хувь нь жил жил зээл төлөх үйлчилгээний хэмжээ байгаа. Энэ туссан.


2.5 хувийн эрсдэл гэж бодсон. Энийг багасгаж болох уу гэж. Энийг багасгаж болно. Гэхдээ эдийн засгаа их сайжруулах ёстой. Өнөөдрийн байдлаар жилийн инфляцийн түвшин 8 хувьтай, төгрөгийн ханшны уналт жил тутам 2-2.5 хувь явж байгаа үед энийг 1.5 гэж тавих нь ер нь итгэл үнэмшил их л муутай л үзүүлэлт л дээ. Хэрвээ эдийн засаг сайжирвал энэ вообще гарахгүй ч байж болно шүү дээ. Тэр үед зээлийн хүү буурах үндэстэй. Тийм учраас энэ дээр бодлогоор энэхүүг тодорхойлох ёстой юм.


Дээрээс нь орон сууцны сан байгуулах уу, үгүй юу гэдэг бодлогын асуудал, бид ярьж байгаад 3 хувиар сан байгуулна гээд энэ дотор хийсэн. Энийг ярьж болно. Арилжааны банкуудын үйлчилгээний зардал өндөр байна гэж байгаа бол энийг нарийн тооцох хэрэгтэй. Гэхдээ энэ дээр нарийн авч үзэх ёстой л доо. Олгогдож байгаа зээлийн 25 хувийг нь зээл авч байгаа хувь хүн өөрөө хариуцна. Мөнгөөр оруулж болно, хөдөлмөрөөрөө оруулж болно, үлдэж байгаа зээлийн 25 хувийг нь арилжааны банкууд өөрийн эх үүсвэрээс зээл олгоно.


Арилжааны банкууд өөрийн эх үүсвэрээсээ олгоно. Цаана үлдэж байгаа 50 хувийг нь Азийн хөгжлийн банкны зээлээр санхүүжүүлнэ. Тийм учраас энэ бол тал талын оролцоо орсон ийм тооцоо үндэслэлтэй юм. Тиймээс зээлийн хүүг зүгээр нэг зээл авагчийн үүднээс тогтоож болдоггүй юм. Энэ чинь эргээд заавал төлөгдөх учиртай. Өнөөдөр бид нар энэ зээлээс учирч болох эрсдэлийг тооцож хүүг тогтоохгүй бол, бид бүхэлдээ зээлийн дарамтанд улам их өртөнө шүү дээ. Та бүхэн зээлээс их болгоомжилж байгаа, зээлийн дарамтанд орохгүй байя гэж их хатуу үүрэг Засгийн газартаа өгч байгаа,бид энэний төлөө зүтгэж байна.


Тийм учраас та бүхэн энэ зээлийн хүүг тогтоохдоо аль аль талын эрх ашгийг уялдуулж тогтоох ёстой. Арилжааны банкуудыг бид их шахсан даа. Ерс нь өөрийнхөө эх үүсвэрийг гарга, ийм бага хэмжээний зардлаар зээлээ үйлчил гэж их шахсан. Энэ арилжааны банкууд бол үнэндээ энэнээс илүү бололцоо муутай гэж байгаа. Тэгээд л та бүхэн маань мэргэн ухаандаа тунгаагаад шийдэх асуудал шүү дээ.


Зээлийн гэрээнд гарын үсэг зурчихсан. Та бүгдийн олгосон эрхийн хэмжээнд зурчихсан байгаа. Гэхдээ 10 хувийг бууруулж болох зарчмаа тогтсон. Тэр нөхцөл нь бүрдэх юм бол ямар ч эргэлзээ асуудал байхгүй, бууруулаад явна. Хэрвээ тэр нөхцөл хангагдаж чадахгүй хүндэрвэл эргээд Их Хуралдаа танилцуулах асуудал гарах байх. Тэгэхээр өнөөдрийн түвшин дээр байгаа тооцооны үндэслэл ийм байгаа юм. Энийг би та нарт танилцуулж байна.


5 бай, 6 бай гэдгийг тааж тавьж болохгүй л дээ. Зээлэнд чинь тооцоотой хандах ёстой шүү.Тэгэхгүй бол бид дандаа эрсдэлд орно.


Б.Эрдэнэбат:
-Ч.Улаан сайд аа, би тооцооны үндсэн дээр наадахыг чинь яриад байгаа юм л даа. Өнөөдөр бага бөгөөд дунд орлоготой өрх чинь ойролцоогоор 50-70 мянган төгрөгийн цалинтай байгаа юм. Дундаж өрхийнх нь тоо 4-5 хүнтэй гэж үзэхэд. Жишээлбэл…


Ч.Улаан:
-Ядуу өрхийн орлогоор энэ зээлийг тооцож болохгүй Б.Эрдэнэбат гишүүн ээ. Зээл авах чадвартай зээлдэгчийн үзүүлэлтээр энийг тооцохгүй бол болохгүй. Энийг үнэгүй өгсөн ч авч чадахгүй тийм хэрэглэгчид бас байж болно шүү дээ. Тийм учраас ядуу өрхийн орлогын түвшингээр тооцож болохгүй. 


Б.Эрдэнэбат:
-Би ядуугаар тооцоогүй, дээд талын 200 мянган төгрөгийн сарын цалин авдаг байхад энийг авч дааж чадахгүй шүү. Тооцоо нь тэгж гараад байгаа байхгүй юу. Та нар дараа нь барилга бариулчихаад тэрнийгээ барьцааны хөрөнгөөр газарт нь буцааж авах юм хийгээд ямар хэрэгтэй юм. Буцаагаад зарах юм болж байна уу?


Ч.Улаан:
-Чадах чадвартай улсууд нь аваг л дээ. Авах дургүй байгаа нь авахгүй шүү дээ. Өөрийнхөө хөрөнгөөр орд харшаа бариад явна шүү дээ.


Б.Эрдэнэбат:
-Наадах чинь санаатайгаар өндөр байна. Тийм учраас энийг 3-5 хувьд багтаах боломжтой ийм аж ахуйн нэгж байгууллага банкуудад байгаа шүү.


Ч.Улаан:
-Сайхан санал хэлж байгаа нэрийн дор асуудлыг унагаах гэж хандаж болохгүй. Б.Эрдэнэбат гишүүн ээ.


Б.Эрдэнэбат:
-Нарийндаа ярих юм бол 100 хувь барилгаа барьчихаад та нарын шаардлагын дагуу. Тэгээд дараа нь бүх юмаа хүлээлгэж өгсний дараагаар мөнгөө авъя гэсэн байгууллагууд хүртэл байгаа шүү дээ. Та нар өнөөдөр урьдчилгаагаар хувааж өгөөд, саяны Д.Арвин гишүүний ярьж байгаагаар чанартай, чанаргүй янз янзын юмнууд өнөөдөр Монголын барилгын байгууллагууд барьж байна. 20-30 байгууллага барьж байгаа. Тэгээд тэдэнд нь тохируулаад энэ дээр жагсаачихсан байгаа юм л даа. 22 барилгын байгууллагын нэр жагсаачихсан.


Ийм улсууд бүгдээрэнгий нь тарааж өгчихөөд дараа нь чанарын асуудал, тэгээд үл хөдлөх хөрөнгийн асуудал ярих юм бол ерөөсөө энэ чинь хууль зөрчиж байгаа л асуудал шүү дээ санаатайгаар. Тэгвэл өнөөдөр Монгол Улсад 1000 айл байна уу, 100 айлынхаа асуудлыг 100 хувь өөрийнхөө хөрөнгөөр бариад өгье гэж байна. Барьсны дараагаар зураг хөргийнх дагуу,тэгээд дараа нь мөнгөө авъя гэж байна шүү дээ. Ийм сайхан нөхцөл байхад энэнээс зайлсхийгээд байдаг нь ямар учиртай юм? Энийгээ бас бодох ёстой байхгүй юу.


Цаана ард нь хэдэн улсууд нийлж байгаад дундаас нь хэдэн төгрөг аваад Монголын орон сууцаар хангагдсан улсуудаар дараа нь байраа хураалгах, хураалгахгүй нь хамаагүй гэж үзвэл энэ хамаа алга.


Д.Лүндээжанцан:
-Ингээд асуулт, хариултаа тасаллаа. Зээлийн гэрээг соёрхон батлах асуудлаар саналаа хэлье.


М.Далайхүү:
-Зээлийн гэрээг батлая гэж байгаа юм. Бас яван яван ахиц гарч байна л даа. Хариуцсан хүнээс нэг бичиг хүрээд ирнэ гэдэг чинь бас Их Хурлын гишүүд нь жон жон гээд байдаг юм байна, бас нэг хариу өгөх ёстой юм байна, дараа нь бас бодолцох юм байна гээд бас ийм юм толгойд нь орж байх шиг байна.


Хоёрдугаарт, барилга ч бас бусад зээл аваад алга болчих юм биш барилга нь байж байгаа юм болохоор арга ядахад барилгыг нь хураагаад авчих юм, баталгаатай байх юм гэж ингэж бодож байна. Харин үнэхээр 20 хэдэн барилгын байгууллагууд энийг яг арилжааны хэрэгсэл болгох гэж байна уу, эсвэл хэр тааруухан надад ч хэдэн төгрөг унаад, цаад хүндээ  ч ашигтай юм гэсэн юу гэмээр юм билээ дээ, тийм нинжин сэтгэлээр хандаж энэ барилгыг барих гэж байна уу. Үгүй бол ерөөсөө яг л 1 метр кв нь хэд ч билээ, одоо ингээд зараад байдаг шигээ хэд дахин нугалсан.


Манай үйлчилгээний үнэ чинь нугалдаг үнэлгээтэй шүү дээ. Хар захын үнэлгээ шиг үнэлгээгээр явбал дийлэхгүй л дээ. Эрээнээс ирэхээр 1 нугардаг, Улаанбаатараас хөдөө явахаараа 50 хувь нугардаг гэдгээр хийвэл ашиг олохгүй байх.


Гуравдугаарт,  бид өнөөдөр энийг  авна, авахгүй гээд баталчих юм байна. Хамгийн эгзэгтэй юм чинь гурван банкнаас гарах дүрэм, заавар л юм байна шүү дээ. Ямар хүнд яаж өгөх юм, хэдэн төгрөгийг нь урьдчилж авах юм, хэдэн төгрөгийг сүүлд нь авах юм. Аж ахуй яаж өгөх юм, хувь хүнд өгөх юмуу, яах юм. Тэр заавар нь дааж давшгүй айхтар юм болчих вий дээ гэж эмээж байна. Одоо бол гэрээгээ батлая.


Н.Тогтох:
-Гэрээгээ батлая гэсэн саналтай байна. Зээлийн хүү хөрөнгө оруулалт, орон сууцанд зориулж байгаагийн хувьд бага,дунд орлоготой иргэдэд зориулж байгаагийн хувьд өндөр байна гэдэг нь ойлгогдож байна. Түүнийг явцынхаа дунд бууруулах, зөөллөх талын юм бодох нь ээ гэж ойлгогдож байна. 


Гуравдугаарт, би нэг зүйлийг юу хэлэх билээ гэхэд СӨХ-д энэ мөнгөнөөс өгнө гэдэг дээр би болохгүй болов уу гэж бодож байна. Яагаад вэ гэхээр энэ зээл зориулалтаараа орон сууцгүй иргэдийг орон сууцтай болгоход зориулсан байхгүй юу. СӨХ-д өгнө гэдэг чинь орон сууцтай иргэдийг дутуугаа гүйцээж, дундуураа дүүргэхэд нь зориулна гэсэн санаа гараад байна шүү дээ. Ийм учраас СӨХ-д хэрэггүй юм биш үү дээ. Ямар ч байсан эхний ээлжинд. Тэр орон сууцгүй иргэддээ чиглүүлэхийг бодъё гэсэн ийм саналыг нэмэрлэх байна.


Д.Лүндээжанцан:
-Монгол Улс, Азийн хөгжлийн банкны хооронд байгуулсан Орон сууцны санхүүжилтийн зээлийн гэрээг соёрхон батлуулахаар Улсын Их Хурлын нэгдсэн хуралдаанд оруулъя гэсэн саналтай гишүүд гараа өргөнө үү.


Цөөнх болох эрх бусад байнгын хороонд байгаа. Б.Эрдэнэбат гишүүн цөөнх.


Нэг гэрээг зөвшилцлөө. Монгол Улс, Азийн хөгжлийн банкны хооронд байгуулсан Орон сууцны санхүүжилтийн зээлийн гэрээг соёрхон баталлаа. Бусад байнгын хороодын хурлууд давхцаж байна. Ийм учраас Лхагва гаригт, маргааш Эдийн засгийн байнгын хорооны хурлыг залгуулаад эндээ 3 цагаас энэ үлдэж байгаа зээлийн хоёр гэрээ бий. Тэгээд бусад Аюулгүй байдал, гадаад бодлогын байнгын хороогоор хэлэлцэх асуудлуудыг хэлэлцэнэ. Илтгэгчийг томилно. 

